
NATIONAL ASSEMBLY OF 
SEYCHELLES 

 
Tuesday 21st May 2024 

The Assembly met at 9 am 

National Anthem 

Moment of Reflection 

Mr Speaker in the Chair 

 
MR SPEAKER 
Bonzour tou Manm Onorab. 
Bonzour nou bann zofisye 
Lasanble. Bonzour piblik ki pe 
swiv nou.  

E en bonzour spesyal 
pour bann envite ki dan Galeri 
ki en group rezidan Anse 
Etoile. Mon swet zot la 
byenveni e mersi pou fer letan 
pou vin pas sa moman avek 
Lasanble. Mon krwar sa i 
montre lentere ki piblik i 
annan dan nou travay.  

Nou regard nou Order 
Paper. Nou annan premye 
Prezantasyon Papye. E a lafen 
lalis ki Madanm Clerk i lir, nou 
pou pran Annual Report 
Komite on Government 
Assurances pour 2023. 
Madanm Deputy Clerk ou a fer 
prezantasyon dokiman 
silvouple. 

 
MADAM DEPUTY CLERK 
Mersi Mr Speaker. Bonzour 
tou bann Manm Onorab, tou 

bann parliamentary staff e 
nou bann zabitan Anse Etoile 
ki la avek nou bomaten. 
Prezantasyon papye i konm 
swivan Mr Speaker; 
 
Annual Report of the 
Committee on Government 
Assurances 2023 
 
S.I. 31 of 2024 Excise Tax 
(Rates) (Amendment) 
Regulations, 2024 
 
S.I. 32 of 2024 International 
Monetary Fund-Resilience and 
Sustainability Facility (RSF) 
Debt Order, 2024 
 
S.I. 33 of 2024 Value Added 
Tax (Amendment of First 
Schedule) Regulations, 2024 
 
S.I. 34 of 2024 Law  
Commission (Special Revision 
Date for Specific Laws of 
Seychelles) Notice, 2024 
 
S.I. 35 of 2024 Five Year 
Development Bank of 
Seychelles Guarantee of Debt 
Order, 2024 
 
S.I. 36 of 2024  State Land 
and River Reserves (Transfer 
Fees of State Land Leased in 
Industrial Zone) Order, 2024 
 
S.I. 37 of 20240 State Land 
and River Reserves (Disposal 
of State Land to Foreign States 
and International 

Organisations) Regulations, 
2024 
 
S.I. 38 of 2024 Co-operatives 
(Cleaners’ Co-operative) 
(Dissolution) (Amendment) 
Order, 2024 
 
S.I. 39 of 2024 Mascarene 
Plateau Act (Commencement) 
Notice, 2024 
 
E finalman,  
 
S.I. 40 of 2024 Customs 
Management (Importation of 
Goods through Post or Courier) 
(Amendment) Regulations, 
2024. Mersi Mr Speaker. 
 
MR SPEAKER 
Mersi Madanm Deputy Clerk. 
Mon ava apel Onorab Lemiel 
pou prezant rapor son Komite 
on Government Assurances. 
 
HON SYLVANNE LEMIEL 
Mersi Mr Speaker. Bonzour Mr 
Speaker. Bonzour tou mon 
bann koleg Manm Onorab, tou 
viziter sorti Anse Etoile ki avek 
nou isi dan Lasanble ozordi. 
Mon swet zot la bienvenue. E 
tou dimoun ki pe ekout nou lo 
radyo e lo televizyon.  

Mon annan gran plezir 
pour mwan prezant Rapor 
Komite Government 
Assurances isi dan Lasanble, 
pour lannen 2023.  

Mr Speaker, pandan 
lannen 2023, Komite li menm 

- petet ti a bon pour benefis 
nou bann dimoun dan 
Chamber isi avek nou; 

Komite Lasirans isi 
anndan dan Lasanble nou, 
nou oversee en pti pe bann 
lasirans ki bann Minister, 
Lazans, Departman atraver 
bann Minis, PS, CEO. E menm 
dan bann letan SONA, bann 
lasirans ki Gouvernman i vini 
i vin fer isi dan sa Lasanble.  

En lasirans i vedir bann 
serten projet or nenport ki 
keksoz ki Gouvernman i vin 
dir pou dir i pe al fer, e ki i 
annan son dele letan ki i met 
avek, nou, nou la pour nou 
swiv sa proze oubyen 
whatever keksoz ki 
Gouvernman in dir i pe al fer 
ki konpran i annan en lenpak 
finansyel. E nou, nou swiv sa 
son konmansman ziska son 
lafen.  

E lo sa Komite li menm, 
pour benefis bann dimoun ki 
dan Chamber avek nou, lo sa 
Komite i annan mwan menm 
konman Chairperson ki pe 
prezant sa rapor. I annan mon 
Vis Chairman ki Onorab – un 
instant – Onorab Loizeau. 

Nou annan lezot Manm 
ki lo Komite; Onorab Desheila 
Bastienne, Onorab Wallace 
Cosgrow, Onorab Philip 
Monthy, Onorab Rocky Uranie 
e Onorab Richard Labrosse. 
Sa i sa 7 dimoun ki form parti 
sa Komite. 

E si mon pran mon rapor 
Mr Speaker, nou'n fer nou 13 
miting pandan lannen 2023. E 
3 vizit nou'n fer. Dan sa 13 
miting, ti annan nou 235 
lasirans ki nou'n pas lo la. E 
dan sa 235 lasirans, nou'n 
vwar ki 155 lasirans ki ti 
vreman zwenn kriter pour nou 
konsider li konman en 
lasirans menm pour nou 
kapab swiv. 

Nou'n fer nou 3 vizit. Dan 
sa 3 vizit i annan enn ki ti 
konpri en vizit lo Coëtivy e 
Desroches. E nou'n al en vizit 
Praslin e enn La Digue kot 
nou'n al regard en pti pe 
diferan staz bann diferan 
proze. ki Gouvernman ti vin 
fer nou konnen zot pe al fer isi 
dan Lasanble. E pour nou 
konnen en pti pe petet, si pa'n 
akonplir, ki retar ki zot pe 
gannyen avek.  

Nou'n osi pandan lannen 
2023, nou'n fer en outreach 
program. Sa ti komemor 30an 
Laniverser Lasanble Nasyonal. 
E nou, nou ti zwenn avek bann 
PSE teachers, kot nou ti fer en 
prezantasyon ek zot lo rol e ki 
bann travay ki Government 
Assurance Committee i fer.  

E sa in annan en 
lenportans. Akoz nou'n tous 
sa group dimoun Mr Speaker. 
Sa i akoz dan PSE lekol, zot 
annan en leson li menm ki zot 
fer lo kote Lasanble Nasyonal 
e lezot brans Gouvernman. E 

nou ganny bann etidyan osi ki 
vin vizit Lasanble Nasyonal.  

E alors nou'n pas bann 
lenformasyon avek sa bann 
teachers, pour ki zot ganny en 
pli bon apersi lo ki bann travay 
ki nou lo kote Lasanble nou pe 
fer.  

Nou'n osi fer en Public 
Hearing. Savedir kot nou'n 
envit sa voyaz, tim Minister 
Lazenes, Spor e Lafanmir. Nou 
ti envit zot isi dan Lasanble, 
kot nou ti demann zot bann 
kestyon. E pour nou kapab fer 
en pe swivi lo bann keksoz ki 
zot ti'n dir nou zot pe vin fer 
zot osi.  

Mr Speaker, 
rekomandasyon petet ki – mon 
pa pou al an zeneral lo sa 
rapor, akoz tou Manm pou 
kapab ganny akse avek sa 
rapor atraver nou Library isi.  

Me petet rekomandasyon 
ki mon ti a kontan nou pas lo 
la – akoz i annan serten vizit 
petet letan nou’n al fer ki 
nou'n vwar ki i annan landrwa 
kot petet i annan serten travay 
li menm pa'n fini fer.  

E Komite li menm in 
angaze pour li retourn dan sa 
bann landrwa pour nou al 
kontinyen swiv – fer swivi lo 
kote sa bann vizit li menm. 
Pour nou vwar en pti pe ziska 
ler ki sa bann Minister i ava 
kapab konplet li.  

Petet en lot pti keksoz ki 
Mr Speaker, nou ti a kontan 
vwar. Nou ti a kontan – Komite 

i pe lans en lapel ankor avek 
bann Minister. Nou vwar ki 
nou ti'n ganny en 
amelyorasyon an sa ki 
konsern donn Komite 
lenformasyon a ler, letan nou 
ekrir bann Minister an sa ki 
konsern en lasirans.  

Me sa ki nou pe vwar la 
pandan lannen 2023, in 
annan tou dernyerman en pti 
dekalaz lo la, Mr Speaker. Sa 
nou ti a kontan relans lapel 
avek bann Minister ankor 
pour nou dir zot ki; 

Letan ki Government 
Assurance Committee i ekrir, 
nou ti a kontan ki nou ganny 
bann response a en dele letan 
ki nou, nou stipile dan nou let.  

E nou ti a kontan ki nou 
kontinyen annan sa travay 
ansanm, e sa travay an 
kolaborasyon, pour nou fer sir 
ki nou pe travay byen ansanm, 
e ki nou annan sa bon lantant 
avek kanmarad.  

So Mr Speaker, avek sa 
mon ti a kontan ozordi prezant 
ou avek Rapor Komite 
Government Assurance pour 
lannen 2023. Mersi.  

 
(APPLAUSE) 
 

MR SPEAKER 
Mersi Onorab Lemiel, 
Chairperson sa Komite. E mon 
felisit ou pour ou rapor e osi 
pour zot travay. E sa i aplik 
pour tou Manm Komite, ki zot 
in fer dan lannen.  

Ou'n mansyonnen ki zot 
in fer 13 miting e detrwa vizit. 
I montre en langazman lo 
lapar sa Komite ki i vreman 
enportan pour li desarz son 
fonksyon lo oversight. E mon a 
swet zot tou bonn 
kontinyasyon.  

Avek sa nou a pas lo 
Private Notice Question. Mon a 
demann madanm raporter 
pou apel Minis ki la pou 
reponn kestyon. 

Bonzour Minis Dezinyen 
Mr Jean-Francois Ferrari e 
bonzour osi Mr Michael 
Nalletamby Sekreter Prensipal 
dan Minister Lenvestisman 
Lantreprenarya e Lendistri. E 
byenveni zot tou lede pou 
partisip avek nou dan Private 
Notice Question.  

Avek sa mon ava apel 
Leader Lopozisyon pou met 
son kestyon silvouple. Onorab 
Pillay?      

 
HON SEBASTIEN PILLAY 
Mersi Mr Speaker. Bonzour Mr 
Speaker. Bonzour tou bann 
dimoun ki dan Galeri, nou 
bann viziter sorti Anse Etoile. 
Welcome to Lasanble 
Nasyonal. Bonzour Minis e PS. 
Bonzour tou koleg Onorab. 
Bonzour tou dimoun ki a 
lekout e pe swiv Lasanble 
ozordi bomaten.  
 Mr Speaker, mon prefase 
ki kestyon in ankor enn fwa 
ganny amande. E mon pou 
demann li parey in ganny 

amande par ou menm. 
Kestyon pour Gouvernman i al 
koumsa; 
  Ki Gouvernman pe fer 
pou adres sa mankman sever 
dan materyo konstriksyon e ki  
i kapab fer pour ki tou 
konsonmater ki pe rod 
materyo i ganny trete dan en 
fason ekitab e avek otan 
fasilite ki posib? Mersi Mr 
Speaker. 
 
MR SPEAKER 
Mersi Onorab. Minis, ou 
repons? 

 
DESIGNATED MINISTER 
JEAN- FRANCOIS FERRARI   
Mersi Mr Speaker. Mersi pour 
ou kestyon. Bonzour tou bann 
Manm Onorab e tou bann 
envite dan Lasanble ozordi. 
 Mr Speaker, avek sa 
leksplozyon ki'n arive le 7 
Desanm kot CCCL, kapasite 
pei pou prodwir e supply 
materyo konstriksyon in 
efektivman redwir par 
50poursan.  
 Sa i en sityasyon ki 
Gouvernman pe pran o serye, 
non selman akoz sa pe met en 
fren avek plizyer proze dan pei. 
Me osi akoz sa pe enpakte lo 
bann endividi e biznes.  

Par egzanp; bann 
propriyeter, bann kontrakter. 
Bann propriyeter e drayver 
pickup. Donk zot tou sa bann 
kategori dimoun i pe ganny 
dan en serten fason, afekte. 

Swivan sa lensidan alors, 
plizyer mezir in ganny met – in 
ganny pran an kolaborasyon 
avek UCPS. Me osi en 
diskisyon in konmanse avek 
CCCL. Sa se 2 konpannyen ki 
pe prodwir materyo 
konstriksyon.  
 Pou fer byen kler, UCPS 
pe prodwir materyo lo Mahe e 
Praslin. E CCCL i ankor pe 
prodwir from son quarry lo 
Praslin. 
 Lo Mahe, Mr Speaker, 
Lazans Lenfrastriktir e 
Departman Lendistri in 
premyerman angaze avek 
UCPS, pou met an plas en 
sistenm vann materyo kot i 
annan lekite, lazistis e 
loportinite pour tou bann ki 
bezwen materyo.  
 Parey mon'n dir, 
lakantite ki pei ti abitye 
prodwi, in redwir. Alors, nou 
bezwen fer sir ki tou dimoun i 
ganny en pe dapre son 
bezwen.  
 Pour lenformasyon 
Lasanble, UCPS in met an plas 
sa sistenm ki permet ki bann 
pti kontrakter pou kontinyen 
ganny materyo. Sa bann 
dimoun i aprezan ganny 
materyo lo alternate days. 
Setadir, 1 zour lo 2. 
 Lo lot kote, bann 
kontrakter ki annan pli gro 
proze e ki bezwen pour sa 
rezon plis materyo, zot osi zot 
ganny 1 zour lo 2.  

Me vi ki i annan mwens 
gro kontrakter, zot kapab 
ganny en e plis. Sa bann gro 
kontrakter par ler i bezwen 
ankor plis ki materyo. E la 
UCPS i fer zot met en special 
request annavans.  

Dan sa ka, UCPS in 
deside pour li pa tir dan stok 
bann pti kontrakter. Me plito 
fer son prodiksyon ogmante 
apre ler travay – apre ler 
travay normal dan lazournen. 
Ouswa menm travay dan 
Dimans pou ogmant supply. 

En lot rezon Mr Speaker, 
akoz supply materyo 
konstriksyon ti limite, se akoz 
UCPS son stok leksplozif ti pe 
konmans fini. Sa ti fer ki zot ti 
bezwen servi minimum kantite 
pou kapab al pli lontan. 

Dan sa peryod, UCPS ti'n 
osi aret fer blasting lo Praslin. 
E zot ti pe transport materyo 
Praslin e La Digue sorti Mahe, 
dapre demann bann kliyan lo 
sa 2 zil. Byensir, sa ti pe met 
presyon lo prodiksyon Mahe; 
lo stok Mahe.  

Bon nouvel Mr Speaker e 
bann Manm Lasanble, se ki sa 
nouvo stok leksplozif in ariv 
dan pei semenn pase. E travay 
blasting in repran Praslin e 
Mahe dan en fason normal.  

Stok Mahe i aprezan 
antyerman disponib pour 
kliyan Mahe. E Praslin, 
laplipar bann materyo i 
disponib. 

Mr Speaker, mon kapab 
raport avek Lasanble ki UCPS 
dan sa sirkonstans, in envestir 
en sonm larzan signifikan dan 
nouvo masin e lekipman, pou 
ranforsi kapasite quarry 
egzistan Ile du Souhaite e 
maksimiz prodiksyon laba.  

Sa bann lekipman e 
masin i deza pe servi pour 
prodiksyon. E i ekspekte ki 
plis masin e lekipman i ava 
ariv dan pei otour mois Zen, 
Zilyet.  

Sa bann nouvo masin, vi 
ki zot nef, pou sirman ede 
redwir breakdown ki ti enn 
bann problenm lo bann plants. 
Parey nou'n trouve pli boner 
sa lannen, kot in annan enn 
de zour kot materyo in 
vreman, in vreman difisil pou 
supply. 

UCPS in osi fer vini en 
seri lekipman ki pou servi kot 
zot sant prodiksyon blok 
Providence. Sa konpannyen pe 
swete annan kapasite pou 
mont en dezyenm laliny 
prodiksyon, si demann i 
ogmante, e si sa laliny 
prodiksyon ki egziste ozordi i 
soufer akoz okenn breakdown. 

La dan sa moman ki nou 
pe abord sa size ozordi, 
sityasyon supply blok in 
preski stabilize. Ou kapab dir 
stabilize, dapre konpannyen 
UCPS. Zot in enform 
Gouvernman ki zot annan en 
stok ant 80 mil a 100 mil blok, 
la ki nou pe koze.  

Me UCPS in osi remarke 
ki in annan aktyelman en 
eleman panic buying de lapar 
serten kontrakter ki kontinyen 
enkyet ki stok i kapab fini. 
 Menm si sityasyon i reste 
difisil, Gouvernman i anvi 
reasir tou dimoun ki'n pran 
tou bann mezir neseser e 
posib, pou anpese ki okenn 
mankman materyo i arive. 

Mr Speaker, menm si sa 
pa en leskiz, napa okenn dout 
ki movetan in osi enfliyans 
prodiksyon materyo 
konstriksyon. UCPS in soufer 
avek linondasyon dan son 
quarry Ile de Souhaite.  

Me la ki i resanble ki 
botan pe retournen, nou 
ekspekte ganny en bon 
amelyorasyon osi lo sa kote 
materyo. 

Aprezan Mr Speaker, si 
mon kapab dir 2 mo lo kote 
CCCL. Parey Prezidan in dir 
dan son rankont avek zabitan 
Cascade. E osi parey Minis 
Fonseka in eksplike dan sa 
menm Lasanble semenn pase 
mon krwar, Gouvernman pe 
diskit avek CCCL bann opsyon 
posib pour nou avanse lo sa 
dosye ki byen difisil.  

An atandan, desizyon si e 
kan pou pare pou release sa 
site. I annan en bon pe 
materyo konstriksyon lo sa 
site, ki ti kapab servi pou 
soulaz en bon pe dimoun. Lo 
sa dosye, Gouvernman pe rod 
meyer fason pou avanse kot 

tou bann partener i satisfe. 
  

Permet mwan Mr 
Speaker pou repete, ki sa 
lenpak ki fermtir sa quarry 
konpletman i pou annan lo 
supply materyo, i pou en gro 
lenpak lo nou pei e lo Lendistri 
Konstriksyon.  

Napa okenn dout, ki nou 
krwasans ekonomik pou 
ganny enpakte dan en fason 
negatif. La ki nou pe koze, nou 
estimen ki CCCL i annan 
eksplozif pour ankor zis 2 
semenn lo Praslin.  

E apre sa, zot pou 
bezwen swa arete, swa antre 
dan en konversasyon ki nou, 
nou toultan an faver avek 
group UCPS, pour zot kapab 
kontinyen.  

Si i posib, kontinyen zot 
prodiksyon ziske ler zot nouvo 
stok eksplozif i arive. 
Granmersi nou kapab dir ki 
UCPS pe al rekonmans 
blasting e prodiksyon Praslin, 
dan sa bann zour ki pe vini.  

Finalman Mr Speaker, 
Gouvernman pe kontinyen 
eksplor tou lezot posibilite, 
pou esey rezourd sa presyon 
mank materyo konstriksyon. 
Me selman mon ti a kontan dir 
ki i pa osi sever ki nou krwar.
 Enn bann posibilite se 
ankouraz plis konstriksyon 
avek bann nouvo materyo 
inovativ. I annan bann nouvo 
teknolozi ki ganny servi dan 
lezot pei.  

Cement board par 
egzanp, i enn sa bann materyo 
ki'n vin deplizanpli popiler 
dernyerman. E nou pe 
ankouraz bann konpannyen 
lokal - bann konpannyen ki 
dan prodiksyon materyo, pou 
eksplor avek bann enportater, 
bann nouvo materyo e bann 
nouvo teknik.  

Mon krwar ki nou 
bezwen bouze dan sa 
direksyon. E nou bezwen bouz 
ansanm avek bann prodikter 
materyo.  

I annan osi konversasyon 
– in annan lot konversasyon lo 
posibilite enport serten 
materyo dan larezyon parey Zil 
Maldiv kot napa ros pe fer.  

E sa i en opsyon ki 
toultan lo latab, ki 
Gouvernman, i pe sey gete si 
ler i annan konstriksyon dan 
bann zil en pe pli lwen avek 
Mahe, en pe pli pre avek lezot 
pei, si sa i kapab ganny fer.  

Me napa – mon dir deswit 
la - napa okenn desizyon ki'n 
ganny fer lo sa size apard en 
refleksyon pou gete ki bann 
posibilite.  

Mon terminen Mr 
Speaker an dizan ki sa 
katastrof le 7 Desanm lannen 
pase ki'n tonm lo nou, pou 
annan lefe a lonterm. Napa 
okenn dout.  

Gouvernman i lans en 
lapel, pour tou solisyon posib 
pou fer nou lavi e lavi nou 
bann frer e ser retourn 

normal. Annou nou tou alors, 
pran, donn lanmen pour nou 
relans nou lekonomi.  

E mon ava terminen an 
dizan ki Gouvernman i vreman 
remersye bann enportater, 
bann suppliers materyo, pou 
ekout lapel ki Gouvernman ti 
fer, pou kit bann pri dan en 
fason rezonnab.  

E mon kapab dir avek 
Lasanble ki Gouvernman pa'n 
ganny okenn alert ki okenn sa 
bann pri materyo pe ganny 
ogmante dan en fason pa 
normal.  

Tou bann dimoun in – 
tou bann enportater in fer 
zefor. E mon krwar sa i montre 
en gran solidarite nasyonal e i 
dan lentere nou pep e nou pei.
 Alors Mr Speaker, mon 
remersye ou pour sa kestyon. 
E avek mwan i annan PS 
Lendistri. Si i annan okenn 
bann kestyon en pe pli teknik, 
nou'n pare pour nou reponn. 
Mersi bokou.  

 
MR SPEAKER 
Mersi Minis. Nou a pran 
kestyon siplemanter lezot 
Manm. Onorab, ou le poz ou 
kestyon la konmela? 
 
HON SEBASTIEN PILLAY 
Non. Mon le klarifye avek ou. 
Vi ki nou'n konmans demann 
kestyon 9er en kar. E usually - 
 
MR SPEAKER 
Lo letan. 

HON SEBASTIEN PILLAY 
…nou konmans 9 er a 10 er, lo 
letan. Eski ou kapab extend 
serten kourtwazi bann Manm 
ki nou kapab al en pti pe pli 
tar ki 10 er? 
 
MR SPEAKER 
Mon pou fer mon mye pou 
manage letan overall pour tou 
kestyon, pou permet otan 
eklersisman ki posib. Onorab 
Lemiel, ou annan premye 
kestyon siplemanter. 
 
HON SYLVANNE LEMIEL 
Mersi Mr Speaker. Eski 
Gouvernman li menm in fer en  
letid lenpak lo kou 
konstriksyon dan pei, akoz sa 
mankman materyo li menm? 
 E mon ti a kontan 
konnen petet ki Gouvernman 
zot, zot anvizaze fer pour zot 
fer petet rezourd sa problenm? 
 Akoz Mr Speaker ler ou 
regarde, nou vwar ki bann 
kontrakter zot menm zot kou 
konstriksyon in monte zis 
akoz sa. So therefore, 
Gouvernman petet dir nou si 
zot in fer en letid? 

E apre bann dimoun pe 
konman apros distrik, pe 
konmans demande letan in dir 
inovasyon an servi lezot kalite 
materyo.  

Bann dimoun pe 
konmans demande si zot 
kapab ganny en pe disab tou 
pour zot kapab fer zot bann 

finishing. So, mon ti a kontan 
konnen osi ki Gouvernman pe 
mazinen dir lo sa size? Mersi. 

 
MR SPEAKER 
Mersi. Minis? 
 
DESIGNATED MINISTER 
JEAN- FRANCOIS FERRARI   
Mersi Onorab pour ou 
kestyon. Onorab, kekfwa mon 
ti'n devret dir taler, si i annan 
omwen en landrwa kot pri in 
ogmante. E sa nou rekonnet. E 
pour en rezon ki bann dimoun 
ki transport materyo, zot pa 
ganny otan kours ki zot abitye 
gannyen.  

E zot bezwen met zot 
pickup park boner, son aswar 
menm par ler, pour zot ganny 
en kours, en lazournen. Donk 
nou rekonnet ki i annan la en 
konsekans lo sarwa parey nou 
dir, non? Sarwa sa bann 
materyo pou ariv lo site 
konstriksyon. Sa definitivman. 

Me selman, dan lezot 
sekter nou pa ankor vwar 
okenn logmantasyon. UCPS 
ti'n lannen pase pou selebre 
son laniverser, ti'n donn bann 
discount. E bann discount i 
kontinyen reste.  

E tou bann materyo, 
bann lezot materyo 
enportasyon parey feray, 
siman, tol, bann keksoz 
koumsa, bann pri in reste 
plizoumwen stab. Donk sa, 
parey mon'n dir, mon 

remersye tou bann operater 
dan sa sekter.  

Lo sa kestyon disab, i en 
kestyon difisil. E menm mon – 
kekfwa mon premye reaksyon 
se pou dir ki i en kestyon 
enposib menm. Akoz pour nou 
al pran disab bor lanmer dan 
en moman kot i annan bann 
lerozyon lakot. I kapab en pe 
difisil.  

Me selman, in deza 
annan dan lepase bann 
extraction quarry parey bann 
dimoun Grand Anse pou 
konnen. Barbarons ti annan – 
ti tir bann – Anse Royale osi 
kekfwa, ti tir bann – pa disab. 
Zot dir sa bann gravye. Sa i 
bann posibilite dan lanmar. 
Desilt bann lanmar.  

Mersi pour sa 
propozisyon. Nou ava met 
avek Departman 
Lanvironnman e Departman 
Lendistri, pou gete si i annan 
posibilite.  

E nou remersye okenn sa 
bann sizesyon ki ganny fer. Sa 
bann sizesyon i enportan akoz 
se zot ki dan distrik.  

Si zot kapab donn sa 
bann lide, nou ava eksplor tou 
bann lide pour nou gete ki 
mannyer nou kapab fer sir ki 
materyo i vin pli fasilman 
available. Mon pa konnen si 
PS i annan…? Non, i ok pour 
lemoman. Mersi. 
 
MR SPEAKER 

I ok. I ok, wi. E nou a profite 
pou kontinyen akoz nou 
annan en kantite kestyon. 
 Onorab Lemiel, mon pou 
prefere zis pas lo lezot Manm. 
Akoz dek ki mon santi poudir 
en kestyon in ganny reponn, 
mon a les ou eklersi lezot pwen 
an deor sa sesyon kestyon. 
Onorab Cosgrow, ou kestyon?      
 
HON WALLACE COSGROW 
Mersi Mr Speaker. Bonzour Mr 
Speaker. Bonzour Minis avek 
PS. Bonzour tou zabitan Anse 
Etoile ki dan Galeri. E bonzour 
tou manm piblik ki pe ekout 
nou.  
 Mr Speaker, mon pou – a 
ki mon pou al dir la mon fer li 
avek tou respe. Me selman 
kestyon ki'n ganny demande 
se ki; kwa ki Gouvernman pe 
fer pou soulaz sa sityasyon? 
 Minis in koz ek nou 
plizoumwen lo kwa ki UCPS pe 
fer. E Minis i bezwen vin avek 
larepons konkret lo kestyon 
baze lo kwa ki Gouvernman pe 
fer. I annan 6 mwan pe al arive 
depi le 7 Desanm. E Sesel i 
annan li – Mahe i annan li zis 
1 quarry ki pe fonksyonnel.  

E klerman, klerman i en 
problenm pour bann dimoun 
ki pe fer konstriksyon. Pour 
bann dimoun ki pe fer zot 
konstriksyon biznes. E sirtou, 
sirtou Mr Speaker, pour bann 
dimoun ki annan pickup. 
Ozordi sa i en nightmare pour 
zot.  

Alors Minis, mon anvi ou 
dir nou ozordi bomaten, kwa 
egzakteman – akoz ou dir nou 
zot pe eksplore. Zot pe fer 
lapel.  

 
MR SPEAKER 
Ok, ok. Pa tro long Onorab, 
silvouple.  
 
HON WALLACE COSGROW 
So kwa egzakteman 6 mwan 
apre leksplozyon CCCL, ki ou 
Gouvernman pe fer pou 
remedye sa sityasyon? I 
klerman ki 2 quarry Sesel ti 
pou soulaz keksoz.  
 
MR SPEAKER 
Mersi Onorab. Ou'n poz ou 
kestyon. 
 
HON WALLACE COSGROW 
Ozordi nou annan zis enn. So 
i ou pe fer?  
 
MR SPEAKER 
Minis, ou repons? 
 
DESIGNATED MINISTER 
JEAN- FRANCOIS FERRARI   
Wi, mon repons pou kourt Mr 
Speaker. Onorab, 
Gouvernman napa quarry li. 
Gouvernman napa sistenm 
prodiksyon. Alors i bezwen 
ankouraz e travay avek bann 
ki dan prodiksyon pour zot 
kapab prodwir sa bann 
materyo. 
 Alors, i normal ki en 
Gouvernman i angaz avek tou 

bann operater, pou fer sir ki 
zot pe annan bann fasilite pou 
prodwir dan en fason efikas. 
  

Donk, i pa en sityasyon 
kot Gouvernman i takeover en 
Lendistri. Gouvernman i 
travay avek bann dimoun ki 
dan Lendistri pou fer sir ki 
prodiksyon i ganny fer. Mersi.  
 
HON WALLACE COSGROW 
(Off-Mic) 
 
MR SPEAKER 
Onorab, mon'n fer kler. Mon 
prefere pas lo kestyon lezot 
Manm. Mon pou permet ou la 
akoz mon'n koup ou lo ou 
kestyon. Me selman, i bezwen 
en kestyon. 
 
HON WALLACE COSGROW 
Mr Speaker, mon ti ava 
ekspekte Minis i dir mwan 
poudir; nou pe fer tou pour 
CCCL retourn an prodiksyon. 
Nou pe fer tou pour nou annan 
en lot quarry. So mon pa pe 
ganny sa larepons Mr 
Speaker, avek Minis. Mersi.  
 
MR SPEAKER 
Bon, la ou pe reponn pour 
Minis. Minis in donn son 
repons. Nou ava al lo lot 
kestyon. Onorab Spiro.  
 
HON RACHEL SPIRO 
Mersi Mr Speaker. Bonzour 
Minis avek ou delegasyon. 
Bonzour tou Manm koleg 

Onorab. Bonzour tou dimoun 
ki a lekout.  
 Tenan kont repons Minis 
Mr Speaker, i domaz sa bout 
kestyon Onorab Cosgrow pa'n 
ganny reponn.  

Me mwan mon ti a 
kontan konnen ki 
Gouvernman pe fer pou asiste 
bann dimoun ki'n pran loan, e 
ki pe ganny retar avek zot 
proze pou kapab konplete? Si i 
annan okenn keksoz ki 
Gouvernman pe fer lo sa kote? 
Mersi. 
 
MR SPEAKER 
Mersi. Minis? PS a reponn? PS, 
wi?    
 
PS INDUSTRY MICHAEL 
NALLETAMBY   
Mersi Mr Speaker. Bonzour Mr 
Speaker. Bonzour tou Manm 
Onorab, tou bann dimoun ki 
pe ekoute. An sa ki konsern sa 
ki Gouvernman pe fer ek bann 
dimoun ki'n ganny afekte par 
sa dezas le 7 Desanm. Nou'n 
zwenn tou bann antreprener 
otan posib dan Providans 
Industrial Estate. E nou’n 
ekout zot bann konsern, bann 
bezwen ki zot annan.  
 E nou'n travay avek bann 
labank. Well, DBS an 
partikilye pour en premye 
scheme pou fasilit akse avek 
kredi pour zot kapab – zero 
poursan pour zot kapab re 
build zot stok e repran biznes. 
E stok or bann travay ki zot 

bezwen fer anndan dan bann 
batiman kot i fezab pour ou 
servi. 
 I annan en lot scheme pe 
ganny travay lo la, sa ki 
konsern owners bann 
batiman. Bann pli gro batman 
ki'n ganny afekte ki pa pe 
kapab ganny servi an se 
moman. Kot zot, zot a ganny 
asiste avek en lot fasilite kredi 
a bann term rezonnab. E sa i 
ankor an diskisyon, kot zot 
kapab refer zot bann batiman.  
 Sa i osi – sa fasilite pe osi 
get posibilite kot zot annan 
bann kredi deza ki egziste. Ki 
mannyer i kapab ganny 
resettled atraver sa bann 
fasilite. Mersi Mr Speaker.  
 
MR SPEAKER 
Mersi. Mon a pas en kestyon 
kote LDS. Onorab Gervais 
Henrie? 
 
HON RACHEL SPIRO 
Mr Speaker? Mr Speaker? 
 
HON GERVAIS HENRIE 
Mersi Mr Speaker. Bonzour 
tou dimoun. Mr Speaker, mon 
retourn lo kestyon orizinal ki 
demande; ki Gouvernman pe 
fer pou adres sa mankman 
sever dan materyo 
konstriksyon? 
 Par lefet ki materyo 
konstriksyon i pa zis blok, 
lapousyer ros ouswa 
makadanm ki CCCL ti pe fer ki 
pa pe – CCCL tousel pa la 

ozordi. Me i osi annan dibwa, 
feray siman. Mon kapab al en 
long lalis. Depi klou. Tou zafer.  
 Alor, premye kestyon; 
eski vreman i annan en 
mankman sever dan materyo 
konstriksyon dan pei, ouswa 
Leader Lopozisyon pe fer nou 
krwar? Sa i mon premye 
kestyon. 
 Dezyenm i demande; ki 
Gouvernman i kapab fer pou 
ki tou konsonmater ki pe rod 
materyo i ganny trete dan en 
fason ekitab e avek otan 
fasilite ki posib? 
 Mon anvi konnen si 
Gouvernman i annan 
ziridiksyon lo enportater parey 
La Farge, parey Bodco, parey 
P&J, pou dir zot ki mannyer 
pou run zot biznes e tret 
konsonmater? Mersi.  
 
MR SPEAKER 
Mersi. Minis, ou repons?   
 
DESIGNATED MINISTER 
JEAN- FRANCOIS FERRARI   
Wi, mersi Onorab. Onorab 
parey mon'n dir pli boner, mon 
pa santi – Gouvernman pa 
santi poudir i annan en 
mankman sever.  
 I annan en disruption 
parey nou dir, dan prodiksyon 
sirtou bann materyo ki 
prodwir lokal. Bann quarry 
material. In annan disruption 
dan blok, lapousyer ros, sa 
bann keksoz koumsa. Me sa ti 
tanporer e i pe ganny rezourd 

dousman, dousman. E apard 
en pe espere, materyo i la.  
 Nou tou ki dan distrik, 
nou war kanmiyon pe pase 
avek travayer pe al lo site. Nou 
war kanmiyon materyo pe vini 
pe desarze. Nou war tou sa 
bann keksoz. Donk, i annan 
en pti pe slow down a en 
serten moman.  
 Me bann mezir ki 
Gouvernman in pran depi 
konmansman lannen, depi 
lensidan CCCL in arive, i pe 
aprezan port son fri ozordi.
  

Donk, mon pa – ler mon 
ganny dir pou dir mon pa pe 
reponn kestyon, i pa vre. Mon 
pe reponn kestyon. Me kekfwa 
par ler bann dimoun ki pe 
demann kestyon, zot pa dakor 
avek mon repons. Me sa i pa 
vedir ki zot ki annan rezon. 
 Nou annan en sistenm ki 
pe fonksyonnen. E nou annan 
en pei kot nou permet bann 
operater fer zot biznes, 
ankouraz zot.  

Fasilit zot biznes. Fasilit 
zot clearance lo por. Fasilit zot 
avek bann mwayen finansye. 
E sa pe mars vreman byen. 
Dan en sirkonstans difisil, nou 
santi poudir i pe mars byen. 
Mersi bokou.  
 
MR SPEAKER 
Mersi Minis. Onorab Vidot?  
 
HON AUDREY VIDOT 

Mersi Mr Speaker. Mon a dir 
bonzour Mr Speaker, Minis 
avek delegasyon, tou dimoun 
ki dan Galeri, e bann Manm ki 
a lekout, e tou dimoun ki pe 
swiv nou. 
 Mr Speaker, Minis dan 
son repons in al o bor en pti pe 
konsernan bann drayver 
pickup. E mon anvi Minis, ou 
dir nou, bann drayver pickup 
nou konnen zot pe standby 
granmaten kot UCPS pour zot 
kapab ganny materyo pour zot 
bann kliyan. E zot pe ganny 
fined.  

Ou'n mansyonnen dan 
repons Onorab Lemiel, ki zot 
parmi bann ki annan sa 
lenpak ki pe osi fer pri 
konstriksyon annan en kou.  

Alors mon pe demann ou 
Minis, dir nou ki Gouvernman 
pe fer, espesyalman pou 
anmenn solisyon kot i konsern 
bann drayver pickup, pour ki i 
permet zot kapab annan sa 
fonksyon - permet zot pran zot 
fonksyon pou zot pran e asiste 
materyo avek bann kliyan ki’n 
angaz zot? Mersi.  

 
MR SPEAKER 
Mersi Onorab. Minis?   
 
DESIGNATED MINISTER 
JEAN- FRANCOIS FERRARI   
Mersi Mr Speaker. Mr 
Speaker, mon pa dan en 
pozisyon pour mwan reponn lo 
en pratik lapolis. Sa i en 
kestyon ki mwan mon pa 

abilite pour mwan reponn lo 
la. Me selman, mon krwar ki 
si i pa pe deza ganny fer, i 
enportan ki lapolis i asiste sa 
bann dimoun ki bezwen met 
zot pickup son aswar pour zot 
ganny materyo bomaten.  
 Zot ganny asiste. Zot 
ganny gide lo kote zot pou kit 
zot pickup, si zot annan drwa. 
Pa al lo bus stop. Pa en pickup 
ki en bout i lo semen ki kapab 
koz aksidan. 
 Donk, si i annan – mon 
ava fer li mon devwar pour 
mwan demann avek seksyon – 
avek Komisyoner Lapolis pou 
asiste, gide e fer sir ki dan sa 
sityasyon kot i en pe difisil, 
nou donn sipor bann drayver 
pickup pour zot kapab met zot 
pare pour zot kolekte zot 
materyo. Sa i en komitman ki 
mon fer, e mon ava fer li deswit 
ler nou sorti dan Lasanble. 
Mersi. 
 
MR SPEAKER 
Mersi Minis. Onorab Loze, ou 
kestyon? 
 
HON JOHAN LOZE 
Mersi Mr Speaker. Bonzour 
tou dimoun. Mr Speaker, 
mon'n ekout byen larepons 
Minis. In met lanfaz lo lekite, 
lazistis e loportinite. Minis, in 
osi point out ki UCPS in donn 
discount lannen pase. E in osi 
dir nou poudir UCPS in 
envestir bokou. 

 Now, Minis sa ki nou, 
nou anvi konnen, 
Gouvernman li, ki son bout i 
pe fer pou asiste sa bann 
prodikter dan sa bann demars 
ki zot pe fer? Ouswa sa i en lot 
kes kot parey P&J in ganny 
lese pou fer tou son demars lo 
li menm?      
 Akoz Mr Speaker, i pa 
UCPS ki'n kree sa sityasyon. E 
nou pa kapab ekspekte li antre 
lo li menm, envestir son larzan 
pou solve en problenm 
nasyonal, san ki Gouvernman 
li i fer okenn kontribisyon pou 
alir sa sityasyon? Mersi Mr 
Speaker.  
 
MR SPEAKER 
Mersi. Minis, ou repons? 
 
DESIGNATED MINISTER 
JEAN- FRANCOIS FERRARI   
Wi, Mr Speaker, mon ava dir 
sa koumsa. Kekfwa i annan 
parmi nou in deza tande sa 
lekspresyon ki dir; “pa rode ki 
ou pei pe fer pour ou. Gete ki 
ou, ou kapab fer pour ou pei”. 
 Se egzakteman sa 
prensip ki gid sa Gouvernman 
LDS. E nou met bann 
kondisyon ater pou fasilit 
biznes. E pou fasilit 
linovasyon.  E pou fer sir ki 
biznes i kapab devlope. E se 
egzakteman sa ki nou'n fer. 
 E parey mon'n dir pli 
boner, nou konman en 
Gouvernman nou kontan war  
ki bann operater pa pe esper 

gete ki Gouvernman pou fer. 
Sa i en kestyon ki mon'n tann 
5 fwa sorti kot 5 Manm lo kote 
Lopozisyon. Ki Gouvernman 
pe fer? 

Gouvernman pe met an 
plas bann fasilite pou ki sekter 
prive i pran kontrol sa 
sityasyon e ki lavenir i mars 
byen. E ki tou materyo i annan 
dan pei. E se sa ki pe arive. E 
mwan ankor enn fwa mon 
felisit bann dimoun dan sekter 
prive pour sa travay ki zot pe 
fer. Mersi. 

 
MR SPEAKER 
Mersi. Onorab Monthy, ou 
kestyon? 
 
HON PHILIP MONTHY 
Bonzour Mr Speaker. Bonzour  
a tous. Mon kestyon in ganny 
adrese Mr Speaker, selman 
mon ti a kapab zis demann 
Minis;  

Eski a okenn moman in 
annan okenn group oubyen 
kategori, oubyen endividi ki'n 
ganny marzinalize oubyen ki 
pa'n ganny akse avek materyo 
konstriksyon pou benefisye 
lezot gran kontrakter oubyen 
lezot serten kategori 
kontrakter? Mersi. 
 
MR SPEAKER 
Mersi Onorab. Minis? 
 
DESIGNATED MINISTER 
JEAN- FRANCOIS FERRARI   

Mersi Onorab pour ou 
kestyon. Non, Gouvernman in 
fer li son devwar pou fer sir ki 
i angaz avek tou bann Lazans.
 E tou bann operater, tou 
bann dimoun ki enplike dan 
sa sekter dan nou lekonomi, 
dan Sekter Konstriksyon 
esansyelman, pou fer sir ki 
napa okenn dimoun ki ganny 
defavorize. E napa okenn 
dimoun ki pe soufer san ki 
Gouvernman i pran son bann 
desizyon pou fasilit zot travay.  

E la ankor mon'n dir, 
nou'n rekonnet poudir i pa 
parfe. I en sityasyon difisil ki 
nou ladan. E kot nou kapab, 
in annan serten propozisyon 
pou lezot materyo sorti lezot 
landrwa. Nou pe eksplor tou 
sa posibilite. 

E si keksoz pe mars 
byen, e ki sakenn pe ganny en 
pe materyo, se osi akoz nou an 
kontak konstan avek bann 
operater.  

E mon konnen ki Minis 
Devika Vidot, Minis responsab 
pour Lendistri avek son lekip, 
i reste a 100poursan angaze, 
100poursan an kontak avek 
tou bann operater pou gid zot 
e pou fer sir ki keksoz i deroul 
byen e dan lape. Mersi. 

 
MR SPEAKER 
Mersi. Onorab Gill, ou 
kestyon?  
 
HON CHURCHILL GILL 

Mersi Mr Speaker. Bonzour Mr 
Speaker. Bonzour Minis e tou 
Manm, e bann dimoun Anse 
Etoile. Mon premye kestyon 
se;  

Dan langazman ki Minis 
i dir nou in angaze avek sa 
bann prodikter, eski ou'n 
kapab ganny en kontrandi 
konsernan Praslin, La Digue?  

Vi ki pour lemoman 
parey ou menm ou ou'n 
mansyonnen; UCPS zot pe 
sorti ek blok Mahe. An menm 
tan blasting ti'n arete, ou'n dir 
la tre byento zot pou vini.  Eski 
ler zot vin fer blasting zot pou 
osi rekonmans vann blok 
Praslin? Sa i UCPS. 

Dezyenm pour CCCL ; 
ou'n mansyonnen ou dir dan 
leksplozif i pour 2 semenn. 
Opsyon ki CCCL pou annan, 
swa i negosye avek UCPS. 

Me mwan mon kestyon 
dan evantyalite kot CCCL pa 
deside negosye avek UCPS, 
eski sa i ouver laport ki lezot 
dimoun ki enterese dan sa 
biznes i kapab vin devan pou 
koz avek Gouvernman? Mersi.  
 
MR SPEAKER 
Mersi Onorab. Minis?  
 
DESIGNATED MINISTER 
JEAN- FRANCOIS FERRARI   
Wi. Lo sa dernyen bout 
kestyon Onorab, nou dan en 
marse lib. E parey zot konnen, 
sa Gouvernman ki mon en 

manm ladan, i krwar dan 
loportinite pour tou dimoun. 

E ki si CCCL pa deside 
pour li repran aktivite pour en 
rezon oubyen pour en lot, mon 
asire ki ou Gouvernman i ava 
ofer sa posibilite avek en lot 
biznesmenn oubyen en lot 
operater.  

An sa ki konsern supply 
materyo lo Praslin e La Digue, 
mon krwar ki UCPS in azir dan 
en fason tre konsyantiz ziska 
prezan, pou fer sir ki Praslin e 
La Digue i gannyen materyo. E 
nou ti sorti – sa bann materyo 
ti sorti Mahe akoz ti napa ase 
leksplozif pou travay Praslin. 

E parey mon'n dir, en 
stok in ariv dan pei. Nou 
ekspekte ki blasting pe al 
rekonmanse. E mon satisfe ki 
UCPS pe fer sa ki neseser pour 
li fer sir ki supply i ganny asire 
lo Praslin.  

E annou pa bliye, UCPS i 
en konpannyen prive. E bann 
konpannyen prive zot – si i 
annan en loportinite, zot antre 
ladan zot profite zot ogmant 
zot turnover. E sa i byen. E se 
egzakteman sa ki pe arive.  

E se egzakteman sa ki 
arive ler en Gouvernman i larg 
lanmen son sitwayen,  i larg 
lanmen bann businessmen i 
dir zot i annan en sityasyon. 
Antre ladan. E fer sir ki 
konsonmater i benefisye e 
prodikter i benefisye. E sa ki 
pe arive. 

E a mwens Onorab ki 
mon pa'n ganny 
lenformasyon, mon napa 
okenn lenformasyon konplent 
sorti Praslin konmkwa i annan 
mankman materyo. Mersi.  

 
MR SPEAKER 
Mersi. Bon, mon pe regard 
letan. Me selman vi lenportans 
sa kestyon, mon pe pran sa 
bann Manm ki'n lev lanmen 
pour siplemanter. E i annan 3 
ki reste. Mon a pran sa 3. 
Onorab Georges? 

 
HON BERNARD GEORGES 
Mersi Mr Speaker. Mr 
Speaker, mon kestyon i senp. 
Minis, bomaten la nou'n 
aprann ki bann materyo 
konstriksyon, apard bann ki 
nou fer lokalman, napa okenn 
mankman.  

Bann quarry materials 
lokal i annan en disruption, 
akoz CCCL enn ant sa 2 quarry 
in sorti lo lasenn. E antretan 
UCPS pe sey konble sa defisit 
par travay en pe pli for.  

Mon kestyon alors se; lo 
sa - selman lo sa size materyo 
quarry isi lokalman, eski 
Gouvernman in rule out 
posibilite ki anba bann 
kontrent ki pou neseser – akoz 
nou konnen ki CCCL i ankor 
anba lanmen lapolis; 

Eski Gouvernman i rule 
out posibilite ki CCCL i a 
kapab repran prodiksyon a en 
serten moman, pour li - pou 

retourn nou pei dan landrwa 
kot nou ti ete avan? 

Ouswa, si sa pa pou 
arive, ki UCPS oubyen bann 
lezot prodikter i a kapab 
vitman pran sa posibilite? 
Mersi. 

 
MR SPEAKER 
Mersi. Minis?         
 
DESIGNATED MINISTER 
JEAN- FRANCOIS FERRARI   
Mersi Mr Speaker. Mersi 
Onorab. Onorab, Gouvernman 
pa'n rule out sa posibilite. E in 
fact Gouvernman i an 
diskisyon e pe fer refleksyon lo 
ki mannyer pou kapab – once 
ki lapolis i handover the site, 
pou gete ki mannyer nou 
kapab remet sa site an 
prodiksyon.  
 E sa site i pou an 
prodiksyon swa par CCCL li 
menm. Oubyen si CCCL pa 
anvi retourn dan prodiksyon 
par en lot konpannyen. I 
annan deba pe ganny fer lo 
whether i pou annan blasting 
oubyen pou annan zis 
crushing.  
 Tou sa bann pwen pe 
ganny diskite. E Gouvernman 
dan en sans i enpasyan pour li 
kapab remet sa site an 
prodiksyon. Me selman, parey 
Minis Fonseka i kontan dir 
toultan, nou pa pou fer sa 
bann travay vit. Me nou pou 
fer li byen.  

 Nou fer li dan en fason 
prop. Dan en fason legal. E sa 
ki Lalwa i permet nou, nou ava 
avans dan sa direksyon. Mersi 
Mr Speaker.  
 
MR SPEAKER 
Mersi. Onorab Aglae? 
 
HON EGBERT AGLAE 
Mersi Mr Speaker. Mon ava dir 
bonzour Minis, panel. Minis, 
mon ti a kontan konnen akoz 
ki dan letan kriz – letan i ariv 
en kriz e ou annan en 
problenm kot ou annan en 
problenm supply, akoz ki 
Gouvernman li menm in tarde 
reazir? 

In pran zot en pe letan, 
ok, pour zot kapab vin avek 
bann mezir pou asire ki i 
annan fairness dan 
distribisyon. E pa zis bann gro 
lakonpannyen ki pe pran. E 
bann pti kontrakter ti pe 
ganny kit deryer. 

E se sa ki nou dir ti 
annan en kriz Minis, akoz 2 
mwan pase a 3 mwan pase, 
plizyer pti kontrakter, louvraz 
pa ti pe marse. E ti reel. E nou 
ankor dan en kriz Minis, akoz 
si ou ankor war laliny pickup 
pe ganny mete dan bomaten, 
aswar. 
 So, akoz ki zot in pran sa 
kantite letan pou sey reazir 
pou kapab soulaz en pti pe lo 
ekitabilite e fairness dan 
distribisyon? Mersi.  

MR SPEAKER 
Mersi. Minis?    
 
DESIGNATED MINISTER 
JEAN- FRANCOIS FERRARI   
Mersi Onorab. Onorab, mon 
mazinen kekfwa nou kapab 
annan en diferans assessment 
lo kwa ki vit, kwa ki dousman.  
 Me selman, mon ti a 
kontan dir ou poudir ler ou 
konpar sa kriz ki nou'n arive 
avek kriz Felleng, i annan 
ankor bann travay ki ou 
Gouvernman ti promet Felleng 
10 an pase ki pa ankor fer. Sa 
i apel – sa i apel pa'n reazir.  
 

(APPLAUSE) 
 
DESIGNATED MINISTER 
JEAN- FRANCOIS FERRARI   
Nou Gouvernman dan sa 
kourt dele letan, sa kantite 
travay ki in fer i enkrwayab e i 
eksepsyonnel. E mwan menm 
mon mon profite pour mwan 
felisit mon bann koleg e felisit 
Mr Monthy pour sa travay 
ekstraordiner ki in fer. 
 I annan toultan difikilte. 
I annan toultan travay ki 
bezwen ganny akselere. Me 
selman, mwan mon ti a zis 
kontan ki dan sa moman, nou 
tou nou rekonnet poudir 
sityasyon pa fasil. Sityasyon i 
difisil. E ki nou rod tou bann 
fason pour ki tou dimoun i 
kapab travay.  
 Mwan mon'n dir pli 
boner, i annan bann drayver 

pickup ki nou war. Kekfwa i 
annan bann pti kontrakter 
ki'n pas en pti pe dan difikilte. 
Be mwan mon angaz avek 
bann pti kontrakter e zot 
kapab travay. Zot debourye.  
 So, annou ankouraz zot e 
annou rod tou fason pour nou 
fer ki sa bann mezir ki'n ganny 
pran i vin efikas. Mersi Mr 
Speaker. 
 
MR SPEAKER 
Mersi. Onorab Larue? 
 
HON FLORY LARUE 
Bonzour Minis ek ou 
delegasyon. Mersi Mr Speaker. 
Mon ti a kontan demann 
Minis, ki ozordi nou vwar i 
annan en mankman akoz en 
lensidan ki'n arive;En 
lensidan en enprevi le 7 
Desanm.  
 Me par kont nou konnen 
ki nou bann quarry pe ganny 

depleted e nou pe run out of 
materyo. Ki direksyon ki 
Gouvernman pe pran pou 
idantifye en lot sit quarry pou 
anpes en lot kriz dan le fitir? 
Kote nou’n arive avek sa? 
Mersi Mr Speaker. 
 
MR SPEAKER 
Mersi. Minis? 
 
DESIGNATED MINISTER 
JEAN- FRANCOIS FERRARI   
Mersi Mr Speaker. Mr 
Speaker, i annan 2 parti dan 
sa repons. Premye repons se ki 

ler Gouvernman – sa 
Gouvernman in ariv dan 
ladministrasyon, nou'n - avek 
bann operater ki egziste deza, 
nou'n get bann nouvo teknik 
pour nou gete ki mannyer nou 
kapab extend lavi bann quarry 
ki egziste ziska prezan.  
 E i annan bann nouvo 
sistenm blasting, bann nouvo 
sistenm travay dan bann 
quarry ki permet pour nou 
extend lavi sa bann quarry en 
pe plis letan.  Me sa pa vedir ki 
a en serten moman nou pou 
bezwen lezot quarry.  
 E parey zot tou zot 
konnen isi - zot tou zot bann 
MNA zot konnen poudir 
personn pa oule en quarry dan 
son distrik. Sa nou konnen. 
Personn pa oule en prizon dan 
son distrik. Personn pa oule 
en quarry. Personn pa oule en 
bin site o bor son laport. 
 I difisil. E Gouvernman 
pe eksplor tou bann posibilite 
pour li kapab evantyelman rod 
en konsansis pour nou kapab 
ganny en nouvo quarry pa tro 
lwen avek sa landrwa la Point 
Larue, kot i deza annan bann 
crushing facilities.  
 Napa okenn desizyon ki'n 
ganny pran Onorab. Me 
selman mon dakor avek ou ki 
en desizyon ki pa pou kapab 
ganny retarde bokou plis. Tre 
byento nou pou bezwen tonm 
lo en lagreman. E mon ti ava 
kontan a sa moman la ganny 
sipor e sipor sa bann MNA ki 

ganny enplike dan 
konstriksyon nouvo quarry. 
Mersi.  
 
MR SPEAKER 
Mersi. Nou a pran prezan 
kestyon siplemanter Onorab 
Pillay. 
 
HON SEBASTIEN PILLAY 
Mersi Mr Speaker. Mr 
Speaker, avan mon demann 
mon kestyon, mon'n fer en bon 
pe resers e mon'n koz avek 
gran e pti kontrakter. Mon'n 
koz avek bann biznesmenn 
Providence. Mon'n koz avek 
plizyer endividi ki dan sa 
sekter.    
 E mon kapab konfirmen 
Mr Speaker, san okenn dout ki 
napa naryen prop e legal ki 
Gouvernman in fer. Annefe 
Gouvernman pa'n fer naryen, 
apard ki ler mon'n anvoy mon 
kestyon ki zot in konmans rod 
lenformasyon, depi apepre yer 
apre midi zot in konmans rod 
lenformasyon ankor.  
 So, sa ki Minis pe dir nou 
devan Lasanble, i totalman 
bann lenvansyon. E mon pou 
montre atraver sa kestyon ki 
pe vini ki mannyer bann 
lenvansyon Mr Speaker, 
malgre ou'n sey sanz mon 
kestyon ler mon'n anvoy kot 
ou.       
 Premyerman; Minis, in 
ganny demande si 
Gouvernman in fer en letid 
pou vwar si kou konstriksyon 



Verbatim Report        NAS Sitting       Tuesday 21st May 2024 

 

21 
 

in monte apre sa mankman 
serye ki'n annan dan kou 
konstriksyon? Lo kote LDS in 
sey fer tou pou tir latansyon lo 
kestyon. Kan zot ti devret zot 
osi ede pou vin koz lo lapar 
dimoun.  
 
MR SPEAKER 
Onorab, ou pe – ou pe al dan 
en largiman. Ou pe antre dan 
en deba. Silvouple, ou fer 
lentrodiksyon, ou poz ou 
kestyon e ou les Minis reponn. 
Mersi. La ou pe rod ki sa ki 
LDS in mal fer. Silvouple 
annou al lo kestyon. 
 Mon ti a kontan fer 
remarke, nou'n pran 11 
kestyon bomaten. E tousala in 
al ase byen annord. So annou 
gard li koumsa. Onorab, 
silvouple? 
 
HON SEBASTIEN PILLAY 
Lo lapar Lepep Seselwa mon le 
demann sa bann kestyon 
swivan, apre ki'n annan sa 
lensidan, in annan en premye 
lenstans panic buying. Sa in 
arive. E sa in deplete stok 
materyo.  
 Apre sa in ariv en 
konzesyon lo ganny materyo. 
In ariv problenm dan 
prodiksyon. E apre sa in ariv 
serten pratik ki pa'n ekitab 
dan lafason ki materyo in 
ganny distribye.  

E bann pti kontrakter e 
lamazorite bann kontrakter ki 
bann - nou Seselwa la deor i 

pran loan avek labank e i pran 
zot pou fer zot proze, akoz pa 
tou dimoun ki kapab afford en 
kontrakter class 1, in vwar en 
retar. E sa in anmenn en kou.  

Eski Gouvernman in fer 
okenn letid, prenan kont sa 
sityasyon serye e lakantite 
dimoun ki ganny afekte, lo kou 
konstriksyon dan pei 
aktyelman, pou vwar ki 
mannyer zot kapab koz avek 
bann labank e bann lezot 
lenstitisyon - ki mannyer sa pa 
kapab vin en lenpak serye lo 
sa endividi ki'n pran son loan? 
Sa i mon premye kestyon Mr 
Speaker.  

 
MR SPEAKER 
Mersi. Wi.  

 
HON SEBASTIEN PILLAY  
Mon dezyenm kestyon pour 
Minis; ou dir ek nou koumsa 
poudir ou pa en teknisyen ou. 
Ou pa konn naryen dan 
teknik. Me selman la ou pe 
eksplik nou ki mannyer letid lo 
quarry i ganny fer. Ki mannyer 
bann lezot keksoz i ganny fer. 
 So, en kou ou pa en 
teknisyen. En kou ou vin en 
teknisyen. So kestyon ki mon 
annan pour ou;  
 UCPS i le sel quarry ki pe 
prodwi a sa nivo ozordi pou 
donn materyo Seselwa. Lo site 
CCCL nou'n aprann poudir 
materyo in menm ganny tire 
dapre sa ki lapolis in dir avek 
led bann gard koronpi. 

 Eski ou kapab eksplik 
nou; Gouvernman, ki ou pe fer 
ou pou asire ki ziska la lafen 
lannen i pou napa en 
mankman materyo ki pou kree 
en presyon lo bann dimoun ki 
pe fer zot bann proze? E mon 
ti a kontan zis azoute Mr 
Speaker, atraver ou -    
 
MR SPEAKER 
I 2 kestyon.     
     
HON SEBASTIEN PILLAY  
Mon ti a kontan azoute Mr 
Speaker, atraver ou. Mon vwar 
ou lesey pou anpes mwan 
demann Minis kestyon pou 
anpes laverite sorti.  
 

(Interruption) 
 
MR SPEAKER 
Pa ditou. Pa ditou. Pa ditou. 
Minis, mon annan 2 kestyon 
ki mon'n tande. Enn; si in 
annan letid? E 2; ki ou pe fer 
pou asire ki napa mankman a 
lavenir dan…?  
 Mon dir sa pou mwan 
evite ki nou antre dan lezot 
size. Nou a konsantre lo 
repons sa 2 kestyon silvouple. 
Minis?     
 
DESIGNATED MINISTER 
JEAN- FRANCOIS FERRARI   
Nou pa pou antre dan lezot 
size Mr Speaker. Larepons i 
ase fasil. Ou pa bezwen al fer 
letid. Ou pa bezwen al fer letid 
pour ou konnen kwa ki pe 

pase lo marse. Nou war dan 
pei ki lavi pe repran dan en 
fason normal. E bann pri in 
stabilize.  
 Parey mon'n dir, i annan 
en sityasyon ki regretab e ki pe 
ganny rezourd la avek 
prodiksyon ki pe ogmante. Se 
pour bann pickup ki pe tarde e 
ki pe ganny mwens kours.  

Sa i sityasyon kot nou 
santi poudir pri i kapab 
ogmante se dan sarwa. Apard 
sa Onorab, napa okenn 
lendikasyon ki okenn pri pe 
monte dan en fason 
enkontrole oubyen ki pa 
rezonnab.  
 Ou dezyenm kestyon 
pour ou dir mwan ki 
Gouvernman pe fer? Mr 
Speaker, mon ti a kontan – e i 
annan zis 2 paz, mon ti a 
kontan donn Onorab sa ki 
mon'n dir taler akoz i pa'n 
ekout ditou.  

Mon'n lir 2 paz 
egzakteman sa ki 
Gouvernman pe fer.  

 
(APPLAUSE) 
 

DESIGNATED MINISTER 
JEAN- FRANCOIS FERRARI   
Alors Clerk i ava donn ou en 
kopi sa ou ava pas lo la ler ou 
a ganny en pti pe letan. Mersi.  
 

(laughter) 
 
(APPLAUSE) 

MR SPEAKER   
Bon, nou pe termin sa sesyon 
kestyon la. Minis, mon 
remersye ou e mon remersye 
PS pour zot partisipasyon. E 
mon swet zot bonn 
kontinyasyon e bon kouraz. 
Mersi. 
 Mersi Minis. Bon, avan 
nou pran lot size, Onorab 
Pillay in lev size ki mon'n reviz 
son kestyon. E mon bezwen 
admet ki wi, e se akoz mon ti 
war li neseser.  
 E mon le dir ki lareg pour 
kestyon, i aplik pour Leader 
Lopozisyon osi byen ki i aplik 
pour lezot Manm.  
 

(APPLAUSE) 
 
MR SPEAKER 
E rezon akoz mon'n reviz 
kestyon Onorab Pillay, 
Standing Orders i fer kler 

“Questions may be put to a 
Minister relating to any subject, 
for which the Minister is 
responsible.” 
 Dezyenm pwen; “not 
more than one subject matter 
shall be referred in any 
question”. E se pour sa 2 rezon 
ki mon ti reviz kestyon Onorab 
Pillay. Mersi bokou,  
 
HON SEBASTIEN PILLAY 
(Off-Mic) 
 
 
MR SPEAKER 

Onorab, wi, nou'n termin 
sesyon kestyon. Ki pwen ou le 
fer? 
 
HON SEBASTIEN PILLAY 
Mersi Mr Speaker. Mon le 
raise en point of order lo sa 
pwen ki ou fek koz lo la. Ou 
konnen, ou pe servi ou 
pouvwar – dan mon lopinyon 
ou pe servi ou pouvwar dan en 
fason – mon pa pe servi sa mo. 
Mon a mank respe. Me i paret 
i pe vin dan en fason 
diktatoryal.  
 Akoz tou kestyon ki mon 
anvoye ki ou santi poudir i 
corner Gouvernman oubyen 
anbaras Gouvernman, ou fer li 
en must ki ou remind mwan 
poudir i up to ou lopinyon ki 
mannyer sa kestyon i devret 
ganny demande.  
 Sa kestyon in al pour 
Minis Devika. I Minis Dezinyen 
ki'n ganny reponn. E sete mon 
pwen ki nenport Minis dan 
Gouvernman i devret kapab 
reponn en kestyon ki mon'n 
anvoye.  
 Me ou dir pou dir mon 
kestyon in entrodwir diferan 
size regarding drayver pickup. 
Se Minis li menm ki'n vin koz 
lo drayver pickup osi. Alors, 
akoz ou pa ti les mon kestyon 
orizinal mannyer i ete, ki ou'n 
bezwen sanz li?  
 Mwan pour mwan mon 
pou dir ou Mr Speaker, i tre 
senp. Mon pa pe al dan en 
deba ni dan en largiman avek 

ou. Mon zis santi poudir sa i 
en attempt lo ou par zisteman 

pou curtail Lopozisyon e pa les 
laverite sorti. Sa i mon 
lopinyon e Lepep Seselwa i ava 
zize. Mersi Mr Speaker.  
 
MR SPEAKER 
Mersi. Mersi pour ou lopinyon. 
Mon satisfe ki mon pa partaz 
sa lopinyon. Mersi. Nou ava 
apel Minis pour nou kontinyen 
pour nou pran kestyon bann 
Manm silvouple. 
 Ok. Bonzour Minis pour 
Finans, Plan Nasyonal e 
Komers Mr Naadir Hassan. E 
egalman mon dir bonzour Mr 
Patrick Payet Sekreter D’État 
dan sa Minister. Madanm 
Astride Tamatave Sekreter 
Prensipal pour Finans. E 
Madanm Ronda Barreau 
Senior Analyst Market 
Surveillance Department dan 
Fair Trading Commission. 
 E lo kote latab nou 
annan osi Ms Jean Prea CEO 
Development Bank of 
Seychelles. Mon annan en lot 
zofisye ki'n zwenn mwan e 
mon napa son non. Madanm 
Deputy Clerk, ou a eklersi 
mwan. Ms Ronda. Ok. Ms 
Ronda ki fek antre. Tre byen.
  

Nou a konmans avek 
kestyon e Madanm Deputy 
Clerk fer mon rapel. Mon 
remarke ki Ms Ronda Barreau 
i la pour premye kestyon 
selman. E ki nou a dir li 

orevwar apre sa enn. Kestyon 
limero 114 i pour Onorab 
Richard Labrosse.  
 
HON RICHARD LABROSSE 
Mersi Mr Speaker. Bonzour Mr 
Speaker. Bonzour tou bann 
dimoun ki a lekout. Bonzour 
Minis ek ou delegasyon. Mr 
Speaker, kestyon limero 114 i 
konm swivan; 
  Eski Minis pour Finans i 
kapab enform Lasanble : 

a) Konbyen ka ki Fair 
Trading Commission in detekte 
kot bann marsan pe vann 
marsandiz a en pri ki pa 
sipoze? 

b) Konbyen ka Zidisyer ki 
sa Komisyon in gannyen? 
Mersi Mr Speaker.  
 
MR SPEAKER 
Mersi Onorab. Minis, repons 
please? 
 
MINISTER NAADIR HASSAN 
Mersi Mr Speaker. Mr 
Speaker, Dirizan Lopozisyon, 
Dirizan Biznes Gouvernman, 
tou bann Manm Onorab, tou 
dimoun dan Galeri, tou 
dimoun a lekout bonzour. 
Onorab mersi pour ou 
kestyon.  
 Mr Speaker, 
premyerman, i bon fer kler ki 
Sesel nou napa pri kontrol. Me 
par kont, anvi bann 
sirkonstans enternasyonal an 
2022 ki ti pe enpakte 
direkteman lo pri komodite, 

Cabinet ti aprouv en 
regilasyon ki kontrol pri sa 14 
komodite debaz ki ganny 
fourni par STC.  
 Anba sa regilasyon ti 
annan en maksimonm retail 
price ki STC ti fikse. Komisyon 
Komerzis avek Lotorite License 
Sesel ti ganny sa manda pou 
administre sa regilasyon, pou 
asire ki marsan pa vann sa 
bann prodwi liste, pli o ki pri i 
etablir par STC. Sa regilasyon 
ti form parti plizyer diferan 
mezir ki Gouvernman in met 
an plas pou esey kontrol pri 
lavi. 
 Mr Speaker, depi 2022 
ziska prezan, en total 351 
lenspeksyon in ganny fer lo 
nou 3 zil prensipal. An total 
113 ka in ganny detekte kot 
marsan ti pe vann prodwi par 
lao sa pri rekomannde par STC 
oubyen MRP.  
 Sa i enkli 31 ka an 2022. 
75 an 2023 e 7 an 2024. Parmi 
bann ka ki ti ganny detekte lo 
Mahe, kot marsan ti pe vann 
komodite par lao MRP, nou 
annan dile pake 400 granm, 
lantir e margarin. 
 Lo Praslin avek La Digue, 
lantir, zonnyon, ponmdeter, 
zoranz e ponm ti prodwi ki 
marsan ti pe vann par lao 
MRP. An total en sonm R80 mil 
700 in ganny enpoze koman 
penalti.   
 Mr Speaker, ziska prezan 
in napa okenn ka ki'n nesesit 
ganny refer kot Zidisyer akoz 

marsan in pey zot penalti. 
Mersi Mr Speaker.  
 
MR SPEAKER 
Mersi Minis. Siplemanter 
Onorab Labrosse? 
 
HON RICHARD LABROSSE  
Mersi Mr Speaker. Minis, 
mersi byen pour ou larepons 
byen detaye. Mr Speaker, mon 
annan 2 kestyon pour Minis. 

Minis in fer resorti ki 
ziska prezan bann marsan pe 
pey zot bann fixed penalty ki 
ganny mete avek zot. Sa i napa 
sans pou zot annan en ka 
devan Lakour Zidisyer.   
 Minis, mon kestyon i 
konm swivan; Ou'n fer sorti ki 
an tou zot – si mon'n konpran 
ou byen, zot in detekte 113 ka. 
E dan sa menm 113 ka an 
menm tan ou'n fer resorti ki 
zot osi pe protez sa 40 
komodite esansyel dan pei.  
 Minis, mon kestyon ki 
bokou dimoun la deor i pe 
demande; bann marsan zot 
menm ozordi – an servi sa mo 
ki nou pe dir pou fer desann 
pri lavi, an menm tan pou 
teste nou bann lenstitisyon ki 
nou annan ozordi.  

Eski ozordi Fair Trading 
Commission li menm li i annan 
maximum kapasite zot menm, 
pou fer sa travay li menm ler 
nou pe koz an deteksyon e osi 
bann lezot keksoz ki al ver sa?  

Mon dezyenm kestyon 
Mr Speaker i; mon ti osi vwar 

dan zot rapor ler nou ti pe koz 
lo Bidze lannen pase pour zot, 
zot ti pe ganny en pe problenm 
pou ganny en pe lenformasyon 
– parey zot dir bann delays ek 
bann stakeholders, sirtou lo 
kote feedback.  

E la ler nou pe koz lo sa 
menm laliny, mon ti a kontan 
konnen ozordi ki nou pe koze, 
ki zistans zot ete ek tousala? 
Mersi Mr Speaker.  

 
MR SPEAKER 
Mersi. Minis, repons 
silvouple?  
 
MINISTER NAADIR HASSAN 
Mersi Mr Speaker. Mersi 
Onorab pour sa kestyon 
siplemanter. Onorab lo kote 
kapasite, STC wi i annan – I 
mean, kapasite i toultan 
demann plis. Me parey tou 
lorganizasyon, i annan 
konstrent finansyer e resours 
imen ki toultan la. 
 Me pour sa bann 
lenspeksyon, FTC in travay 
avek SLA pou fer bann 
lenspeksyon pou regarde si i 
annan non-compliance avek sa 
Lalwa.  
 Me osi ki mon ava 
ankouraz piblik osi, bann ki 
ler zot pas dan laboutik zot 
war poudir ki i annan 
sirkonstans ki serten laboutik, 
serten marsan pe vann pri ki 
pli o ki sa MRP. Ki zot osi zot 
raporte e sa i fer louvraz FTC 
pli fasil.  

 Lo ou dezyenm kestyon 
regarding feedback lo bann 

lenformasyon ki requested 
from stakeholders, mon ti a 
envit STC (FTC) avek ou 
permisyon Mr Speaker pou 
donn plis detay. Mersi.  
 
MR SPEAKER 
Mersi. Wi.  
 
SENIOR ANALYST  FTC 
COMMISSION RONDA 
BARREAU 
Bonzour Mr Speaker avek tou 
Manm Lasanble. Mersi Mr 
Labrosse, pour ou kestyon. In 
regards to bann stakeholders. 
Nou travay an etrwat 
kolaborasyon, spesyalman 
avek Licensing pour lo kote 
MRP.  
 E osi dan menm konteks, 
nou pou travay osi avek Biro 
Rezistrar kot nou pou bezwen 
bann detay parey pour nou 
kapab fer bann – pour nou 
kapab prepar nou rapor an 
zeneral.  
 Konstrent i la, me selman 
nou toultan pe travay ansanm 
conjointment parey mon'n dir, 
pour ki nou kapab konplet 
nou bann rapor e nou travay 
dan dele letan ki nou sipoze. 
 Dan leka ki nou ganny 
okenn konstrent an plis, nou 
departman, nou CEO i kapab 

touzour kontakte bann CEO  
from sa bann lot Lotorite kot 
zot kapab ganny en koze si i 
annan okenn keksoz ki al an 

plis. Kekfwa en pti retar an 
plis. Me selman nou touzour 
pe travay in joint collaboration 
zot kapab dir. Thank you very 
much.  

 
MR SPEAKER 
Mersi. Mon a pran kestyon 
lezot Manm. Onorab Loze?    
  
    
HON JOHAN LOZE  
Mersi Mr Speaker. Bonzour 
tou dimoun lo panel. Mr 
Speaker, mon kestyon pour 
Minis; Minis depi dernyen fwa 
ki Lalwa FTC in pas devan 
Lasanble ziska la, eski FTC i 
santi ki zot Lalwa pe provide 
zot avek zouti adekwa pou fer 
sa travay enportan ki annan 
pour zot fer?  

Ouswa si posibleman zot 
santi ki i annan mankman, e i 
annan keksoz ki pou bezwen 
ganny reaziste pou permet zot 
vin pli efikas dan sa devwar 
protez konsonmater Seselwa? 
Mersi Mr Speaker.  

 
MR SPEAKER 
Mersi Onorab. Minis ou 
repons?     
 
MINISTER NAADIR HASSAN 
Mersi Mr Speaker. Mr Speaker, 
vi ki FTC i la, ti a bon zot 
reponn sa kestyon.  
 
MR SPEAKER 
Yes, CEO? Sorry, not CEO. 
Senior Analyst. 

 
SENIOR ANALYST  FTC 
COMMISSION RONDA 
BARREAU  
Mersi msye pour ou kestyon. 
Ok, si nou pou koz lo kote MRP 
en Lalwa lo li menm. Mon pou 
dir ki i annan ase dekwa dan 
lo kote Lalwa li menm akoz 
Lalwa i la. I fini donn ou ki i 
annan pour ou travay avek 
basically. 
 In terns of human 
resources nou pa zanmen 
sufficient, pour ou kapab 
konplet tou travay ki ou ti ava 
voudre fer. Me selman an term 
Lalwa li menm li, mon panse ki 
i la. E i annan en –  
 Letan ou pe get statistics. 
Si ou baz li lo statistics, nou 
pou vwar ki sa Lalwa i ase for 
pour lenstans. Akoz ler ou pe 
get ou kante lenspeksyon ki ou 
fer, konpare avek kantite 
kontravansyon ki nou 
gannyen, i minim compared to 
sa kantite inspections.  

So mon pou dir ki sa 
Lalwa i ase for. E mon 
prezimen ki bann dimoun - 
bann retailers, bann dimoun 
ki nou pe travay avek, zot pe 
ase konpran nou.  

E zot pe ase korpor avek 
nou parske, zot santi ki ok, 
mon'n fer en fot la. Mon ava 
plito pey sa – anba Lalwa i 
annan ou pou pey en fine. Mon 
ava plito pey sa fine dan plas 
pour mwan al li devan avek 
mon ka.  

 E osi si ou pe koz – nou 
annan nou lot Lalwa ki Fair 
Trading. Mon pa konnen si ou 
pe koz lo la? 
 
MR SPEAKER 
Non, mon krwar in koz lo Fair 
Trading. I byen. 
 
SENIOR ANALYST  FTC 
COMMISSION RONDA 
BARREAU  
The Fair Trading Act li menm 
li. Ok. So, sa mon konnen ki 
nou deza nou pe travay lo la 
pour nou sey amande. Akoz 
nou santi ki i annan bann 
mankman ki from 2022. E 
letan ou pe travay avek Lalwa 
ki ou pou vwar ki i annan 
defayans la.  
 So nou pe travay lo bann 
amannman an se moman pour 
nou kapab met devan laporte 
kot bann landrwa neseser ki 
enkli kot AG’s Office. So at 
present we are working on it.  
 
MR SPEAKER 
Mersi Ms Barreau. Onorab 
Monthy? 
 
HON PHILIP MONTHY 
Mersi Mr Speaker. Mon pou 
zisteman follow-up lo kestyon 
Onorab Loze. Ou'n koz lo 
serten mankman.  

Si ou kapab dir nou en pe 
ki sa bann mankman ki sa 
Lalwa aktyel dan zot Act i 
manke, ki pe anpes zot fer sa 
travay a 100poursan parey 

zot, zot ti a satisfe, e ki bann 
konsonmater, bann kliyan la 
deor ti pou satisfe?     
 E en lot pti kestyon. Eski 
zot mentenir en kontak avek 
bann kliyan ki'n met en kes 
kot zot pou follow-up lo ki 
zistans zot kes in arive, pou ki 
sa lenformasyon tanzantan i 
pe ganny kominike avek sa 
bann dimoun ki zot pa ganny 
kite dan en lenpas? Mersi.  
 
MR SPEAKER 
Mersi. Minis, eski nou a pas lo 
kestyon avek Senior Analyst, 
amwen ki ou lev ou lanmen. 
Madam - Ms Barreau?  
 
SENIOR ANALYST  FTC 
COMMISSION RONDA 
BARREAU  
Mersi Mr Onorab pour ou 
kestyon. Ok, ou'n demann 
mwan 2 kestyon la. Mon ava 
koz lo dezyenm.  
 In terms of follow-up, nou 
bezwen fer sir – konman en 
lorganizasyon nou fer sir ki 
nou from the point of konplent 
ziska finisyon ki ou'n fini – 
mon pa konnen si ou pe koz le 
en lenstans si nou pe koz lo en 
dimoun in mal fer en proze, i 
bezwen en refund. Zis en pti 
legzanp. 
 Nou pou bezwen fer sir ki 
sa dimoun i ganny son refund 
to the fullest. So at that point 
nou bezwen from 
konmansman konplent, ziska 
finisyon en konplent, en kes 

nou pou apel li. Nou pou 
toultan pe donn feedback. It is 
a must from nou lorganizasyon 
ki nou donn feedback both 
nou konplenan e osi nou 
dimoun ki responsab.  
 Nou kapab osi koz lo en 
konplenan an term laboutik. 
Si i annan okenn keksoz ki in 
regards to kekfwa en ka 
laboutik, nou pou toultan 
advise ou. Nou toultan pe sey 
fer sir ki - nou pa anvi dimoun 
– nou pa anvi suppliers, bann 
dimoun ki dan biznes pe fer 
frod nou.  

Nou anvi Sesel i, you 
know we are at our best. So 
pou ed sa bann dimoun, nou 
toultan pe sey advise zot. Do 
your best pour ou kapab 
provide the best service to your 
customers. 

An retour as Fair 
Trading, nou la pour nou 
travay avek zot pou fer sir ki 
again, they are at their best. 
 In regards to ou premye 
kestyon. Spesifikman nou'n 
vwar ki i annan bann pti 
defayans ki ou kapab dir i kree 
bann serten lenpak ki kree 
bann difikilte pour nou menm 
nou kapab travay avek nou 
kes.  

Dan en keksoz spesifik la 
ki mon kapab mazinen i parey 
nou voluntary recall ki 
Seksyon 122. So i annan en pti 
defayans dan le sans ki nou pe 
ankouraz dimoun si dan bann 
lenstans – bann suppliers, si i 

annan okenn items ki zot ti 
ava voudre, okenn prodwi ki 
zot anvi fer okenn recall, pou 
kontakte nou apre ki zot in 
deside met sa piblikasyon 
deor. 

Me, it should not be the 
case. It should be; mon'n vwar 
sa ki i annan en defayans. 
Mon bezwen kontakte Fair 
Trading to get things right. 
How do i go about? Eski sa 
bann lenformasyon ki mon 
pou al mete lo mon advert, lo 
mon piblikasyon, is it the right 
information ki pou atrakte the 
right person ki sipoze ganny 
afekte avek sa prodwi?  

So, sa i zis en lenstans ki 
mon pe koz lo la, kot nou pe 
sey fer nou bann mye pour 
nou fer bann pti amannman in 
regards avek nou premye – 
avek nou Act 2022. Mon hope 
ki mon'n reponn ou kestyon.  

 
MR SPEAKER  
Mersi. Mersi. Onorab Aglae, ou 
kestyon? 
 
HON EGBERT AGLAE 
Mersi Mr Speaker. Mon a dir 
bonzour Minis, PS, SS e zofisye 

FTC. Minis, dan ou larepons, 
mon'n tann ou dir i annan 
bann retar mon kapab dir kot 
zot bann prodwi ki pe tonm 
anba STC. Sirtou i annan sa 
bann 14 prodwi - 14 a 15 
prodwi esansyel ki zot in met 
dabor ti – la i MRP.  

 Mon ti a kontan petet 
demann ou eski osi lanfaz pe 
ganny mete lo zot bann lezot 
prodwi ki tonm an deor sa 
Seksyon MRP ki pa 
neseserman esansyel, me 
selman i pa neseserman osi 
STC ki pe enporte? 
 Eski atraver bann – sa 3 
Lazans enportan; SRC, SLA, 
FTC zot osi pe regard lafason 
ki trading pe ganny fer e bann 
pri ki pe ganny mete ki parfwa 
ou war i annan bann gran 
dekalaz dan pri, ki fer ki 
marsan byensir pe benefisye? 
Me selman se konsonmater.  
 Eski zot pe met en pti 
oversight en pti pe pli profon lo 
sa bann lezot kategori, pou fer 
ki i osi annan en fair trading 
dan ki pe pase lo dan kot i 
konsern trade dan sa bann 
komodite? Mersi.  
 
MR SPEAKER 
Mersi Onorab. Minis?      
 
MINISTER NAADIR HASSAN 
Mersi Mr Speaker. Mersi 
Onorab pour ou kestyon. 
Onorab, ou kestyon kekfwa i 
allured to eski nou pe al dan 
en direksyon pli pre ek pri 
kontrol? 
 Mon krwar premye – ok, 
selman ki mon le dir se ki pour 
bann komodite ki STC i fer vini 
ki pa tonm anba sa 14 
komodite esansyel, i pa 
lentansyon Gouvernman pou 

met pri kontrol. Sort of en pri 
kontrol lo la.  

Me nou bezwen regarde 
ki mannyer STC li menm i 
sours sa bann komodite a en 
pri pli rezonnab. E ki dan sa 
ka minimum profit margin ki i 
bezwen, ki i kapab mete lo la 
pou kouver son kou e still reste 
abordab.  
 Annefe, en pe semenn 
pase mon ti dan delegasyon ki 
ti Lasin an diskisyon avek 
bann fourniser. E so far bann 
diskisyon in ankourazan. E 
mon antisipe ki dan sa bann 
semenn ou mwan ki vini, nou 
pou war plis bann prodwi ki 
pri pou desann. 
 Nou'n deza war serten pri 
parey lo kote konstriksyon ki 
STC i fer vini ki’n desann. So 
nou antisipe war rezilta ki pri i 
desann lo bann lezot komodite 
an deor sa 14 dan bann mwan 
ki pe vini. Mersi.  
 
MR SPEAKER 
Mersi. Onorab Spiro?  
 
HON RACHEL SPIRO 
Meris Mr Speaker. Bonzour 
Minis avek ou panel. Tenan 
kont ki Minis ou'n fer referans 
avek STC konman enn sa 
bann partener ki pe ede dan 
pri kontrol, mon ti a kontan 
konnen eski STC pe zwe son 
rol pou fer desann pri lavi? 
Oubyen Minis, eski ou ankor 
krwar ki sa i zis en lenvansyon 
politisyen? Mersi.  

MR SPEAKER 
Mersi Onorab. Minis, ou 
repons? 
 
MINISTER NAADIR HASSAN 
Mersi Mr Speaker. Mersi 
Onorab. Nou ti pe al byen la 
bomaten. Anyway, mon pa 
pou al entertain bann kestyon 
koumsa.  
 Mon krwar ki STC pe fer 
son mye pou minimiz lenpak 
pri lo pei. Eski mon krwar ki 
plis i kapab ganny fer? Wi, e 
sanmenm sa ki Gouvernman 
pe donn en kantite latansyon.
 E parey mon'n 
mansyonnen dan larepons 
Onorab Aglae, ki nou ekspekte 
pou war pri pou desann lo 
serten marsandiz dan bann 
mwan ki pe vini. Mersi.  
 
MR SPEAKER 
Mersi. Onorab Romain? 
      
HON GEORGES ROMAIN 
Mersi Mr Speaker. Mr Speaker 
mon ti a kontan premyerman 
dir en bonzour spesyal tou 
nou bann zabitan Anse Etoile 
anler dan Galeri. 
 Mr Speaker. Minis mon 
kestyon i al koumsa; parey 
ou'n fer resorti ki an se 
moman napa okenn ka ki 
Ankour akoz tou sa bann 
marsan parey ou'n dir zot in 
pey zot fixed penalty.  
 Mwan mon kestyon mon 
ti a kontan demann ou Minis; 

ki arive ek bann repeated 
lofans ki let’s say bann menm 
marsan i pe kontinyen fer sa 
bann menm lofans. Byensir 
zot kapab peye sa fixed 
penalty. Be ki bann lezot mezir 
pli sever ki zot annan an plas? 
Mersi Mr Speaker. 
 
MR SPEAKER 
Mersi Onorab. Panel, Minis, 
ou pran kestyon?  
 
MINISTER NAADIR HASSAN 
Yes, Mr Speaker. Mon ava pas 
laparol avek STC (FTC) i avek 
eksplik an detay ki bann 
prosedir pour bann second 
offenders. Mersi.  
 
MR SPEAKER 
Mersi. Ms Barreau?   
 
SENIOR ANALYST FTC 
COMMISSION RONDA 
BARREAU 
Ok. Mersi Onorab pour ou 
kestyon. Mersi Minis. Letan 
bann dimoun i repete en. Nou 
pe koz lo MRP. So premye fwa 
ou pou ganny ou fine.  

E dezyenm fwa si nou, 
nou revwar ou ankor, nou pou 
enform ou ki la ou'n repete la. 
You are a repeated offender at 
this point. Ok? So you will be 
fined an extra R1000 par lao 
whatever ki nou'n ganny 
trouve la. 
 E si nou vwar ou ankor ki 
ou pe kas ankor Lalwa. La 
ou'n ariv dan trwazyenm ka an 

montan. La nou pou forward 
ou kes kot Ankour. Mersi 
bokou. Mersi.  
 
MR SPEAKER 
Mersi. Onorab Vidot?  
 
HON AUDREY VIDOT 
Mersi Mr Speaker. Mon 
kestyon pour Fair Trading 
Commission; 

Ki lapros zot pe pran 
pour zot annan plis sa 
sansibilizasyon anver piblik – 
bann outreach plito en, ki zot 
pe fer pour zot kapab konnen 
vreman si piblik i azour, avek 
lafason ki zot kapab pli angaz 
zot avek Fair Trading 
Commission, pour ki zot pli 
edik zot lekor?  

Me osi pour zot kapab 
averti Fair Trading bann 
difikilte ki petet zot pe 
gannyen ler zot pe aste bann 
komodite ki pe ganny 
overcharged. E ki mannyer zot 
kapab otan posib annan plis 
sa koleksyon lenformasyon 
olye zis esper piblik kol zot? 
Mersi.  

 
MR SPEAKER  
Mersi Onorab. Mon sipoze Fair 
Trading ki pou pran sa, Ms 
Barreau?  
 
SENIOR ANALYST FTC 
COMMISSION RONDA 
BARREAU 
Ok. Mersi madanm pour ou 

kestyon. FTC nou annan nou, 

nou Advocacy Unit ki 
aktivman nou poste bann 
adverts lo nou Facebook page 
and lo televizyon. Apre osi nou 
fer bann Outreach Progranm ki 
nou fer li at least once a year 
atraver nou. 
 E osi si i annan okenn 
bann lot bann stakeholders ki 
nou travay avek ki fer okenn 
outreach, okenn workshop. 
Nou osi travay avek sa bann 
dimoun avek nou bann 
stakeholders.  

E nou delivre en 
lenformasyon in regards to 
FTC. And how both consumers 
and suppliers i kapab apros 
FTC. I benefisye atraver 
lenformasyon konman FTC.  

 
MR SPEAKER 
Mersi. Bon, nou'n ariv apepre 
– i reste mwan zis 1 dimoun 
ki'n lev lanmen. Alor i regretan 
pou kit li deryer. Onorab Gill?  
 
HON CHURCHILL GILL 
Mersi Mr Speaker. Bonzour 
Minis ek ou delegasyon. 
Kestyon tre spesifik. Ou'n 
mansyonnen taler poudir 
bann fines. Sa bann marsan 
zot in pey zot fines e ti napa 
nesesite pou fer kes.  
 Mon kestyon alors; eski 
si en dimoun in ganny 
overcharged par en marsan, 
prezan ou ou'n fini sarz sa 
marsan pour sa lofans. E eski 
sa dimoun li i pou ganny en 
refund si i zistifye konmkwa 

poudir vre sa dimoun in ganny 
overcharged? Mersi.  

 
MR SPEAKER 
Mersi. Panel? 
 
MINISTER NAADIR HASSAN 
Mr Speaker. Mersi Onorab 
pour ou kestyon. Larepons ki 
mon'n ganny donnen se ki, 
pour lemoman sa pa dan 
Lalwa. Me kekfwa i en keksoz 
ki nou kapab regarde pou 
kontinyelman amelyor sa 
lankadreman legal ki sa 
dimoun i kapab ganny en 
refund. Mersi.  
 
MR SPEAKER 
Mersi. Bon, mersi Minis e 
delegasyon. Sirtou Senior 
Analyst FTC. Nou pran poz la e 
nou a repran avek lezot 
kestyon pour Minis ek panel 
11 er. Mersi.  
 

(BREAK) 
 
MR SPEAKER 
Bon, nou a kontinyen avek 
sesyon kestyon. Permet mwan 
dir bonzour e byenveni – ah 
non, i ti la deza. Me selman 
mon a welcome li to the panel 
table. Ms Jean Prea ki CEO 
Chief Executive Director 
Development Bank of 
Seychelles. Thank you.  
 Nou kontinyen avek 
kestyon 115, Onorab 
Churchill Gill. 
 

HON CHURCHILL GILL 
Mersi Mr Speaker. Bonzour 
panel ankor enn fwa, tou 
Manm ki pe ekoute e bann 
dimoun a lekout. Kestyon i lir 
koumsa;  

Eski Minis i kapab 
enform sa Lasanble, konbyen 
kapital ki Labank Devlopman 
Sesel i annan pou reponn 
bezwen biznes e eski pou 
annan nouvo enzeksyon 
kapital dan Labank 
Devlopman Sesel pou benefis 
diferan envestiser enkli 
lagrikiltir ek lapes? Mersi. 
 
MR SPEAKER 
Mersi Onorab. Minis, repons? 
 
MINISTER NAADIR HASSAN 
Mersi Mr Speaker. Mersi 
Onorab pour sa kestyon. Mr 
Speaker, pou reponn sa 
kestyon, mon krwar i enportan 
ki mon eksplike ki mannyer 
Labank Devlopman i sours 
son larzan pour li an retour 
pret antreprener.  
 Labank Devlopman  i 
bezwen pret larzan avek bann 
letablisman finansyel lokal, 
ouswa aletranze kot bann 
kondisyon loan i pli favorab. I 
osi pret larzan ek manm piblik 
ler zot aste son bann bond ki i 
met a zot dispozisyon. 
 Gouvernman an retour i 
garanti tou loan ki DBS i pran. 
I fer sir ki i met dan Bidze 
kantite i pare pou garanti loan 
DBS. Lannen pase 

Gouvernman ti garanti DBS 
R200 milyon par lannen. Sa i 
baze lo bann prediksyon ki 
DBS in fer pour 5 an. 
 Pou reponn ou kestyon 
Onorab, dan rezerv DBS i 
annan plis ki R125 milyon ki i 
kapab prete a ler aktyel. Si i 
annan bokou demann, i pou 
kapab pran loan pour en valer 
R200 milyon pour sa lannen.  
 Sa i pou finans loan pour 
pti e mwayen antrepriz pour 
Seselwa oubyen 
lakonpannyen ki Seselwa i 
annan plis ki 50poursan par 
ladan. Lentere i varye depi 5 a 
12poursan.   
 Mr Speaker, i osi 
enportan pou note ki ler 
Labank Devlopman i pret 
antreprener larzan, an retour 
sa endividi i bezwen pran son 
responsabilite pou li repey son 
loan byen.  

Akoz sa larzan i servi pou 
re pret lezot antreprener ki 
bezwen led finansyel. E osi 
pour sa labank kapab pey son 
det ki in pran pou finans zot 
proze.  

Mr Speaker, DBS i osi 
administre bann Fon Spesyal 
lo lapar Gouvernman. Sa bann 
fon i ganny finanse par 
Gouvernman avek bann 
kondisyon pli favorab parey i 
ganny detaye dan Lakor ki 
DBS in sinyen avek 
Gouvernman. Sa bann fon i 
annan sifizaman larzan ladan 
e i konm swivan; 

Larzan pour Devlopman 
Lekonomi Ble R180 milyon. 
 Larzan pou devlop Sekter 
Lagrikiltir R60 milyon. 

Larzan pou devlop Sekter 
Lapes, spesifikman longline 
fishing e valer azoute R20 
milyon. 

Larzan pou devlop pti 
biznes pa plis ki R300 mil par 
aplikasyon R20 milyon.  

Larzan pou ed pti biznes 
ki'n ganny afekte ek 
leksplozyon le 7 Desanm R8 
milyon. Avek posibilite pou 
ganny plis finansman si 
demann i plis ki in prevwar.  

Larzan pou met 
photovoltaic lo twatir R38 mil. 
 Gouvernman in fer 
provizyon dan Bidze pou donn 
DBS ankor R5 milyon apartir 
Zen 2024 pour sa scheme. 
Gouvernman pe osi apartir sa 
lannen met en nouvo Fon pour 
Drwa Doter. Detay pou 
donnen tre byento. 

Pour bann kondisyon 
loan pour sa bann fon,bann 
antreprener i bezwen kontakte 
DBS pour plis lenformasyon. 

Mr Speaker, pou konklir, 
mon fer en lapel byen for avek 
bann ki'n ganny asiste avek en 
loan DBS pou zot repeye lo en 
baz regilye e a ler. Mersi Mr 
Speaker.  

 
MR SPEAKER 
Mersi Minis. Siplemanter 
Onorab Gill? 

HON CHURCHILL GILL 
Mersi Minis pour larepons. Ler 
ou ti pe fer ou deklarasyon lo 
ou Bidze 2024, ou ti fer sorti ki 
DBS osi i bezwen amelyor en 
pe fason ki i donn son servis. 
Si eski ou kapab enform 
Lasanble, ziska la kwa ki'n 
ganny fer dan sa direksyon, vi 
ki i ti ganny anonse?  
 E mon dezyenm kestyon; 
ou'n mansyonn detrwa fon ki 
available. Apre an menm tan 
ou'n koz lo lentere 5 a 
12poursan. Mon konpran i 
bezwen annan en balans akoz 
DBS osi i bezwen repey sa ki in 
pran. 
 Eski dapre bann 
lenformasyon ki ou annan 
Minis, dan lespri pou fer sa 
lentere en pe pli favorab 
ankor, eski ou krwar i annan 
lespas ler i pe diskit sa bann 
diferan scheme, kot sa bann 
dimoun ki finans DBS i annan 
lespas kot serten negosyasyon 
i pran plas? E sa pou ede ki 
plis dimoun i a kapab vin 
devan. 
 Akoz ou'n fer en 
mansyon ki apard ki R3 
milyon, DBS i kapab donn 
lezot loan. Me selman fodre 
Seselwa i annan 50poursan. 
Si ou kapab dir nou sa ki 
groser sonm ki ou pe koze ki 
en Seselwa ki annan 
50poursan dan en biznes avek 
en etranze ki i kapab ganny 
pran avek DBS? Mersi.  
 

MR SPEAKER 
Mersi Onorab. Minis, ou 
repons?    
 
MINISTER NAADIR HASSAN 
Mersi Mr Speaker. Mersi 
Onorab kestyon siplemanter. 
Si mon'n ganny byen, i annan 
4 kestyon ki ou'n demande. I 
annan enn mon'n manke, 
selman ou a redir mwan. 
 Lo kote lanons ki mon ti 
fer in terms of bann 
improvement ek DBS, pour 
mwan konversasyon ki mon ti 
fer avek serten manm Board e 
Chair, e menm CEO se pou 
regard lavites ki bann loan i 
ganny processed.  

Akoz sa ti annan en pe 
fristrasyon lo bann kliyan. 
Mon ava demann CEO ki bann 
mezir ki in met an plas ki 
nou'n diskite apre pou 
donnen.  

Mon a pran kestyon 
nimero 3 lo kote lentere ki DBS 
i borrow. DBS i pa en labank 
normal ki pran deposit. So i en 
labank ki bezwen al pret 
larzan apre i re pret sa larzan.  

E toultan bann labank ki 
fonksyonn lo sa model, sa ki 
nou apel zot cost of borrowing 
i pli o akoz deposit son cost i 
pli ba. So Gouvernman li ki i 
fer se i garanti sa bann loan. 
Akoz si Gouvernman pa ti 
garanti sa bann loan, son 
lentere ti pou pli o ankor, akoz 
son risk ti pou pli o.  

So Gouvernman li pe fer 
sa ki i kapab pou maintain sa 
kou anba. Me nou toultan an 
negosyasyon pou regarde ki 
mannyer sa i kapab 
kontinyelman desann.  

Me bann fakter i baze lo 
Polisi Monneter dan bann pei 
ki loan pe ganny pran. Isi Sesel 
Polisi Monneter Labank 
Santral pou enfliyans sa cost 
of borrowing. Si i dan Lerop, 
okenn lezot landrwa, sa osi 
pou annan en lenpak lo la.  

Ou dezyenm kestyon si 
ou ti kapab Onorab zis repete, 
mon pa'n ganny li byen. 

 
MR SPEAKER 
Bon, be nou a kontinyen. Nou 
a pas laparol avek Direkter 
DBS pour sa kestyon ki ou'n 
endike Minis? Eski i korek ki 
ou ti dir DBS? Please go 
ahead.       
 
CHIEF EXECUTIVE 
DIRECTOR DBS JEAN PREA 
Bonzour Mr Speaker. Bonzour 
tou Manm Onorab. Pou 
reponn ou premye kestyon lo 
kote service. Apartir sa lannen 
ou pou vwar ki nou'n revamp 
nou website. So i annan plis 
lenformasyon lo kalite loan ki 
labank i donnen avek tou zot 
kriter ki ou bezwen meet. 
 Apre lo kote pou speed 
up laplikasyon, nou pe 
ranforsi nou tim. Nou’n 
advertise pour nou rod 2 
nouvo zofisye. Me selman a ler 

aktyel, zis enn ki nou pe 
gannyen la. Lot i pou vin en pe 
pli tar.  

Apre osi nou'n restriktire 
anndan pou donn marmay en 
pe plis letan pou travay 
processing. Akoz vi ki nou en 
Labank Devlopman nou pa 
parey Labank Komersyal kot 
nou konn history bann kliyan. 
So nou loan appraisal i pa 
parey pour bann kliyan dan 
Labank Komersyal.  

Nou bezwen fer en 
detailed report kot nou rod en 
pe history sa kliyan pour nou 
konnen si i annan kapasite, 
abilite. I annan osi 
leksperyans pou fer sa biznes. 
So ki i fer ki nou al en pti pe pli 
profon e pran en pti pe plis 
letan. Me selman nou pe 
travay lo la. 

Apre nou annan nou 
nouvo computer system parey 
nou fek anonse letan nou ti 
ganny 47 an. Ki pou vin 
anmars dan trwazyenm kar sa 
lannen. I pou ed nou en pti pe 
osi pou speed up the process, 
akoz bann processing pou pli 
automated. So i pou ed nou.  

Apre mon'n tann ou 
mansyonn en keksoz lo kote 
Seselwa pou ganny 50 percent 
pou kontribye? Sa ki nou ti pe 
dir i lakonpannyen ki DBS, ki 
Seselwa i annan 50poursan 
par.  

Si en lakonpannyen i 
annan 50poursan par, i kapab 
vin borrow ek DBS. Bann ki 

antyerman etranze zot, zot pa 
kapab akoz i pa dan nou 
manda pou donn loan etranze. 
Mersi.   

 
MR SPEAKER 
Mersi. Si i annan kestyon ki 
pa'n ganny reponn Onorab – e 
annou rapel pou reste lo 2 
kestyon. Onorab zis remind 
nou ki kestyon? 
 
HON CHURCHILL GILL 
Wi, lo sa 50 ki Seselwa i annan 
50poursan, mon ti demande ki 
maximum sa Seselwa ki annan 
50poursan avek sa etranze i 
kapab apply Nouvobanq – 
DBS? Mersi. 
 
MR SPEAKER 
Mersi. Panel? Maximum?   

      
CHIEF EXECUTIVE 
DIRECTOR DBS JEAN PREA 
I pou baze lo son kapasite 
finansyel. Selman Seselwa 
fodre i annan at least 
51poursan par dan sa 
lakonpannyen.  
 
MR SPEAKER 
Mersi. Bon, nou annan zis 
apepre 15 minit par kestyon. 
Mon pou pran ankor enn de 
kestyon. Onorab Henrie? 
 
HON GERVAIS HENRIE 
Mersi Mr Speaker. Bonzour 
tou dimoun. Dan son 
larepons, Minis in dir ki bann 
antreprener ki pret larzan 

avek DBS i annan en 
responsabilite pou rann. Akoz 
i ede sa larzan i al pour lezot 
antreprener ouswa labank 
rann son det.  
 Mon anvi demann panel, 
eski zot pe ganny difikilte avek 
serten antreprener pou rann 
sa ki zot in prete? Si wi, ki 
degre prononse sa problenm i 
prononse? 
 E dezyenmman, eski zot 
pe ganny bann sityasyon kot 
dimoun pe vini pe dir, “sa 
larzan mon ti gannyen pour 
eleksyon, alor mon pa pe rann 
akoz ou ti donn mwan pandan 
letan eleksyon?’’ Mersi.  
 
MR SPEAKER 
Mersi. Minis, ou a diriz panel 
please. 
 
MINISTER NAADIR HASSAN 
Mersi Mr Speaker. Mersi 
Onorab pour ou 2 kestyon. 
Regarding difikilte in sa ki i 
apel non- performing loan. Wi, 
i annan serten difikilte. Pour 
lemoman NPL, DBS i enform 
mwan i 15poursan.  

Savedir 15poursan 
larzan ki in prete i ganny – i 
dan difikilte. Zot pa pe rann li 
dapre terms and conditions of 
the loan. 

Lo ou dezyenm kestyon 
Onorab, mon ganny enn de 
kes ki vin kot mon lofis. Me 
mwan mon pa entertain sa 
bann kes. Mon pas li back to 
DBS ki annan normal channel 

pou dil avek bann dimoun ki 
pa pe repey zot loan. Mersi. 

Onorab Mondon? 
 
MR SPEAKER 
Mersi. Onorab Mondon? 
 
HON TERENCE MONDON 
Mersi Mr Speaker. Bonzour  
Minis avek ou lekip. Mon 
kestyon i al en pti pe dan laliny 
ki Onorab Henrie in demande. 
 Dapre Rapor DBS pour 
lannen 2021, serten loan ki pa 
ti pe ganny repeye i reprezant 
13.9poursan ki reste en nivo 
akseptab dapre Labank 
Santral.  
 Eski Minis i kapab dir 
nou ki poursantaz loan ki 
ankor dan sa kategori non-
performing? Ki son valer total e 
ki bann stratezi repeyman ki 
DBS in adopte pour sa bann 
biznes ki pe rankontre 
difikilte? Mersi Mr Speaker. 
 
MR SPEAKER 
Mersi. Panel, wi? 
 
MINISTER NAADIR HASSAN 
Mersi Mr Speaker. Mersi 
Onorab. Mon krwar i anliny 
avek kestyon avan. NPL i 
15poursan, ki en pe tro o pour 
en labank. Son amount absoli 
i DBS i dir mwan apepre R120 
milyon ki aryeraz. E ou 
trwazyenm kestyon – anr 
repeyman. CEO i ava pran sa 
kestyon? 

 

MR SPEAKER 
Mon krwar stratezi repeyman. 
  
CHIEF EXECUTIVE 
DIRECTOR DBS JEAN PREA 
Selman zis pou klarifye, letan 
nou dir 120 milyon ki dan NPL. 
It’s not the amount in arrears, 
en. I sa total loan ki tonm dan 
sa kategori.  
 Stratezi ki nou fer pour 
repeyman; nou annan nou 
policy ki nou swiv pou recover 
loan. Ki ou annan en first 
reminder ki ou donnen letan 
en dimoun premye fwa i tonm 
an aryer. 

Si i pa peye, i followed 
par en second. Apre i pou vin 
en third. Apre nou pou proceed 
pour letter of demand  kot nou 
anvoy kot nou lawyer pou met 
kes Ankour.  

Lamazorite loan ki nou 
pran si i annan later i involved, 
i pran en pti pe letan avan nou 
kapab ganny desizyon Lakour 
pour nou kapab ganny nou 
larzan back. Akoz zot prosedir 
i en pti pe long.  

Me si i annan movable 
asset, sa i en pti pe pli fasil 
akoz sa nou kapab sezi, 
auction. Me selman ankor 
letan ou auction, i pa neseser 
ki ou pou ganny sa kantite ki 
ou ti a kontan.  

 
MR SPEAKER 
Mersi. Mon a pran kestyon 
Onorab Loze? 

HON JOHAN LOZE  
Mersi Mr Speaker. Mr 
Speaker, kestyon tre senp. 
Mon ti pe get lo kestyon 
finansman DBS lo kote local 
bond issuance.  

Eski i annan ase lapeti 
within the local market pou 
aste zot bann bonds ki zot 
issue? E si wi ou non, apepre 
kantite achat ki annan, lentere 

ki annan dan zot bann bonds 
ki zot mete? Mersi Mr Speaker.  

 
MR SPEAKER 
Mersi.   
     
MINISTER NAADIR HASSAN 
Mersi Mr Speaker. Lo kote 
appetite pour DBS bond, wi i 
annan. Annefe nou annan en 
sityasyon sa ki nou apel en 
excess liquidity dan marse. 
 Savedir i annan ase 
larzan pour bann dimoun ki le 
– ki pare pou envestir. E bann 
bond issuance ki'n ganny fer, 
in annan oversubscriptions. 
Savedir lakantite bond ki'n 
ganny tender, kantite lentere i 
pli o ki sa. Savedir, wi, i 
annan. Mersi.  
 
MR SPEAKER 
Mersi. Mon bezwen pas lo 
prosen kestyon, limero 116 
Onorab Terence Mondon. 
 
HON TERENCE MONDON  
Mersi Mr Speaker. Mon 
kestyon; Eski Minis i kapab 
dir Lasanble, ki travay ki son 

Minister pe fer pou kree en 
lankadreman legal kont 
transfer pricing? Mersi.  

 
MR SPEAKER 
Mersi Onorab. Minis?     
 
MINISTER NAADIR HASSAN 
Mersi Mr Speaker. Mersi 
Onorab pour sa kestyon. Mr 
Speaker, an Desanm 2022 
Gouvernman ti ranforsi bann 
provizyon ki ti egziste anba 
Seksyon 54 Lalwa Taks 
Biznes. 
 Alors anba sa nouvo 
Seksyon 54 Lalwa Transfer 
Pricing i aplikab lo tou 
laranzman ant bann biznes e 
letablisman permanan.  

E i osi kouver transfer 
pricing ki  arive lokalman ant 
bann biznes sitye Sesel. E 
transfer pricing ant en rezidan 
Sesel e en international related 
party, oubyen en etablisman 
permanan.   

Atraver sa lamannman, 
Komisyon Reveni Sesel in 
aprezan annan pouvwar pou  

1) aziste kondisyon 
komers e pri finansyel si i 
etablir ki sa bann pri e 
kondisyon in ganny fikse e 
kontrole.  

Pour ki en biznes ou 
letablisman permanan in 
ganny benefis transfer pricing. 
E alors annan mwens reveni, 
plis pert, ganny plis 
konsesyon taks e pey mwens 
withholding taks.  

Pouvwar pou ogmant 
reveni, redwir pert, redwir 
konsesyon taks e ogmant 
withholding taks en biznes 
oubyen letablisman 
permanan, pou fer sir ki taks 
ki sipoze ganny peye Sesel in 
ganny peye.  

Pouvwar pou fer 
lamannman pou restriktir en 
laranzman ant 2 antite si i 
etablir ki en tranzaksyon in 
ganny mal kategorize.  

Katriyenm; pouvwar pou 
pran an konsiderasyon en 
tranzaksyon si i war ki sa 
tranzaksyon pa at arm’s length 
e annefe pa ti sipoze opere.  

E senkyenm; pouvwar 
pou odit biznes e letablisman 
permanan, menm si zot napa 
reveni, napa pert e pa ganny 
konsesyon taks pandan sa 
lannen.  

Penalti in osi ganny 
entrodwir anba sa nouvo 
Seksyon 50A spesifikman 
pour bann biznes e 
letablisman permanan. Ki 
antre dan bann laranzman kot 
zot fikse zot bann kondisyon 
komersyal e pri finansyel, 
pour ki zot ganny en benefis 
transfer pricing. 

An plis, sa nouvo 
Seksyon 50A i entrodwir en 
taks adisyonnel 10poursan 
oubyen 25poursan depandan 
lo nivo benefis transfer pricing 
ki Komisyoner Zeneral in 
etablir pour sa biznes atraver 
odit ki in fer. 

Anba sa nouvo seksyon, 
en taxpayer pou annan 21 

zour pou pey sa taks 
adisyonnel. Me osi gard son 
drwa pou obzekte oubyen fer 
rapel kont sa desizyon.  

Mr Speaker, pou ede 
adres risk proze par transfer 
pricing, 2 nouvo Regilasyon 
Business Tax (Transfer Pricing 
Documentation) Regulations, 
2023 e Business Tax (Related 
Party Dealings) Regulations, 
2023 in osi ganny entrodwi an 
2023 e vin anfors le 1er 
Zanvye 2024.  

Anba sa 2 regilasyon, 
bann biznes i annan sa 
lobligasyon pou prepar e 
soumet dokimantasyon ki pou 
verifye si bann kondisyon dan 
bann laranzman kontrole pour 
en lannen, i konsistan avek 
prensip arm's length, avek bi 
pou kalkil profi pour en 
lannen.  

I bon note ki anba sa 2 
regilasyon i osi annan penalti 
spesifik ki aplikab si en biznes 
pa soumet dokimantasyon, i 
donn fo dokimantasyon. E osi 
si lenformasyon e 
dokimantasyon pa ganny 
retenir, ou rikorde.  

Avek sa Lalwa e 
regilasyon ki an plas, nou pe 
ekspekte ki i pou adres ouswa 
minimiz risk transfer pricing 
par enn; ede protez nou baz 
reveni e redwir reveni ki perdi.
 Ranforsi pouvwar e 

kapasite Divizyon Odit dan 
Komisyon Reveni Sesel.  

E trwazyenm; ogmant 
latransparans e konfyans dan 
nou sistenm taks.   

Sa lamannman i osi enkli 
en referans lo gid 
lorganizasyon pour 
Korperasyon Ekonomik ek 
Devlopman (OECD), pou 
lantrepriz miltinasyonal e 
ladministrasyon taks lo 
transfer pricing, ki pou ed 
zofisye taks, letablisman 
permanan e biznes enterpret 
provizyon sa nouvo Lalwa 
dapre prensip arm’s length ki 
ganny aksepte lo nivo 
enternasyonal.   

Mr Speaker, pou asire ki 
taxpayers i konpran byen 
bann provizyon dan Lalwa e 
zot bann lobligasyon, depi 
lannen pase Komisyon Reveni 
Sesel pe fer kanpanny 
edikasyonnel. Sa bann sesyon 
avek taxpayers pe kontinyen 
sa lannen.  

Apard sa laspe 
ledikasyon, SRC pe osi 
ranforsi e devlop konpetans e 
kapasite son bann zofisye. 
Espesyalman lo kote oditer. I 
pe ranforsi lesanz 
lenformasyon avek Lotorite 
Gouvernmantal e Komisyon 
Reveni aletranze. Mersi Mr 
Speaker.  
 
MR SPEAKER 
Mersi Minis. Siplemanter 
Onorab Mondon?  

  
HON TERENCE MONDON 
Mersi Minis pour ou larepons 
byen detaye. Mon apresye 
bann travay ki pe ganny fer.
 Eski – ou'n dir nou ki 
SRC i annan en unit. Petet si 
ou ti kapab dir nou en pti pe 
sa unit, eski i byen etablir avek 
bann kapasite imen pou 
kapab fer bann odit, pou 
idantifye bann lakonpannyen 
ki pe servi transfer pricing dan 
zot bann tranzaksyon? 

E konbyen ka SRC in 
dekouver atraver bann odit ki 
zot in fer? E petet mon pa 
konnen si Minis kekfwa zot in 
travay lo en estimasyon petet 
ki kantite larzan Sesel i perdi 
atraver transfer pricing? Mersi 
Mr Speaker.  
 
MR SPEAKER 
Mersi. Minis?  
 
MINISTER NAADIR HASSAN 
Mersi Mr Speaker. Mersi 
Onorab pour ou kestyon 
siplemanter. Lo kote Tax Audit 
Department. Wi, i annan en 
Tax Audit Department. Me i en 
departman ki nou pe 
kontinyelman strengthen. Ok? 
E nou bezwen donn plis 
lekspertiz e leksperyans bann 
staff ki dan sa departman. 
 Akoz wi, i – 1); i pou 
annan pou annan the right 
legal framework. Me, pour ou 
kapab al fer sa bann odit pou 

kapab servi sa legal framework 
i en lot keksoz.  
 Nou annan 2 konsiltan 
etranze ki pe travay avek sa 
departman pou increase son 
kapasite. I annan osi plan ki 
nou'n konmans diskite avek 
nouvo Komisyoner Taks pour 
nou donn plis resours dan sa 
domenn, pou ranforsi 
fonksyon sa departman. So i 
en area ki nou pe met en 
kantite focus lo la.  
 Lo term estimasyon ki 
kantite reveni nou’n kapab 
perdi. Non, pour lemoman i 
pa'n posib pour nou kapab fer 
sa legzersis, akoz i enn ki ase 
konplike. So non, nou napa en 
estimasyon. Mersi.  
 
MR SPEAKER 
Mersi Minis. Mon annan en 
siplemanter, Onorab Loze?  
 
HON JOHAN LOZE 
Mersi Mr Speaker. Mr 
Speaker, Minis in adres 
lamannman dan kad legal. 
Mon kestyon – mon annan 2 
pti kestyon. Premye; eski sa 
bann lamannman dan kad 
legal ki Minis pe koz lo la, i pe 
prouv efektiv pou curtail en pe 
transfer pricing?  
 Ouswa si Minis i santi ki 
i pou bezwen annan further 
travay ki pou bezwen ganny 
fer lo sa legal framework ki 
Minis pe koz lo la? 
 Dezyenm Mr Speaker; 
mon ti an ekspekte ki zot ti 

pou'n target – akoz mon tann 
pe koz lo lodit. Mon ti an 
ekspekte ki zot ti pou'n target 
direkteman bann the usual 
suspects. Bann offenders.  
 Parske Mr Speaker, mon 
pa konnen si ou ava rapel. 
Diran 6enm Lasanble Onorab 
Ramkalawan ti annan tou 
lenformasyon lo tou bann lotel 
ki ti pe fer transfer pricing. Ti 
annan en file avek li lo tou 
bann tax offenders.  

Alors mon pe demande 
akoz ki zot pa'n al direk lo sa 
bann lenformasyon ki Onorab 
Ramkalawan, ti annan pou 
target sa bann offenders? 
Mersi Mr Speaker.  

 
MR SPEAKER 
Mersi. Minis, repons? 
 
MINISTER NAADIR HASSAN 
Mersi Mr Speaker. So, Mr 
Speaker, lo kote efikas nouvo 
Lalwa, mon krwar i en pe 
boner pour nou war rezilta, 
parey mon ti eksplik Onorab 
Mondon.  
 Wi, i en keksoz pou 
annan ou kad legal la. Me pour 
ou vreman devlop sa kapasite, 
i pran letan pou devlope. E sa 
mon'n eksplike. So nou 
ekspekte poudir dan bann 
lannen ki pe vini, nou pou war 
en kantite plis rezilta sa ki 
nou'n met an plas la. 
 Lo kote dezyenm 
kestyon. Mr Speaker, mwan 
konman Minis mon pa enterfer 



Verbatim Report        NAS Sitting       Tuesday 21st May 2024 

 

43 
 

dan lodit spesifik ki SRC i fer. 
Sa si mon fer sa zot pou akiz 
mwan pour lenterferans 
politik dan louvraz SRC.  

So i pa mon lentansyon 
pour mwan e mon pa krwar i 
devret annan okenn politisyen 
ki enterfer dan travay obzektif 
ki SRC i fer. So sa mon pa pou 
fer. Mersi.  

 
MR SPEAKER 
Mersi. Nou ava avans lo 
prosen kestyon 117, Onorab 
John Hoareau.  
 
HON JOHN HOAREAU  
Mersi Mr Speaker. Bonzour Mr 
Speaker. Bonzour Minis ek ou 
lekip. Bonzour tou dimoun a 
lekout. Mon kestyon i lir 
koumsa; 

Eski Minis i kapab dir 
Lasanble konbyen larzan ki’n 
ganny ranmase lo sa kont ki’n 
ganny kree pou dezas le 7 
Desanm 2023 e konbyen 
larzan ki’n ganny servi dan sa 
fon? Mersi.  

 
MR SPEAKER 
Mersi. Minis, repons? 
 
MINISTER NAADIR HASSAN 
Mersi Mr Speaker. Mersi 
Onorab pour ou kestyon. Mr 
Speaker, Gouvernman in 
ouver 4 kont avek Labank 
Santral ki ganny administre 
par Minister Finans. Sa 4 kont 
zot nimero e sonm ki nou'n 
resevwar ziska yer le 20 May 

2024, i dan bann 
denominasyon swivan; 
 Roupi Sesel i annan en 
sonm 18 milyon 340 mil 
356.50sou.  Dolar 
Ameriken i annan 1.7 milyon 
Dolar ki ekivalan an Roupi 
R25 milyon 109 mil 269.   

Liv Sterlen 1,388 ki 
ekivalan an Roupi R25 mil 
185.   

Euro 160 mil 613 Roupi 
ki R2.49 milyon.  
 An tou, ler nou konverti 
sa bann larzan dan bann kont 
deviz, i fer ki nou resevwar an 
total en sonm anviron R45 
milyon 875 mil.  
 Mr Speaker, an sa ki 
konsern depans ziska la, 
nou'n kategoriz zot konm 
swivan; 
 Reparasyon lakaz 
zabitan ki'n ganny afekte avek 
sa leksplozyon kot CCCL. E sa 
nou'n fer en depans R19.397 
milyon.  

Peyman pou 
akomodasyon tanporer R300 
mil.  

Peyman pour repa. 
Savedir breakfast, dezennen e 
dinen pour en total R249 mil 
525. 

Reparasyon relye avek 
dega okazyonnen par sa gro 
lapli dan nor Mahe. Sa en 
depans R200 mil 536.  

An tou nou'n fer en 
depans R20 milyon 149mil 
199.11 sou. Ki fer i reste en 

balans R25 milyon 726 mil 
84.39 sou par le 20 May 2024. 

Sa balans Mr Speaker i 
ava ede avek lezot depans ki 
reste pou fer relye avek sa 
lensidan dega le 7 Septanm 
(Desanm).  

Mr Speaker, i osi 
enportan pou fer resorti parey 
Prezidan in anonse, sa bann 
kont pou ganny odite par Biro 
Oditer Zeneral lafen lannen.  

An terminan de lapar 
Gouvernman, mon oule 
remersi tou bann ki'n 
kontribye dan sa fon. Mon dir 
zot mersi pour zot zenerozite e 
solidarite ki zot in montre ver 
nou frer e ser Seselwa.  

Mersi i osi al pour bann 
zabitan ki'n ganny afekte avek 
sa 2 dezas, pour zot pasyans e 
perseverans dan sa moman. 
Mersi Mr Speaker.  

 
MR SPEAKER 
Mersi Minis. Siplemanter 
Onorab Hoareau? 
 
HON JOHN HOAREAU 
Mersi Mr Speaker. Mr 
Speaker, an vi ki dan mon 
distrik i annan bokou dimoun 
ki osi in ganny sa bann 
problenm kot miray in 
grennen. Gro miray ki'n 
grennen o bor lakaz, ki petet 
danze avek zot lakaz avek sa 
bann lapli ki pe kontinyen i en 
pti pe a risk mon kapab dir.  
 Eski i annan en 
mechanism an plas baze lo 

means testing or osi petet baze 
lo economic assessment sa 
fanmir ki kapab ganny servi 
pou ed bann dimoun ki en pe 
vilnerab ki pa kapab refer zot 
miray konpletman - petet 
menm ed zot par morso si 
posib, pour ki zot kapab osi 
ganny en soutyen dan sa 
larzan ki reste? Mr Speaker, 
mersi.  
 
MR SPEAKER 
Mersi Onorab. Minis?     
  
MINISTER NAADIR HASSAN 
Mersi Onorab. Onorab, sa 
pwen ki ou'n anmenn devan, i 
note. E i en diskisyon ki nou 
ava fer avek Minister 
Gouvernman Lokal  e avek 
Lenfrastriktir ek Later, pou 
regarde ki fason pli byen ki 
nou kapab asiste Mersi.    
 
MR SPEAKER 
Mersi Minis. Siplemanter 
Onorab Vidot? 
 
HON AUDREY VIDOT 
Mersi Mr Speaker. Minis, mon 
kestyon; Swivan kestyon 
Onorab John Hoareau, mon ti 
le konnen si sa fon le 7 
Desanm i pou pas parey sa 
enn pour COVID?  

E si ou kapab osi dir nou 
Minis - mon konpran osi ki i 
annan, serten sa fon COVID in 
asiste serten Minis pou swiv 
serten tretman. Eski ou pe dir 
nou sa fon le 7 Desanm i pou 

totalman diferan avek lafason 
kontrandi pou ganny donnen 
avek sa enn le 7 – sa enn 
COVID? Mersi.   

 
MR SPEAKER 
Mersi. Bon, mon espere ki 
Onorab Vidot pa pe 
entansyonn okenn malapropo 
dan litilizasyon sa – Minis, ou 
a reponn silvouple? 
 
MINISTER NAADIR HASSAN 
Mersi Mr Speaker. Mr 
Speaker, kont COVID in ganny 
odite par Oditer Zeneral. Kopi 
in ganny donnen avek 
Lasanble. Mon pa tro konnen 
ki Onorab pe koz lo la 
fransman. Mersi.  
 
MR SPEAKER 
Mersi. Ok. Bon nou ava 
aksepte sa repons. Onorab 
Loze? 
 
HON JOHAN LOZE 
Mersi Mr Speaker. Preski 6 
mwan swivan dezas le 7 
Desanm. Minister dapre sif ki 
ou'n donn nou, ou annan plis 
ki lanmwatye larzan ki'n 
ganny raised atraver sa fon ki 
ankor pe asize lo kont. E 
dimoun deor pe eksperyans 
difikilte, zot pe soufer.  

E ou, ou annan ou R25 
milyon 726 mil pe asize lo 
kont. Minis, eski ou pa santi ki 
ou Gouvernman ti an kapab 
bouz en pe pli vit pou alez 
soufrans bann zabitan 

Cascade an servan sa larzan ki 
zot pe zis kit asize lo kont? 
Mersi Mr Speaker. 
 
MR SPEAKER 
Mersi. Minis, repons? 
 
MINISTER NAADIR HASSAN 
Mersi Mr Speaker. Mr 
Speaker, larzan ki antre lo sa 
kont i pa antre at any point in 
time - at one point in time. Me 
larzan i antre e i kontinyelman 
antre. Annefe i annan en 
milyon Dolar ki fek antre dan 
sa 2 semenn ki'n pase ki'n 
mont ankor sonm dan kont le 
7 Desanm.  
 Gouvernman, SIA Local 
Government pe travay vreman 
dir. E Prezidan dan son miting 
ki i ti fer ek zabitan Cascade in 
eksplike bann louvraz pe 
ganny fer. E Gouvernman in 
komite pou asiste tou dimoun. 
Larzan dan sa kont pou ganny 
servi, me i pou ganny servi 
byen. Mersi.  
 
MR SPEAKER 
Mersi Minis. Onorab Roucou?  
 
HON MICHEL ROUCOU 
Mersi Mr Speaker. Minis, si ou 
kapab dir nou sa kont ki ou pe 
koz lo la pour le 7 Desanm, 
eski Gouvernman i annan 
plan ki dan le fitir, pou kit sa 
kont lanmenm la, ki si demen 
i annan okenn lezot lensidan 
ki arive, pou  asiste bann 

larestan distrik li menm li? 
Mersi. 
 
MR SPEAKER 
Mersi. Minis?  
 
MINISTER NAADIR HASSAN 
Mersi Mr Speaker. Mersi 
Onorab pour ou kestyon. 
Onorab, enteresan ou'n 
demann sa kestyon, akoz i 
annan en travay ki nou pe fer 
pour mwan met en fon rezerv 
pour ler bann dezas nasyonal 
i arive, ki nou kapab draw 
funds from sa rezerv.  

Ki i pa vin en hit lo Bidze 
in one go. Me nou annan en 
larzan ki nou'n met akote. So, 
nou hopefully kapab propoz sa 
dan Bidze 2025. Nou pe travay 
lo la. E i al direkteman anliny 
ki ou pe dir. Mersi. 
 
MR SPEAKER 
Mersi Minis. Onorab Monthy? 
 
HON PHILIP MONTHY 
Mersi Mr Speaker. Minis, 
eksplik nou modalite ki ganny 
servi pou depans larzan ki 
ganny depoze dan sa kont.  

Par egzanp fer nou 
konpran, eski Prezidan 
Larepiblik i annan akse avek 
larzan dan sa kont, parey ler 
ansyen Prezidan anba 
Gouvernman US ti fer disparet 
50 milyon? Mersi. 
 

(APPLAUSE) 
 

MR SPEAKER 
Ok. Annou – Minis, repons? 

 
MINISTER NAADIR HASSAN 
Mersi Onorab pour ou 
kestyon. Mon ava donn PS i a 
eksplik modalite. Selman zis 
pou state, ni Prezidan ni mwan 
napa akse ek sa kont. Mersi.  
 
MR SPEAKER 
PS, ou a eksplik prosedir? 
 
PS FINANCE ASTRIDE 
TAMATAVE 
Mersi Mr Speaker. Bonzour Mr 
Speaker. Bonzour tou Manm 
Onorab e tou dimoun ki a 
lekout.  

Mr Speaker, anba tou le 
4 kont, parey Minis in dir, 
Prezidan ek Minis napa akse 
avek kont. Se 4 zofisye 
Minister Finans ki sinyatir lo 
kont. E sa ti ganny 
mansyonnen letan Prezidan ti 
fer miting avek zabitan 
Cascade. 

E i Sekreter D’État, 
Sekreter Prensipal pour 
Finans, Kontroler Zeneral ek 
Direkter Bidze. Prosedir 
peyman, nou annan 2 antite 
prensipal ki pe anvoy peyman 
pour nou anba kont le 7 
Desanm. Sa se SIA avek 
Minister Zafer Gouvernman 
Lokal.  

So bann aplikan zot 
soumet zot aplikasyon avek 
Departman Lenfrastriktir. E 
lenfrastriktir li i fer tou son 

due diligence e apre i anvoy 
dokiman kot Minister Finans 
kot Biro Kontroler Zeneral.  

E zot, zot process 
peyman. Zot regarde si tou 
bann prosedir in ganny swiv, 
si tou bann dokiman i annord 
avan ler nou anvoy peyman 
kot Labank Santral pou fer 
peyman. Mersi.   

 
MR SPEAKER 
Mersi PS. Onorab Spiro? 
 
HON RACHEL SPIRO 
Mersi Mr Speaker. Mon 
kestyon i koumsa; boner 
bomaten PS in refer lo loan 
ki'n ganny donnen pour bann 
biznes, eksetera. E mon 
konpran osi ki i annan en 
Relief Scheme ki’n ganny met 
an plas.  
 Si Minis ti kapab donn 
nou en pti pe leksplikasyon lo 
konbyen aplikan ki'n fer 
laplikasyon pour sa bann loan 
e anba sa Relief Scheme, e 
anviron konbyen larzan ki'n 
ganny depanse pour sa?  
 
MR SPEAKER 
Mersi. Minis? 
 
MINISTER NAADIR HASSAN 
Mr Speaker, mersi. Onorab, 
mersi pour ou kestyon. Mon 
napa sif egzakt pour sa ki ou'n 
demande. Nou kapab provide 
sa avek Lasanble. 
 Me sa ki mon ganny dir, i 
annan 5 aplikan so far ki'n fer 

en laplikasyon anba sa Loan 
Relief Scheme pour le 7 
Desanm. Mersi. 
 
MR SPEAKER 
Bon, nou a termin la lo sa 
kestyon e nou a avans lo 
prosen kestyon 118 ki dan non 
Onorab William. E dan son 
labsans, Onorab Naddy Zialor 
pou poz son kestyon. Onorab 
Zialor? 
 
HON NADDY ZIALOR 
Mersi Mr Speaker. Bonzour 
Minis ek ou delegasyon e 
bonzour tou dimoun ki a 
lekout.  Kestyon 118 i lir 
koumsa; 

Eski Minis i kapab 
eksplik Lasanble, kan ki  
prosedir peyman sa dezyenm 
porsyon konpansasyon 
polisyon sewage La Misère 
pou komanse?  Si peyman pou 
ganny fer lo kont banker bann 
endividyel ouswa kot Minister 
Finans e ki prosedir pour bann 
zabitan ki napa en kont 
labank?  Mersi Mr Speaker. 
 
MR SPEAKER 
Mersi Onorab.  Minis? 
 
MINISTER NADDIR HASSAN 
Mersi Mr Speaker.  Mersi 
Onorab pour kestyon. 
 Mr Speaker, pour 
lemoman nou pe travay lo lalis 
bann dimoun ki ti ganny peye 
zot konpansasyon an 2020.
 Nou pe fer Departman 

Lenformasyon, Kominikasyon 
ek Teknolozi asiste nou, pou 
regarde lekel dimoun ki lo lalis 
ki’n desede.  E nou osi pe 
konfirm avek labank si 
lenformasyon banker sa bann 
dimoun i ankor parey. 
 Nou anvizaze ki sa 
legzersis i konplete ver lafen 
Me e prosedir peyman pour sa 
premye group dimoun i 
espekte ganny fer lafen Zen. 
 Pour bann dimoun ki zot 
non in sanze ou  zot 
lenformasyon banker in sanze, 
nou  pou fer en lanons 
prosennman, pour zot 
anmenn zot nouvo 
lenformasyon kot Minister 
Finans e prosedir neseser i ava 
ganny fer pou met azour zot 
lenformasyon pou peyman 
ganny fer. 
 Mr Speaker, pour 
dezyenm parti  sa kestyon.  Wi, 
tou peyman pou ganny fer lo 
kont banker.  Nou konstate ki 
dan premye group ti annan 
dimoun ki ti ganny peye par 
cheque.   
 Sa bann dimoun pou 
ganny demande pou anmenn 
zot lenformasyon banker, ki 
peyman ava transfer lo zot 
kont e sa group dimoun, zot 
pou bezwen retourn kot 
Minister Finans pou fini siny 
zot lagreman. 
 Mr Speaker, pour 
trwazyenm parti sa kestyon, 
nou pe ankouraz tou dimoun 
pou ouver en kont labank, 

akoz ozordi fasilite pou ouver 
en tel kont i pa osi konplike ki 
lontan. 
 Dan bann ka ekstrenm ki 
vreman i annan dimoun ki pa 
kapab ouver en kont labank, 
nou ava get dan posibilite pou 
fer peyman par cheque.  Me i 
nou lentansyon pou ankouraz 
tou dimoun pou ouver en kont 
ek labank. 
 Alor Mr Speaker, nou pe 
fer en lapel avek tou dimoun ki 
sipoze ganny peye dan sa 
konpansasyon, pou al fer zot 
prosedir  pou ouver en kont 
labank silvouple.  E nou osi 
kont lo bann Onorab pou osi 
ede dan sa demars. 
 Nou osi fer en lapel avek 
tou bann ki zot  lenformasyon 
personnel in sanze e zot detay 
labank in sanze, pour zot osi 
sezi sa moman pour zot met 
zot bann dokiman annord.  
Mersi Mr Speaker. 
 
MR SPEAKER 
Mersi Minis.  Onorab Zialor, 
ou annan siplemanter? 
 
HON NADDY ZIALOR 
Mersi Mr Speaker.  Mersi 
Minis.  Minis, baze lo ou 
larepons ki ou’n donnen, ou’n 
nonm bann dimoun ki - zot pe 
regard lo lalis bann dimoun 
ki’n desede.  

Eski dan sa dezyenm 
porsyon pour bann ki’n desede 
letan petet premye posyon in 
ganny donnen, eski zot fanmir 

pou kapab vin  claim sa 
dezyenm porsyon e ki prosedir 
pou annan an plas? 
 Epi, apard zabitan La 
Misère, ti osi annan bann 
zabitan Pti Barbarons e 
Barbarons.  Eski zot pou 
ganny kouver dan  sa dezyenm 
batch?  Mersi. 
 
MR SPEAKER 
Mersi Onorab. Minis?  
Sekreter D’État, ou annan 
laparol. 
 
SS PATRICK PAYET 
Mersi Mr Speaker.  Bonzour 
Mr Speaker e tou  Manm e tou 
dimoun a lekout. 
 An sa ki konsern bann 
zabitan Barbarons e Pti 
Barbarons ki ti dan premye 
batch peyman ki ti ganny fer, 
sa definitivman sa dezyenm 
bout peyman pou aplikab pour 
zot.   

Me nou rekonnet osi ki 
letan ti pe fer bann aplikan  La 
Misère, ti annan en dezyenm 
kategori aplikan ki ti almost 
264, 265 nouvo aplikasyon ki 
pou lavaler en total 122 
milyon. E sa pour lemoman, 
sa pa enkli sa bann endividi.   
 Sa nou pe fer en 
assessment e diskit avek Biro 
Prokirer Zeneral, pour nou 
kapab annan en desizyon final 
ki pou arive avek sa bann lezot 
kategori. 
 Sa ki konsern lo kote 
bann dimoun ki’n pass away  

ki si zot fanmir pou benefisye.  
Wi, me selman i annan en 
prosedir legal ki bezwen ganny 
follow. Ki nou pou bezwen fer 
sir ki at least egzekiter i vin 
devan ouswa en afidavit i 
ganny fer. 
 Sanmenm sa ki nou’n dir 
ki tre prosennman dan mwan 
Zen, pour sa kategori endividi 
nou pou fer bann lanons pou 
zot konnen ki prosedir pou 
ganny follow. Pour ki bann 
dokiman, bann check list ki 
nou  pou fer sir ki letan zot vin 
kot Minister Finas, i annan 
bann dokiman  ki zot bezwen 
soumet. 
 So, sa i en lot prosedir ki 
nou pou anonse mwan Zen, 
pour zot konnen kote zot  pou 
vini.  Lekel sa bann dokiman 
ki zot pou vin avek, pou zot 
anmennen.  Mersi. 
 
MR SPEAKER 
Mersi. Nou ava al lo lezot 
Manm.  Onorab Henrie, ou 
siplemanter. 
 
HON GERVAIS HENRIE 
Mersi Mr Speaker, ankor enn 
fwa bonzour tou dimoun.  Mr 
Speaker, mon kestyon i 
koumsa; 

Nou konnen poudir an 
2011 The Associated 
Construction & Investment 
Company ouswa ASCON,  sa 
kontrakter ki ti pe travay lo sa 
proze La Misère,  ti pey en total 
R99 milyon ki bann rezidan ti 

ganny en konpansasyon baze 
lo household 250 mil. 

 Now, sa dezyenm 
peyman ki kestyon pe refer lo 
la, mon anvi panel i konfirmen 
si alor sa dezyenm peyman ki 
nou pe fer la, sa se taxpayers 
Seselwa atraver Bidze ki pe 
peye. Alor son total i pou ariv 
konbyen e kan ki taxpayers 
Seselwa pou aret pey en 
keksoz ki li i pa’n lakoz?  Mon 
premye kestyon. 
 E dezyenm kestyon; Par 
lefet ki lanons pour sa enn  
peyman ki nou pe koz lo la, la 
ti ganny fer an Mars 2020.  
Mars 2020.  Eski nou kapab 
konfirmen poudir sa ti en 
promes eleksyon ki ansyen 
ladministrasyon ti fer zis avan 
eleksyon? 
 

(APPLAUSE) 
 
HON GERVAIS HENRIE 
Ki prezan LDS dan son 4enm 
lannen manda ki pe bezwen 
pey promes parti United 
Seychelles.  Mersi. 
 
MR SPEAKER 
Mersi.  Minis mon a konpran 
si ou pa bezwen adres 
dezyenm porsyon.  Ou’n deza 
dir ou pa antre dan sa bann 
kalkilasyon. Me i annan lot 
kestyon. Minis ou lib. 
 
MINISTER NADDIR HASSAN 
Mersi Mr Speaker. Mersi 
Onorab pour ou kestyon.  Lo 

kote larzan ki ti peye par 
ASCON.  Sa wi, ti 250mil per 

household e total ti ariv – SS, 
99? 
 113.9 milyon. E sa i sel 
konpansasyon ki’n ganny peye 
an deor Bidze.  Tou 
konpansasyon ki, well ki 
Gouvernman i peye se, at the 
end of the day taxpayers ki 
peye.   

E sa i en keksoz ki mon 
le toultan emphasize lo la.  
Akoz ozordi  nou annan en 
kantite case konpansasyon. E 

one of the keksoz ki trouble 
nou kot Minister Finans nou, 
se issue konpansasyon akoz i 
vin en fardo  lo Bidze ler nou 
get  konpansasyon ki 
Gouvernman i bezwen peye e 
well,  taxpayers  ki bezwen 
peye.  Mersi. 
 
MR SPEAKER 
Mersi.  Kestyon Onorab Loze. 
 
HON JOHAN LOZE 
Mersi Mr Speaker. Mr 
Speaker, mon kapab 
konfirmen ki leading up to 
2020 avan sa lanons ti ganny 
fer, sete Onorab William ki ti 
pe anmenn bokou kestyon, 
met bokou presyon pour sa  
dezyenm bout konpansasyon 
ganny peye. 
 Mr Speaker, i annan 2 
sonm ki’n sorti la.  99 milyon 
sorti kot Onorab Henrie.  
113.9 milyon sorti kot panel 

devan pour sa peyman 
orizinal. 
 Mon pe gete, eski nou 
kapab ganny sonm an Dolar ki 
sa devloper ti pey 
Gouvernman Sesel pour sa 
peyman orizinal? Sa peyman 
la ki Onorab Georges ti sertifye 
ek devloper ki tou 
konpansasyon in byen ganny 
peye.  Mersi Mr Speaker. 
 
MR SPEAKER 
Mersi. Panel. 
 
MINISTER NADDIR HASSAN 
Ok, mersi Mr Speaker.  Mr 
Speaker, figure ki mon annan 
la avek SS se i annan 8.5 
milyon Dolar. Sa i sorti kot 
ASCON e sa i total R99 milyon. 
Apre Gouvernman ti met 
R14.925 milyon e total i vin 
113.9 milyon. Mersi. 
 
MR SPEAKER 
Mersi. Onorab Aglae, ou 
kestyon. 
 
HON EGBERT AGLAE 
Mersi Mr Speaker.  Minis, mon 
krwar Prezidan menm in deza 
dir poudir travay presedan en 
Gouvernman i annan en 
kontinite ki en lot 
Gouvernman i bezwen pran.  
So, mon kestyon se...   
 

(Interruption) 
 
HON EGBERT AGLAE 

Non, mon kapab demann mon 
kestyon? 
 
MR SPEAKER 
Wi, demann ou kestyon 
Onorab. 
 
HON EGBERT AGLAE 
Non, ler ou aste bef ou bezwen 
aste ek son korn. Sa i kler sa. 
 

(Interruption) 
 
HON EGBERT AGLAE 
Mon kestyon Minis, dan en 
lespri latransparans e an vi ki 
i annan serten miting piblik ki 
ti ganny fer konsernan - in 
annan peyman ki ti’n ganny 
fer, me selman, lo serten lalis 
dimoun. Me apre ti retournen 
ankor.   

Eski safwasi nou kapab 
dir pou dir i annan sa proper 
due diligence ki ganny fer, pou 
fer sir ki bann dimoun ki lo sa 
lalis, ki sipoze pe resevwar sa 
peyman ok, ki i pa dan bann 
lalis repetitif, ok? Sa i enn. 
 Dezyenmman, si ou 
kapab dir pep Seselwa 
byensir, konbyen - si zot pou 
pey par latet ouswa par 
fanmir, konbyen sa i ekspekte 
par latet oubyen par fanmir 
zot sipoze resevwar, pou evit 
konfizyon demen pou dir i 
annan ti ganny tan, lot in 
ganny tan? Mersi.  
 
MR SPEAKER 
Mersi. Minis? 



Verbatim Report        NAS Sitting       Tuesday 21st May 2024 

 

52 
 

 
MINISTER NAADIR HASSAN 
Mersi Mr Speaker. Mersi 
Onorab pour ou kestyon. 
Premye kestyon Onorab, 
regarding latransparans. Wi 
Onorab, sa Ladministrasyon 
pou fer tou dan latransparans 
pou asire ki necessary due 
diligence i ganny fer. 
 E sa rezon akoz 
kantmenm larzan i dan Bidze 
nou pa ankor peye sa lannen, 
tou sa louvraz pe ganny fer 
pou asire ki, sa ki devret 
ganny peye ki pe ganny peye.  
 Dezyenm bout kestyon 
mon a pas avek PS i a donn ou 
detay. Mersi. 
 
MR SPEAKER 
Byen.  
 
PS FINANCE ASTRIDE 
TAMATAVE 
Mersi Mr Speaker. Letan nou 
ti fer peyman 2020, ti annan 3 
sonm ki ti ganny peye. R50 mil 
ki zot ti eligible to be paid, en. 
R50 mil, 25 mil e R15 mil. E 
tou dimoun ti ganny peye 
lanmwatye sa larzan. 
 So, savedir la zot pou 
ganny peye sa lot lanmwatye. 
Savedir bann ki sipoze ganny 
50 mil pou ganny zot lot 
balans 25 mil. 12,500 avek 
7,500. Mersi Mr Speaker.   
 
MR SPEAKER 
Mersi. Onorab Larue? 
 

HON FLORY LARUE 
Mersi Mr Speaker. Mr 
Speaker, mon ti a kontan 
demann Minis, si i kapab re 
donn ankor sa bann sif, akoz 
nou annan 2 group sif la. Nou 
annan en sif ki sorti 
direkteman kot ASCON ki ti 
pey en konpansasyon. Apre 
nou annan en sif ki sorti dan 
Consolidated Fund. Larzan 
tax.  

Si Minis i kapab fer kler 
ki sonm total ki sa 2 total? E 
si Minis i kapab dir nou, lefe ki 
ASCON ki ti guilty pour sa ki ti 
arive La Misère, akoz ki nou 
war prezan Gouvernman pe 
pran en lot letap pou pey en 
konpansasyon?  

Ki mannyer nou'n sorti 
dan devloper pou pey 
konpansasyon, ki prezan 
Gouvernman pe pey 
konpansasyon? Si i kapab 
donn nou en leksplikasyon 
silvouple. Mersi.  
 
MR SPEAKER 
Mersi. Minis?  
 
MINISTER NAADIR HASSAN 
Mersi Mr Speaker. Mersi 
Onorab pour ou kestyon. 
Onorab, zis pou re pas lo bann 
figure. ASCON ti pey 8.582 
milyon Dolar ki ti tonm 
R99milyon. Gouvernman ti 
pey R14.925 milyon. E total ti 
vin R113.9 milyon. E dan 
nouvo i annan ankor R75 

milyon ki sa i sorti dan 
Consolidated Fund.   
 Lo kote ki rezon ki 
Gouvernman pe peye? Onorab 
mon ti vin Minis le 3 Novanm 
2020. E i en keksoz ki mon'n 
erite. SS, ou kapab donn en pe 
lenformasyon akoz? SS i dir i 
osi i pa okouran. 
 
MR SPEAKER 
Bon, si sa repons, nou aksepte 
sa Minis. Mersi. Nou a pran 
kestyon Onorab Labrosse?  
 
HON RICHARD LABROSSE 
Mersi Mr Speaker. Minis, 
mersi pour bann nouvo 
devlopman ki ou pe donn nou. 
Mr Speaker, mon kestyon ki 
mon ti a kontan demann 
Minis.  Minis in fer resorti dan 
son bann larepons ki'n 
donnen la ki Gouvernman in 
erit plizyer konpansasyon ki 
zot pe fer demars pou peye la. 
Sa i enkli sa kestyon ki devan 
nou ozordi.  
 Minis, si ou ti kapab dir 
nou an bref si ou annan sa 
lenformasyon ek ou, ouswa 
SS, ouswa PS an total konbyen 
pei i ekspekte depanse lo 
konpansasyon dan tou sa 
bann ki ou'n dir nou la 
bomaten? Mersi.   
 
MR SPEAKER 
Mersi. Minis, si ou annan sa 
sif? 
 
MINISTER NAADIR HASSAN 

Mersi Mr Speaker. Mersi 
Onorab pour ou kestyon. 
Onorab, mon napa sa 
lenformasyon spesifik la 
bomaten avek nou. Be i annan 
bann case fungus i enn ki pou 
ase konsiderab.  

I annan case La Misère ki 
nou ankor pe kontinyelman 
peye. Posibleman i annan 
bann claims TRNUC ki ankor 
pe ganny diskite. So, i annan 
bann claims later ki'n ganny 
sezi ki bann ka i Ankour. E sa 
i bann sonm vreman, vreman 
o en. Nou pe koz dan santenn 
de milyon roupi.  
 So, sanmenm sa ki mon 
dir ler nou get bann potential 
claims regarding 
konpansasyon ki kapab 
posibleman vin lo Bidze, i en 
risk vreman serye ki nou, nou 
pe war kot Minister Finans.  

So mon napa the exact 
figure la. Me nou kapab fer en 
assessment e vin, retourn 
Lasanble e donn zot sa 
lenformasyon. Mersi. 

 
MR SPEAKER 
Mersi. Bon, mon a termin avek 
Onorab Bistoquet? 
 
HON ANNE BISTOQUET 
Mersi Mr Speaker. Bonzour 
panel. Minis, ou'n nonm 2 
sonm ki ti ganny peye lo sa 
250 mil par household. Enn ki 
an Dolar e lot an Roupi.
 Akoz ki Gouvernman ti 
bezwen vini pou met sa bout 

an Roupi? Eski i akoz ki 
depandan kot ti vote, i annan 
household ki ti ganny 2 fwa 
250 mil? Si ou kapab 
konfirmen si sa i vre e si i sa 
lakoz? Mersi.  
 

(APPLAUSE) 
 
MR SPEAKER 
Minis, ou repons?   
 
MINISTER NAADIR HASSAN 
Mersi Mr Speaker. Mersi 
Onorab. Mr Speaker, mon 
krwar kekfwa ti a bon kriy 
bann ki ti la sa bann letan pou 
vin reponn sa bann kestyon. 
 

(laughter) 
  
(APPLAUSE) 

 
MR SPEAKER 
Bon. Mon pa'n tro konpran 
repons Minis, me selman mon 
ekspekte i kler pour bann 
Manm. Bon, nou a pas lo 
prosen kestyon 119, Onorab 
Churchill Gill?  
 
HON CHURCHILL GILL 
Mersi Mr Speaker. Kestyon i lir 
koumsa; 

An relasyon avek 
prozeksyon Bidzeter 2024, 
eski Minis i kapab enform sa 
Lasanble dan ki sekter ki 
prozeksyon reveni bidzeter 
2024 pour premye kar lannen 
in ganny anmase e konbyen? 

Konbyen larzan ki 
Gouvernman Sesel in gannyen 
atraver progranm IMF oubyen 
lezot sipor finansyel ziska la, e 
ki landrwa sa bann larzan pe 
ganny depanse oubyen pou 
ganny depanse? 

Eski peyman det pei in 
ganny fer pou sa premye kar 
lannen parey ti’n prevwar? Si 
non, akoz? Mersi. 
 
MR SPEAKER 
Mersi. Minis, plizyer pour ou le 
dan sa kestyon. Ou repons? 
 
MINISTER NAADIR HASSAN  
Mersi Mr Speaker. Mersi 
Onorab pou sa kestyon. Mr 
Speaker, pou sa premye kar 
lannen 2024, reveni total ki’n 
ganny anmase i en sonm 
R1.88 bilyon. Sa pa enkli bann 
don. Me si nou enkli bann don, 
reveni total anmase i 1.89 
bilyon. 

Sa i konpri en koleksyon 
R1.75 bilyon an form taks. 
R133.9 milyon an form non-
taks e R9.6 milyon an form 
bann don. 

Sekter ki’n anmas plis 
reveni an term taks i konm 
swivan; 

Sekter Akomodasyon avek 
Servis Manze, parey Restoran 
R188.3 milyon. 

Sekter Konstriksyon 
R141.5 milyon. 

Sekter Finansyel R117.9 
milyon. 

Sekter Wholesale ek Retail 
R114.2 milyon 

Kategori ki’n anmas plis 
reveni dan bann form non-tax 
i dan bann diferan fre e sarz, 
sa ki nou apel fees and 
charges. Sa bann diferan 
Minister kot en total R105.8 
milyon i ganny anmase dan sa 
premye kar lannen.  

Mr Speaker, pou dezyenm 
kestyon larepons i koumsa, 
anba IMF, anba nou Progranm 
Extended Fund Facility, ant 
2020 a 2024 i annan 132.4 
milyon Dolar. 
 Anba IMF Resilience 
Sustainability Fund i annan 
4.2 milyon Dolar.  

Anba World Bank Budget 
Support (IBRD) i annan 85 
milyon Dolar.  

Anba ADB i annan 78 
milyon Dolar.  

Anba World Bank Social 
Protection Program $14 
milyon.  

E anba OPEC Fund i 
annan 20 milyon Dolar ki pou 
antre sa lannen.  
 Sa bann larzan i ganny 
servi pou ede siport Bidze, sa 
ki an Angle nou apel Budget 
Support. I ed Gouvernman pou 
siport son depans fiskal e 
redwir nou depandans lo bann 
det a kour term ki ti pe kout 
pei bokou an term repeyman.  

Sa larzan in osi ganny 
servi pou siport finansman sa 
bann diferan progranm e proze 

Gouvernman anba bann 
diferan Minister. 
 Mr Speaker, 
Gouvernman in fer en depans 
total pandan sa dernyen 4 an, 
e pour sa premye kar 2024 
konm swivan; 

Wages and Salaries 
867.1 milyon. 

Goods and Services 
696.7 milyon. 

Lentere 270.2 milyon.  
Social Programs of 

Central Government 57.3 
milyon.  

Public subvention 21.8 
milyon. 

Benefits and Approved 
Program of ASP 310.2 milyon. 

Others 14 milyon. 
Capital Expenditure 82.4 

milyon. 
Net landing, sa non. 
Contingency 2.9 milyon e 

sa se en total R2.294 milyon. 
Pou trwazyenm parti sa 

kestyon Mr Speaker, mon oule 
enform sa Lasanble ki tou det 
in ganny repeye a ler parey ti’n 
ganny prevwar. Pandan sa 
premye kar lannen nou’n pey 
en sonm R553 milyon lo nou 
det domestik. E R290 milyon 
lo nou det eksteryer. Mersi Mr 
Speaker.  
 
MR SPEAKER 
Mersi Minis. Wi, Onorab Gill 
ou siplemanter?  
 
HON CHURCHILL GILL 

Mersi Minis pour ou larepons. 
Minis, parey ou kapab 
konstate, kot i konsern loan, 
eski sa poursantaz garanti ki 
pei i garanti sa bann loan, eski 

nou kapab dir i ankor within 
sa threshold ki normalman i 
akseptab?  
 Mon dezyenm kestyon; 
Sa budget support ki nou’n 
gannyen eski - akoz mon vwar 
poudir rezerv pei osi in annan 
en pe fluctuation ladan. Eski 

dan sa bann budget support ki 
nou’n gannyen serten parti in 
osi ganny mete dan rezerv? E 
mon dernyen kestyon se… 
 
MR SPEAKER 
Ou’n al ankor lo 3 la. Ale. 
 
HON CHURCHILL GILL  
Yes, akoz mwan loter kestyon, 
mon bezwen… 
 
MR SPEAKER 
Non, non, non, non. Ale ou. 3.  
 
HON CHURCHILL GILL 
Minis, pour sa bann loan ki 
nou’n pran, eski si i ariv nou 
God forbid - any external shock 
i vini, ki mannyer ou pou vwar 
sityasyon ekonomik pei si i 
annan sa lespas pou nou 
kapab cope apre sa kantite 
loan ki’n ganny pran ziska la 
konmela? Mersi. 
 
MR SPEAKER 
Mersi. Minis, repons. 
 

MINISTER NAADIR HASSAN 
Mersi Mr Speaker. Mersi 
Onorab pour ou kestyon 
siplemanter. Ou premye 
kestyon annefe ki ou pe 
demande se dept 
sustainability, ok?  

Si ou regarde ler mwan 
mon ti pran lofis Novanm 
2023, sa ki nou apel debt-to-
GDP ti’n ariv apepre close to 
100 poursan of nou GDP. 
 Akoz nou pran det as a 
percentage of GDP? Because 
ou GDP, ou krwasans 
ekonomik i donn ou en 
lendikasyon ki abilite ou 
annan pour ou repey ou det, 
ok?  

La pour lemoman nou 
det in tonm apepre 60poursan 
GDP. Savedir nou’n ganny en 
rediksyon 40 poursan dan nou 
nivo det vizavi nou GDP level. 
E ki i vedir? Se ki nou det pe 
vin pli soutenab.  
 Nou lanbisyon se pou fer 
nou det tonm apepre 50 
poursan GDP. Dapre bann 
empirical research ki’n ganny 
fer pou bann Pti Leta Zil, sa i 
apepre the debt level ki dir ou 
det i soutenab.  

Savedir ou annan 
mwayen, ou konfidan ki ou 
annan mwayen pou repey sa 
det. E osi ki i fer, e mon link sa 
avek ou trwazyenm kestyon lo 
external debt, external shocks.  

Se ki ler i annan bann 
sok eksteryer, ou ganny lespas 
fiskal pour ou pran, pour ou 

borrow akoz ou reveni in 
redwir, pour ou borrow e 
soutenir pei.  
 Lo kote rezerv, rezerv pei. 
I annan diferan flows ki al dan 
rezerv pei. Wi, bann budget 
support ler i antre, sa Roupi. 
Gouvernman i ganny sa 
Roupi. E sa forex i al dan 
rezerv.  

Me sa menm rezerv osi ki 
pe pey det li en. Akoz i bon 
eksplike ki rezerv pei i ganny 
servi pou pey nou det e osi pou 
pey bann operational cost 
Gouvernman ki an foreign 
currency.  

Me i annan osi lezot flows 
ki antre dan rezerv. I annan 
bann income. Akoz rezerv i 
ganny envestir par Labank 
Santral. E bann income ki 
ganny fer i re al dan rezerv. Me 
Labank Santral osi i 
entervenir lo marse foreign 
currency e aste.  
 So, tou le semenn 
Labank Santral i al lo marse, i 
aste foreign currency ki ekse 
dan marse e i met dan rezerv. 
Mersi. 
 
MR SPEAKER 
Mersi Minis. Onorab Gabriel, 
ou siplemanter. 
 
HON CONRAD GABRIEL 
Mersi Mr Speaker. Mon a dir 
bonzour tou dimoun a lekout. 
Bonzour panel. Bonzour tou 
Manm Onorab. Minis, mon ti a 
zis kontan konnen. In annan 

bokou koze lo sa larzan sorti 
dan Lenn, which is India Grant 
Minis. Eski negosyasyon i 
ankor pe deroule? E kan eski 
sa pou materyalize? 

E dezyenmman, konbyen 
larzan nou sipoze benefisye 
avek? E si ou kapab donn en 
pti pe detay, ki bann proze ki 
nou sipoze fer avek sa larzan? 
Mersi. 
 
MR SPEAKER 
Mersi. Minis? SS pou pran 
kestyon? 
 
SS PATRICK PAYET 
Mersi Mr Speaker. Mersi 
Onorab. Onorab, kekfwa lo 
kote spesifikman lo kote sa 
bann Grant ki nou gannyen 
avek Indian Government, wi i 
en keksoz on going.  

E aktyelman par egzanp 
zot okouran ki lannen pase 
Minis Foreign Affairs ti re siny 
sa lagreman. Akoz sa 
lagreman ki ti ganny sinyen an 
2018 ti’n lapse apre 5 an 
legzistans.  
 So, i annan en nouvo 
lagreman ki’n sinyen. E the 
second phase of bann proze, 
kekfwa nou napa sa detay 
avek nou, me selman nou 
kapab fer Lasanble gannyen. 
Nou’n soumet avek Foreign 
Affairs pour zot kapab re 
soumet avek Indian 
Government. 
 So, this is where sa bann 
proze i on going. Si ou pe dir - 

demann sa kestyon spesifik lo 
kote Indian Grant. Mersi. 

 
MR SPEAKER 
Mersi SS. Onorab Loze? 
 
HON JOHAN LOZE  
Mersi Mr Speaker. Mr 
Speaker, Minis dan son 
leksplikasyon in fer nou 
konpran poudir debt 
sustainability i create space ki 
permet ou borrow ler external 
shocks i vini.  

2019, nou ti zisteman on 
track pou attend 50poursan 
debt to GDP ratio. Apre COVID 
in vini ki’n fer Minis zisteman 
erit sa 100poursan, nearly 
100poursan debt to GDP ki 
Minis in vin zwenn.  
 Now, eski going forward, 
nou pou annan okenn lot 
fason navige apard being stuck 
in this cycle, kot nou bes - nou 
fer nou det vin soutenab at 
50percent Minister. And then 
external shocks happen as 
they will. E nou itiliz sa lespas 
to borrow more?  

Ouswa, eski posibleman i 
annan lot keksoz ki nou kapab 
fer koman en pei, pou armortiz 
bann sok ler i vini apard sa 
gut-wrenching need of 
borrowing la. Mersi Mr 
Speaker.  
 
MR SPEAKER 
Mersi Onorab. Minis? 
 
MINISTER NAADIR HASSAN  

Mersi Mr Speaker. Mr 
Speaker, premye keksoz se ou 
pli vilnerab ek sok, ler ou 
annan konsantrasyon dan ou 
lekonomi. Savedir nou, nou’n 
en sekter ki konsantre for lo 
tourism.  

So, nou’n koz en kantite 
lo diversifikasyon e 
diversifikasyon nou lekonomi i 
en keksoz ki nou bezwen 
kontinyelman pouse pour nou 
achieve.  
 Me i pa en keksoz ki 
parey plizyer fwa mon’n 
eksplike, i pa pou ariv 
overnight. I pou pran letan 
pour nou kapab diversifye nou 
lekonomi. E osi i annan 
kontrent lo ki mannyer, ki 
zistans nou kapab diversifye 
nou lekonomi.  

Akoz nou napa later, nou 
en pti popilasyon nou pa 
ganny economies of scale. So, i 
annan en kantite kontrent dan 
diversifikasyon lekonomi. Me 
selman nou pou bezwen seye 
fer plis.  

Dezyenm, i sa ki mon ti’n 
mansyonnen taler lo en 
kestyon Onorab Roucou, se 
pour nou kontinyelman met 
en pe larzan an plis a kote. 
pou ki ler i annan bann sok. E 
enn bann sok ki nou pou fer 
fas plis avek dan fitir se bann 
sok ki annan pou fer avek 
sanzman klima, ok? 
 So, nou pou ganny plis 
bann levennman klimatik, gro 
lapli, flood ki pou kre dega dan 

pei. E nou pe travay lo en 
progranm ansanm ek Labank 
Mondyal, ki nou annan en fon 
rezerv ki nou met an plas ki 
nou kapab draw upon ler i 
annan sa bann sok.  

Me osi en lasirans, en 
insurance product ki nou pe 
diskite ki lasirans li menm li, e 
sa i pa en lasirans domestik. 
En lasirans ki pou rezyonal 
dan Lafrik, ki nou kapab servi 
pou kouver en pe ler bann sok 
i ase sever.  
 So, i annan diferan 
keksoz ki nou pou bezwen pe 
travay lo la, pour nou vin pli 
rezilyan koman nou lekonomi. 
Mersi. 
 
MR SPEAKER 
Mersi Minis. Nou avans lo 
kestyon 120,  Onorab Gervais 
Henrie?             
 
HON GERVAIS HENRIE  
Mersi Mr Speaker. Kestyon 
nimero 120 i lir koumsa:- 

Eski Minis pour Finans i 
kapab donn sa Lasanble en 
kontrandi lo bann long 
outstanding det ki Sesel i 
annan e ki nou pa ti ankor 
peye, par egzanp sa enn avek 
Larisi e lot avek Lalibi? E dir 
nou si ou Minister in kapab 
etablir akoz sa bann det ti 
ganny pran e dan ki fason sa 
bann larzan in ganny servi? 
 
MR SPEAKER  
Mersi Onorab. Minis? 

 
MINISTER NAADIR HASSAN  
Mersi Mr Speaker. Mersi 
Onorab pour sa kestyon. Mr 
Speaker, apre dernyen 
negosyasyon ki nou'n fer avek 
Larisi, det total ki reste pour 
Gouvernman peye i $2.8 
milyon. I enportan note ki sa 
sif i enkli lentere ki'n akimile 
pandan sa bann letan ki nou 
pa'n pey sa det.  

Sa det i date depi 1987. 
Gouvernman ti aret pey sa det 
pandan peryod kot Sesel, ti pe 
fer fas avek problenm 
ekonomi. E an 2010 koman en 
manm Paris Club Agreement, i 
ti agree ki Larisi pour donn 
Sesel en rediksyon lo sa det ki 
ti reste e ti pour restriktir 
larestan balans.  

Depi sa Larisi avek Sesel 
in annan en negosyasyon lo 
kantite rediksyon pour 
donnen.  

Boner sa lannen nou'n 
tonm lo en Lakor pour regle sa 
peyman, apartir Zilyet sa 
lannen, kot nou pour pey zot 
$2.1 milyon.  

Larestan pour ganny 
peye dan sa prosen 3 an, kot 
nou pour fer de peyman par 
lannen ziska 2027 kot nou 
pou'n fini repey sa det. 

Mr Speaker, lo kote 
Lalibi. Gouvernman ti pe repey 
son det annord, me swivan 
enstabilite politik Lalibi, ti 
annan en konfizyon dan ki 
kont pour fer sa peyman.  



Verbatim Report        NAS Sitting       Tuesday 21st May 2024 

 

60 
 

Pour anpes okenn 
dezagreman, Gouvernman ti 
kontinyen repey sa det. Me 
larzan ti ganny mete dan en 
kont escrow Labank Santal.  

Tou repeyman ti ganny 
fer dan sa kont. An 2021 nou 
ti tonm lo en Lakor avek 
Gouvernman Lalibi, e baze lo 
konsey legal nou ti transfer zot 
larzan dan zot kont respektif. 

Nou ti repey Lalibi $3.6 
milyon kapital e nou ti repey 
larestan lentere ki'n akimil an 
de porsyon. Enn an Mars, e 
enn an Septanm 2023, pour 
en sonm $443 mil sak 
peyman.   

Sa det avek Lalibi i date, 
depi 1981. Mr Speaker, 
Gouvernman napa lezot det 
lonterm ki outstanding ki an 
aryeraz.  

Tou lezot det i annord e 
lezot peyman i annord e 
repeyman pe ganny fer a ler. 
Mersi Mr Speaker.  

 
MR SPEAKER  
Mersi. Minis. Siplemanter 
Onorab Henrie.  
 
HON GERVAIS HENRIE   
Mersi Mr Speaker. Mersi pour 
larepons Minis. Mon premye 
siplemanter i ava vin lo lefe ki 
dezyenm parti mon kestyon 
pa'n ganny reponn.  
 Alor eski panel i dan en 
pozisyon poudir avek Lasanble 
ozordi e Lepep Seselwa, si zot 
annan okenn lenformasyon, lo 

kwa sa larzan ti ganny – pour 
ki sa larzan ti ganny pran? 
Partikilyerman dan ki proze 
devlopman in ale? 

E baze lo larepons mon 
rezerv drwa pour en lot 
Kestyon Siplemanter pour fer 
mwan mon de Mr Speaker? 
Mersi.  
 
MR SPEAKER  
Wi. Minis ou annan en repons.  
 
MINISTER NAADIR HASSAN  
Mersi Mr Speaker. Mersi 
Onorab. Apology pour pa 
reponn dezyenm kestyon. 
Larepons i fasil dezyenm 
kestyon. 

Nou napa okenn rikord, 
nou pa konnen. Sa det ti pour 
kwa. E menm dan bann rikord 
kot Minister Finans, nou napa 
lenformasyon spesifikman lo 
ki sa det ti ganny pran. Nou pa 
konnen.  
 
MR SPEAKER  
Mersi ou annan siplemanter 
Onorab Henrie?  
 
HON GERVAIS HENRIE   
Wi. Mersi Mr Speaker baze lo 
larepons ki Minis in donn nou. 
E anvi en senaryo resan lo sa 
zafer 50 milyon, kot en larzan 
i antre, apre direk i sorti.  
 Eski i dan zot bann 
envestigasyon pour esey trouv 
ki rezon in fer, napa en 
probabilite ki en dimoun dan 
Gouvernman in deside borrow 

from a foreign Government 
pour kapab ganny forex e aste 

propriyete aletranze? 
Par egzanp Sengapour ou 

ayer, apre fer taxpayers 
Seselwa peye? Mersi.  
 
MR SPEAKER  
Mersi. Minis.  
 
MINISTER NAADIR HASSAN  
Mersi Mr Speaker. Mersi 
Onorab pour ou kestyon 
siplemanter. Onorab ankor 
parey mon'n dir, i difisil pour 
mwan spekile. Akoz nou 
senpleman zis napa rikord, lo 
ki sa larzan ti ganny pran. So 
mon pa pour kapab reponn.  
Mersi.  
 
MR SPEAKER  
Mersi Minis. Onorab Larue. 
 
HON FLORY LARUE 
Mersi Mr Speaker. Mr 
Speaker, lefe ki nou konnen e 
ki nou pe correspond. Nou pe 
fer en peyman, anver en pei. Si 
nou, nou napa file, eski koman 
en pei kekfwa nou kapab 
demann sa bann pei pour ed 
nou pour nou kapab idantifye 
kisisa ki nou'n peye? 
 Akoz nou napa resi. 
Solman nou pe peye petet nou 
ti a kapab konnen ki mannyer, 
kwa ki nou pe peye. Mersi. 
 
MR SPEAKER  
Mersi. Minis. 
 

MINISTER NAADIR HASSAN  
Mersi Mr Speaker, Onorab 
pour kestyon. Kekfwa zis pour 
klarifye. Lagreman loan i la. 
Savedir lobligasyon pour pey 
sa loan i la. Kot mon dir napa 
rikord, napa rikord in terms of, 
ki sa loan ti ganny pran pou 
fer. Sa ki nou napa rikord. 
Mersi.  
 
MR SPEAKER  
Mersi. Onorab Romain ou 
kestyon.  
 
HON GEORGES ROMAIN 
Mersi Mr Speaker. Mr 
Speaker, Minis ler ou'n reponn 
ou'n dir, parey ou'n fek fer 
resorti ankor la ki Lagreman i 
la.  

Me selman mwan ki mon 
pa konpran, mon ti a kontan 
ou eksplik nou Minis, ler en 
pei pe borrow en loan ek en lot 
pei.  

Mon ti a konnen konpran 
konmsi vreman ki mannyer sa 
prosedir i ganny fer? Lekel sa 
dimoun ki fer demann sa loan? 
Si Minis Finans, si ou 
Prezidan. 

E ler byensir nou'n 
ganny sa loan, nou bezwen dir 
osi pour kwa ki nou pe al servi 
ek sa larzan.  Mon konnen 
Minis i dir napa sa 
lenformasyon.  

Me selman mon ti a konn 
son prosedir li menm Minis si 
ou kapab eksplik nou ki 

mannyer sa prosedir i ganny – 
i marse. Mersi Mr Speaker.  
 
MR SPEAKER  
Mersi. Minis. Yes SS?  
 
SS PATRICK PAYET  
Mersi Mr Speaker. Mersi 
Onorab. Zis kekfwa pour 
etablir, avek reform ki nou ti  
fer dan lankadreman legal an 
2008. Prosedir i vreman kler, 
ozordi komansman 2008. 
 Parey zot konnen ki ti 
annan en Public Debt Komite 
ki ti ganny met an plas. So 
avan ler okenn det ti pran apre 
2008, i annan en prosedir ki 
tou sa bann loan i bezwen al 
devan sa Komite. I al devan en 
Technical Committee, ki fer en 
assessment. Apre i al devan sa 
komite, ki Chair by the PS of 
Finance.  
 Once ki sa legzersis i 
konplete, sa i al dan Bidze 
Nasyonal, tou le lannen. E 
once ki sa i follow through dan 
Bidze Nasyonal. pour Minis 
Finans avan ler i siny en 
Lagreman, i bezwen demann 
aprouvasyon Prezidan 
Larepiblik.   
 E sa ozordi i dan sa 
prosedir legal. E tre 
prosennman nou pe fer 
lamannman ankor dan Public 
Debt Act, pour fer sir ki i 
annan plis latransparans. 

 Me selman parey zot 
okouran, sa bann det i date 
depi 1987,1981. This is where 

ki kekfwa prosedir kekfwa 
nou, nou pa pour okouran ki 
ti egziste at that time. Mersi.  
 
MR SPEAKER  
Mersi. Onorab. 
 
(Interruptions) 
 
MR SPEAKER  
Mersi silvouple nou a gard 
lord. Onorab Loze, ou kestyon.   
 
HON JOHAN LOZE 
Mersi Mr Speaker. Mr Speaker 
87,81 nou'n fer en kantite 
klinik, lopital, semen partou 
anler dan Lenn, Mont Buxton, 
nou'n anvoy Seselwa etidye 
Lostrali. Nou'n fer en kantite 
avek larzan, zis parey Minis in 
dir. Budget support… 
 
 
(Interruptions) 
 
 
MR SPEAKER  
Order! Order! Order. Ok. Order 
silvouple. Bon Onorab ou pe 
reponn pour Minis? Al lo en 
kestyon prezan.  Oubyen ou'n 
fini?  
 
HON JOHAN LOZE  
Mon annan en kestyon tre 
senp, Mr Speaker.Onorab 
Henrie in lev kestyon 50 
milyon. Mon ti pe wonder mon 
Mr Speaker. Eski i annan, en 
case prosekisyon $50 milyon 
devan Lakour Sesel? 

Spesifikman sa sonm ki 
Onorab Henrie in koz lo la 
ozordi Mr Speaker. I’m just 
curious.  
 
MR SPEAKER  
Ok. Order! Mon pa konnen si 
nou ankor dan scope kestyon. 
Me sa kestyon in ganny leve. 
Minis, si ou annan en repons.  
 
MINISTER NAADIR HASSAN  
Mersi Mr Speaker. Mon pa 
krwar i annan en kestyon, 
non?  
 
MR SPEAKER  
Pardon?  
 
HON JOHAN LOZE 
Mon a repet kestyon Minis. 
Eski i annan en case 
prosekisyon pour sa sonm $50 
milyon ki Onorab Henrie in fer 
referans lo la devan Lakour 
Sesel ozordi as we stand? 
Mersi Mr Speaker.  
 
MR SPEAKER  
Minis. Mon pa konnen si sa i 
tonm dan… 
 
(Interruptions) 
 
MR SPEAKER  
 Order please!  Si sa i tonm 
dan ou responsabilite. Ou lib 
pour adrese.  
 
MINISTER NAADIR HASSAN  
Non Mr Speaker i pa tonm dan 
mon responsabilite. Mon 

mazinen i tonm anba ACCS. 
Mersi.  
 
MR SPEAKER  
Onorab Aglae. Ou kestyon. 
 
HON EGBERT AGLAE  
Minis, ou'n fer resorti dan ou 
larepons. An premye lye Minis, 
i annan en diferans ant en don 
avek en loan. En don ou pa 
repeye, en loan ou repeye. So 
sa 50 milyon li i pa en loan. 
 Mon ti a kontan petet 
demann ou'n Minis, anvi ki 
ou'n dir poudir Sesel ti annan 
lentansyon. Akoz si nou'n gard 
sa bann larzan dan bann kont 
Labank Santral, savedir nou ti 
annan lentansyon pey sa bann 
sa de parti prenon. I zis ki 
sityasyon politik, zeopolitik 
dan sa bann rezyon ki ti fer 
keksoz.  
 So eski i annan posibilite 
petet parey zot pe fer ek 50 
milyon don. Pour ganny en pti 
pe plis lenformasyon, kapab 
donn ek Lasanble pour nou 
kapab konnen egzakteman si 
sa larzan ti ganny pran dan en 
fason ki'n ganny servi byen? 
Ok. 
 E osi ki sa bann 
spekilasyon ki pe ganny dir i 
ava ganny adrese. Mersi.  
 
MR SPEAKER  
Mersi. Minis?  
 
MINISTER NAADIR HASSAN  

Mersi Mr Speaker. Mersi 
Onorab. Onorab annefe ler 
nou ti anmenn sa case devan 

Cabinet. Se egzakteman menm 
kestyon ki ti leve se ki sa 
larzan ti ganny fer? 

 E nou nou'n vreman kot 
Minister Finans bann staff 
exhaust the means of rode 

dokiman relating to sa 
tranzaksyon. So kot nou kot 
Minister nou napa plis ki nou 
kapab fer pour nou idantifye 
sa bout.  
 Parey mon'n dir boner 
Lagreman pour sa bann loan i 
la. Me ki sa larzan ti ganny fer 
avek sa nou pa konnen. Sa 
bout la ki nou pa, nou pa 
konnen. E mon mazinen si i 
annan okenn kek dokiman i 
pa kot Minister Finans an tou 
leka. Mersi.  
 
MR SPEAKER  
Mersi.  Kote isi lekel ki ti'n lev 
lanmen? Onorab Roucou apre 
mon a termin avek Onorab 
Bistoquet akoz ler pe fini.  
 
HON MICHEL ROUCOU  
Mersi Mr Speaker. Minis, eski 
ou kapab dir nou, an vi ki ler 
zot in ganny met okouran 
poudir i annan sa bann det. 
Eski sa in anmenn serten ou 
kapab dir se ki - mon konnen 
ou Minister i travay lo serten 
plan pour lannen petet   lo   
bann serten depans ki zot 
bezwen fer.  

Eski sa ki presyon i 
anmennen pour zot menm? 
Eski ti annan serten plan zot ti 
annan pour pei? Ki aprezan 
zot bezwen war zot, zot pour 
bezwen postpone li bouz li enn 
pti pe pli lwen? Mersi.   
 
MR SPEAKER  
Mersi Onorab. Minis.  
 
MINISTER NAADIR HASSAN 
Mersi. Mersi Onorab. Mersi Mr 
Speaker. Mersi Onorab pour 
kestyon. Lo kote loan Lalibi 
parey mon ti pe dir lo sa enn, i 
en larzan ki ti'n fini ganny met 
a kote dan en kont Labank 
Santral pour ganny repeye.  

So tou le lannen ti pe 
ganny tire ti pe ganny met a 
kote. Sel peyman ki'n vin 
konmsi ou kapab dir sa in one 
go se sa peyman Larisi.  

So of course, ler ou 
toultan tir en larzan en 
landrwa i en larzan ki ou ti'n 
kapab met en lot landrwa. Me 
sa i realite ki devan nou e nou 
bezwen onor sa bann det. 
Mersi.  
 
MR SPEAKER  
Mersi. Onorab Bistoquet.  
 
HON ANNE BISTOQUET  
Mersi Mr Speaker. Eski Minis 
i kapab konfirmen, ki ozordi i 
annan en file avek tou 
lenformasyon neseser ladan, 
lo bann date loan ki pei i pe 
pran pour rezon latransparans 

a lavenir petet en 50 an-60 an 
prosen si i Gouvernman, 
Ladministrasyon i sanze. 
 E sa lot Gouvernman ki 
vini i ava konn tou detay det 
pei ki'n pran pandan sa bann 
letan?  
 
MR SPEAKER  
Mersi Onorab. Minis?  
 
MINISTER NAADIR HASSAN 
Mersi Mr Speaker. Mersi 
Onorab pour kestyon. Wi 
Onorab ozordi i annan en Loan 
Management System ki an 
plas. I en (unintelligible) 
 
MR SPEAKER  
Thank you, Minister. Nou'n 
ariv a lafen sa sesyon kestyon 
la. Mon bezwen remersye 
Minis ek son panel. En panel 
ki nou war ase souvan dan 
Lasanble.   

Mersi pour zot 
partisipasyon e mon a swet zot 
bonn kontinyasyon. E mersi 
bann Manm pour zot kestyon. 
Nou a pran poz la e nou a 
repran Lasanble 2 er.  
 

(BREAK) 
 
MR SPEAKER  
Bonn apre midi tou dimoun. 
Manm zofisye e nou piblik ki'n 
rezwenn nou, nou kontinyen 
avek kestyon. E mon a 
demann madanm raporter 
pour apel Minis ki pe atann 
silvouple. 

 Bonn apre midi Minis 
pour Gouvernman Lokal e 
Zafer Kominoter Mrs Rose-
Mary Hoareau e egalman bonn 
apre midi Mr Kevin Perine PS 
dan sa Minister. Mr Daniel 
Adeline Direkter Zeneral pour 
District and Community 
Facilities Center dan 
Seychelles Infrastructure 
Agency e nou osi annan akote 
Mrs Denise Clarisse Direkter 
Zeneral dan Community 
Affairs Division. Mr Darren 
Omath Project Manager dan 
Seychelles Infrastructure 
Agency.  

E mon swet zot tou 
labyenveni, pour sa sesyon 
kestyon avek nou. E toudswit 
nou al kestyon. Nou komans 
avek 121 Onorab Egbert 
Aglae.   

 
HON EGBERT AGLAE  
Mersi Mr Speaker. Mon a dir 
bonn apre midi Minis. Bonn 
apre midi PS e bonn apre midi 
DG e tou dimoun ki a lekout. 
Kestyon comme swivan:- 

Eski Minis i kapab dir sa 
Lasanble ,konbyen larzan in 
ganny depanse anba 
Animator’s Scheme e konbyen 
partisipan pe ganny ankadre 
anba la? Mersi.  
 
MR SPEAKER  
Mersi. Minis ou larepons 
silvouple.  

MINISTER ROSE-MARIE 
HOAREAU 
Mersi Mr Speaker. Mersi 
Onorab. Bonn apre midi tou 
dimoun. Larzan ki'n ganny 
peye anba Animator’s Scheme i 
comme swivan:- 

An 2023 nou'n pey R876 
mil 210 - sa se pour 2023. 
E Zanvye ziska Avril 2024 
nou'n pey en sonm R203 mil 
490, ki'n ganny peye anba 
Animator’s Scheme. 
  An se moman, nou 
annan nou an total, 64 
partisipan ki pe ganny 
ankadre anba sa scheme. 
- 44 i lo Mahe  
- 14 i lo Praslin e 6 i baze lo La 
Digue. Mersi Mr Speaker.  
  
MR SPEAKER  
Mersi Onorab Aglae. 
Kontinyen ou siplemanter.  
 
HON EGBERT AGLAE  
Minis mersi pour ou larepons. 
Minis letan mon pe get bann 
sif ki ou ou'n donnen, petet si 
ou annan sa lenformasyon. 
Akoz letan ou pe koz 64, i 
annan 44 ki lo Mahe, ok. 
 Letan nou fer 
konparezon dan 25-26 distrik. 
Nou pe koz ou anviron 2 
animators. Minis ti annan en 
freeze ki zot ti mete dan en 
fason, mon krwar i annan 1 an 
edmi pase, pour kot i konsern 
Animator’s Scheme. 
 Eski la prezan ou pe dir 
nou poudir Scheme in reouver 

pour bann partisipan kapab 
enroll atraver Ladministrasyon 

Distrik?  
E dezyenmman Minis, 

petet ki kategori ki zot pe 
ankouraze? Akoz i annan 
bann dimoun dan distrik ki pe 
vin devan, avek serten 
propozisyon nide ki pou kapab 
antre anba sa Scheme.  

Petet zis eklersi piblik, 
pour zot konnen ki kategori ki 
zot ki zot pe ankouraze sa 
bann dimoun pour vin 
ankadre, pour zot kapab donn 
en sipor distrik. Mersi.  
 
MR SPEAKER  
Mersi Onorab. Minis.  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Mon pour reponn zis 
enn pti bout an zeneral apre 
mon pour pas laparol avek PS 
avek ou permisyon Mr 
Speaker. 
 Onorab, wi, o debi, ler 
nou'n ti'n antre nou ti'n mete 
en stop lo animater. Me 
selman i annan en bon pe 
letan la ki nou'n ouver. E 
nou'n fer nou piblisite partou. 
Nou'n fer konnen bann 
dimoun ki nou pe welcome 
bann bon propozisyon.  
 Napa okenn keksoz 
spesifik, ki nou pe demande 
pour dimoun fer. Nou pe get 
kalite, nou pe get kalite e 
varyete.  



Verbatim Report        NAS Sitting       Tuesday 21st May 2024 

 

67 
 

Me osi i enportan ki i 
annan bann formalite, ki sa 
dimoun li menm i bezwen 
swiv, avan i vin sa animater, 
avan i ganny sa approval pour 
li vin travay avek nou.  
 Sa i tre enportan. Akoz 
ou bezwen konpran poudir 
nou bezwen rod bann dimoun 
ki serye. Apre osi sirtou ler ou 
annan progranm ek aktivite ki 
konsern zanfan, ou bezwen fer 
sir avek ki ou pe konfye zanfan 
dimoun.  
 So kalite, varyete, fer ou 
formalite. Ler ou kalkile at the 
moment, nou annan 64. Sa i 
vedir tou sa dimoun in swiv sa 
bann formalite. Tou sa 
dimoun pe travay tre byen, 
ziska prezan e nou ankouraze 
e nou ankor pe rode lezot 
animater.  
 So i pa konmsi si ou - enn 
ki wow, nou pour kontan 
byensir. Me selman i osi 
enportan sa dimoun ki lafason 
i prezant li. Akoz bearing in 
mind, parey mon'n dir, ou pe 
al anmenn sa dimoun dan 
distrik. 
 I pe reprezant Minister 
Local Government   e 
Community Affairs. So i 
enportan ki nou bann dimoun 
i bann dimoun serye, e pour 
lemoman nou very happy ek 
tou sa bann dimoun ki'n vin 
devan, ki pe travay pour nou. 
Mersi.  
 Mon pa konnen PS si ou 
annan keksoz ou anvi azoute. 

 
MR SPEAKER  
Wi PS ou annan laparol pour 
kontinyen.  
 
PS KEVIN PERINE  
Mersi Mr Speaker. Bonn apre 
midi tou bann Manm Onorab. 
Zis bout kekfwa, ki nou ava 
azoute Onorab in mansyonnen 
ki dan sak distrik i annan 
anviron 2. 
 Petet dan bann distrik 
osi, ou pour vwar ki i annan 5 
animater, menm 6 depandan 
lo kalite progranm ki zot pe 
fer. I annan distrik ki annan 
en pe plis ki lezot.  

E zis pour osi met lanfaz 
sa ki Minis in dir, scheme i 
ankor ouver e nou lans lapel 
avek bann dimoun ki enterese 
pour vin devan atraver Lotorite 
Distrik. Mersi.  
 
MR SPEAKER  
Mersi. Ou - wi Onorab mon a 
permet en klarifikasyon?  
 
HON EGBERT AGLAE  
En dernyen klarifikasyon 
Minis. Petet as part as of the 
accountability part la. Lekel ki 
pe annan sa rol pour oversight 
pour fer sir, ki zot pe delivre sa 
bann animator? Ouswa zot pa 
pe zis pran larzan. Me nanryen 
pa pe ganny fer. Mersi.  
 
MR SPEAKER  
Minis.  

MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab, krwar mwan 
kot mon Minister ler ou vin 
enroll ou lekor pour fer en 
keksoz pour sa Minister ou 
bezwen serye.  
 Nou annan nou Programs 
Department, ki head par 
madanm Sabrina Marie ek son 
lekip. E se zot ki annan sa 
bann premye enteraksyon 
avek sa bann animater ler zot 
vin enroll.  
 Ler sa bann animater pe 
delivre dan distrik, La i vin en 
konversasyon, madanm Marie 
ek son bann program officers, 
sa DA, menm sa MNA pour 
donn zot lopinyon.  

Eski ou satisfe? Eski zot 
kontan ki sa dimoun pe fer 
dan zot distrik? Eski i vre sa ki 
in vin dir nou i pour vin fer i pe 
fer? I annan checks and 
balances, ki an plas. E byensir 
madanm Clarisse DGCA li osi i 
oversee sa tre byen. 

So  i annan bann dimoun 
ki pe zet en koudey, pour fer 
sir sa ki ou vin dir, se sa ki ou 
pe vin delivre. E se pour kwa 
parfwa, byen rar, byen, byen 
rar, byen, byen rar, nou war 
ou parfwa pe call ou in poudir 
ou, ‘’eskiz mwan, ou pa fer sa 
ki ou ti dir ou pe fer, nou 
bezwen revwar nou relasyon.’’ 

So either you go away 
and you fix it or nou dir ou 
mersi. Mersi.   

 
MR SPEAKER  
Mersi. Minis nou a kontinyen. 
Onorab Sandy Arissol ou 
kestyon.  
 
HON SANDY ARISSOL 
Mersi Mr Speaker. Bonn apre 
midi Minis avek ou lekip e tou 
dimoun ki pe a lekout. Mon ti 
a kontan, demann Minis de pti 
kestyon an relasyon avek 
kestyon Onorab Aglae.  
 Premyerman, mon ti a 
kontan demann Minis eski ou 
kapab eksplik nou bann 
prosedir par egzanp; eski pour 
ou vin animater, pour ou form 
parti sa scheme eski ou 
bezwen ansennyan, en 
dimoun ki, ki'n deza travay 
dan piblik?  

Konmsi ki bann kriter ki 
zot swiv pour nou aksepte, sa 
dimoun koman sa bon 
propozisyon ki vin avek?  
 Dezyenmman, mon ti a 
kontan demann ou. Eski zot 
menm zot Local Government. 
Eski zot annan bann proze ki 
la, ki zot kapab siport en 
dimoun ki'n vini?  

Par egzanp si distrik Bel 
Ombre 2 dimoun i vin avek 
menm proze. Konmsi pour zot 
donn li en opsyon, poudir be 
Sandy pe deza fer sa, be petet 
ti a bon si ou, ou antre dan sa 
enn akoz lala demann ki 
annan. Eski zot annan sa kot 
Local Government? Mersi Mr 
Speaker.  

MR SPEAKER  
Mersi. Minis.  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Mon a pas laparol 
avek PS Kevin silvouple avek 
ou permisyon. 
 
MR SPEAKER  
Yes. PS ou annan laparol. 
 
PS KEVIN PERINE  
Mersi Mr Speaker. Mersi 
Onorab. Bann kriter spesifik 
ki nou demande Onorab se 
byensir sa dimoun i bezwen 
annan li 18 an e plis. fodre i 
adilt i annan laz mazer i kapab 
responsab pour son lekor.  
 Annan leksperyans dan 
sa domenn oubyen progranm 
ki pe anvizaze fer. E par 
egzanp, parey ou'n byen dir si 
en dimoun pe deside al extra 
class, byensir i bezwen annan 

en background ansenyan.  
 Si en dimoun pe deside al 
fer bokse. I bezwen annan en 
background laboks oubyen en 

background sport. So  i annan 
en proposal detaye ki sa 
dimoun i bezwen soumet avek 
nou. E son lobzektif i bezwen 
byen defini avek dirasyon 
progranm.  
 E sa dimoun osi i bezwen 
prouve ki i kapab travay, ki 
swa avek zanfan, oubyen 
trwazyenm-az, oubyen adilt. E 

bann proze pour siport bann 
animater.  

Wi i annan distrik de fwa 
ki'n vin avek 2 dimoun dan 
menm lentere. Ki nou fer ler 
diskisyon i ganny fer, kot 
parfwa sa de dimoun i kapab 
travay ansanm dan menm 
klib.   

Ou kapab ganny plis 
zanfan, oubyen nou demann 
sa dimoun pour revwar dan en 
lot klib, oubyen dan en lot 
lentere ki pli enteres li. Wi i 
annan sa bann diskisyon ki 
ganny fer e nou ankouraze. 
Mersi Mr Speaker.  

 
MR SPEAKER  
Mersi ou le klarifye en keksoz 
Onorab? Silvouple, wi.  
 
HON SANDY ARISSOL  
Mersi Mr Speaker. Mersi Minis 
avek PS pour larepons. Be PS 
lo menm larepons ki ou'n 
donn mwan an relasyon avek 
sa de dimoun travay ansanm. 

 Mon ti a kontan demann 
avek ou, eski in arive dan 
bann ka dan bann distrik an 
relasyon avek kot sa de 
dimoun in marye ansanm e 
animater li menm li?  

Eski zis dan vakans li 
oubyen i en keksoz ki prolonze 
pandan lannen? Mersi bokou.  
 
MR SPEAKER  
Mersi. PS a kontinyen oubyen 
Minis. Go ahead.  

MINISTER ROSE-MARIE 
HOAREAU 
Mersi Onorab. Mersi Mr 
Speaker. PS, laparol i pour ou.  
 
PS KEVIN PERINE  
Mersi Mr Speaker.  Onorab, 
Animator’s Scheme i la tou 
dilon lannen e i en keksoz ki i 
la depi Zanvye ziska Desanm. 
Akoz avek le bi pour anmenn 
dimoun ansanm, fer distrik 
annan aktivite pour tous tou 
kous dimoun, e i pa zis dan 
vakans.  

Me selman dan vakans, 
ou war li pli eleve akoz bokou 
zanfan i dan vakans e la bokou 
distrik i profite pour fer kan 
vakans avek sa bann zanfan.  
 E wi i annan distrik 
spesifik kot i annan dimoun ti 
annan lentere dan ladans, nou 
ti merge zot ansanm. E la apre 
finalman sakenn byensir i 
ganny son allowance separe 
apre finalman group in 
vreman tro gro. La nou'n kas 
an de. E i pe fonksyonn tre 
byen. Mersi.   
 
MR SPEAKER  
Mersi. Mersi Onorab Romain 
kestyon.  
 
HON GEORGES ROMAIN 
Mersi Mr Speaker. Bonn apre 
midi Minis ek ou panel. Minis, 
atraver ou Mr Speaker. Mwan 
mon poudir ki atraver Anse 
Etoile i en sikse lo kote bann 
Animater Scheme.  

 Nou'n fek vwar enn ki'n 
demontre Vandredi, ki 
mannyer sa ti'n vreman en 
sikse. Me selman par kont 
mon konnen mon koleg 
Onorab Arissol in tous enn pti 
pe mon kestyon.  
 Be selman mon ti annan 
sa lot kestyon osi. Ki bann 
kriter ki an plas, anba Local 
Government ki ler sa Animater 
Scheme, byensir i annan parey 
mon'n di ti en sikse, i annan ki 
kekfwa pa pe vreman mars 
byen. 

 Ki bann kriter ki an plas 
ki zot servi pour kapab 
terminate, enn sa bann dizon 
sa bann aplikan ki pa pe 
vreman fer byen sa travay ki 
ti'n ganny demande? Mersi Mr 
Speaker.   
 
MR SPEAKER  
Mersi. Minis. 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Mon kapab pas 
laparol ek PS silvouple? 
 
MR SPEAKER  
PS. 
 
PS KEVIN PERINE  
Mersi Mr Speaker. Onorab, 
dabor mon le felisit madanm 
Banane dan ou distrik, ki'n fer 
en prestasyon merveye 
Vandredi pase anba 
Animator’s Scheme.  



Verbatim Report        NAS Sitting       Tuesday 21st May 2024 

 

71 
 

 E osi dan ou distrik i 
annan en dimoun osi parey 
ou'n dir, ki pa'n vreman serye 
dan le sans ki nou'n bezwen 
fer li arete koman animater 
avek nou.  

E bann rezon spesifik, sa 
i akoz i pa pe respekte son 
proposal ki'n soumet, son 
bann dokimantasyon pa 
annord. Son latitid pa 
apropriye e reflekte vizyon nou 
Minister.  

Refize pour respekte 
prosedir an plas e arogansite. 
Sa i enn bann fakter ki fer ki 
nou fer en dimoun arete 
animater. Akoz parey lo 
komansman Minis in dir, nou 
bezwen fer sir lekel dimoun ki 
nou pe swazir pour ankadre 
nou bann dimoun dan  
kominote.  
 Nou bezwen nou osi enn 
pti pe latitid, akoz nou anvi 
reviv valer moral dan 
lakominote. E sa dimoun ki pe 
vin animater i bezwen kapab 
demontre tousala.  
 E i zis domaz ki sa 
dimoun in ganny en pe, en pe 
vizibilite lo en zournal. Me 
selman at least la mon krwar 
tou keksoz i kler nou konnen 
pour ki rezon sa dimoun in 
ganny arete. Mersi. 
 
MR SPEAKER  
Wi ou a klarifye.  
 
HON GEORGES ROMAIN 

Mersi Mr Speaker. PS, mersi 
pour ou larepons. Mwan mon 
kestyon adisyonnel ki mon ti a 
kontan demande. Eski parey 
nou tou nou pa parfe byensir, 
ki ler i ariv sa bann sityasyon 
koumsa eski atraver Local 
Government.  
 Mon konnen nou osi 
MNA nou involve, ki nou donn 
en dezyenm sans sa dimoun, 
kot nou enterakte avek li, nou 
dir li ki son bann febles, sey 
koriz li.  

Parey Minis in sey fer 
resorti pli boner kot koriz sa 
bann febles kot kekfwa donn li 
ankor sa dezyenm sans pour li 
al prouv son lekor.  

Eski tousala ti ganny fer 
avek sa serten endividi kekfwa 
ki nou pe fer referans? Mersi 
Mr Speaker.  
 
MR SPEAKER  
PS ou le azoute.  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab, mon pour 
reponn ou sa kestyon ki tou 
dimoun kot Minister Local 
Government, ki i lo full payroll 
toulezour, ki i en animater. 
Tou dimoun ki pe reprezant 
Local Government e 
Community Affairs, i toultan 
ganny en dezyenm sans. 

 E parfwa, sa dimoun i pa 
konn servi son dezyenm sans. 
There is so much ki nou, nou 

kapab fer. I annan 
responsabilite sa lot dimoun li 
osi i bezwen fer son bout. 

Ki at the end of the day 
Minister avek - ki mon staff, ki 
en dimoun ki pe vin koman 
animater, ouswa en dimoun ki 
pe reprezant Minister dan en 
lot fason, zot bezwen konpran 
ki i annan disiplin.  

E ler ou animater parey 
mon'n dir avek Onorab la enn 
pti pe pli tar - pli boner se ki 
ou bezwen portray legzanp. Ou 
pe antre dan en distrik, ou pe 
al fer en keksoz de byen, ou 
bezwen donn bon legzanp.  

E tou keksoz i vin ou 
personnalite, i vin lafason ki 
ou pe anmenn sa progranm li 
menm. I annan en kantite 
keksoz.  

Me selman konversasyon 
kot Minister tou dimoun i 
ganny en dezyenm sans. Me 
ou bezwen konn anmenn ou 
dezyenm sans.  

Mr Speaker. PS  Perine ti 
a kontan azout en keksoz 
silvouple.  
 
MR SPEAKER  
PS, wi.  
 
PS KEVIN PERINE  
Mr Speaker, mersi. Onorab, 
wi, dan menm laliny diskisyon 
in ganny fer avek sa dimoun 
an plizyer repriz.   
  E dan mon lanmen osi 
ou a krwar mon ti konnen 
ozordi sa kestyon pour monte. 

I son dosye avek tou 
lenformasyon dokimante 
ladan, bann meeting ki'n 
ganny envite i pa'n vini. Zot 
kapab apre have a look of it. 
Mersi Mr Speaker.  
 
MR SPEAKER  
Mersi PS. Nou avans lo prosen 
kestyon. 122 Onorab Egbert 
Aglae ou dezyenm kestyon.   
 
HON EGBERT AGLAE  
Mersi Mr Speaker. Kestyon 
122 i konm swivan;- 

Eski Minis i kapab dir ek 
sa Lasanble, ki kriter zot servi 
pou koup pye dibwa danzere lo 
propriyete prive? 
 
MR SPEAKER  
Yes. Mersi Onorab. Minis mon 
annan lenpresyon ki nou'n 
pran sa size dan Lasanble pa 
tro lontan. Me selman i ava vo 
lapenn repas lo la parske 
piblik i konsernen. Minis. 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Mr Speaker, koup 
pye dibwa lo propriyete prive i 
reste touzour responsabilite sa 
propriyeter pour fer sir, ki li i 
anpes son pye dibwa vin en 
danze, ou en menas pour li 
menm ouswa pour son 
vwazen.  
 I premyerman 
responsabilite owner sa pye 
dibwa, sa propriyeter. Par kont 

Mr Speaker Minister,  i vwar li 
souvandfwa pe asiste pour 
koup pye dibwa, ki swa lo later 
prive, ou lo later Gouvernman 
kan sa pye dibwa pe poz en 
danze. 
 Me sa i ganny konsidere 
e antreprann dan ka dirzans e 
osi prevansyon sirtou kot sa 
dimoun pa kapab afford pour 
koup sa pye dibwa an kestyon. 
Mersi Mr Speaker.  
 
MR SPEAKER  
Onorab Aglae siplemanter? 
 
HON EGBERT AGLAE  
Mersi Minis pour larepons. 
Mon konnen poudir sa 
kestyon i enn pti – i en kestyon 
ki nou ti nou'n deza poze dan 
en laliny.  

Dan sa konteks ki mon 
pe anmenn sa kestyon Minis, 
mon ti a kontan petet eklersi, 
ok? I annan bann lenstans, 
petet ladan ou a dir ki petet 
dimoun i anvi konnen ki 
rekour legal zot kapab pran 
also letan i annan serten 
lobstak.  

Letan i annan en 
propriyete ki son pye dibwa i 
baliz, ki pe menas en lot 
propriyete. E la ou annan 
bann later ki, bann vacant 
estate ki later ki ganny swa 
abandonnen, ki pour prive. E 
pour ou al rod owner i kapab 
pa isi.  

Apre ou annan bann 
etranze osi ki'n aste later, ki 

letan serten endividi i apros 
zot, mon pa le mansyonn non 
la. Akoz i annan sa issue dan 
mon distrik.  Sa bann dimoun, 
sa bann etranze zot pa ni anvi 
tann ou, ni anvi ekout ou. 

So petet ki rekour legal ki 
kapab ganny pran, letan i 
annan sa bann vire tournen ki 
napa solisyon? Ki apre ler pye 
dibwa i tonbe responsabilite 
aranz lakaz, i tonm lo 
Gouvernman e sa endividi li i 
pa anvi pran okenn 
responsabilite ladan. 

So sa laliny ki mon anvi 
pran pou kapab konnen enn 
fwa pour tou what is the 
course that needs to be taken 
when sa bann sityasyon i leve, 
parey? Mersi. 
 
MR SPEAKER  
Mersi. Onorab Minis. 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab i vre nou 
souvandfwa nou vwar an fas 
sanmenm sa bann kalite 
legzanp.  
 Dan bann ka koumsa, ki 
nou fer, nou rod lasistans 
DRMD. E avek zot, zot, zot 
annan sa manda ki zot kapab. 
I annan en prosedir ki zot fer, 
zot donn nou en – zot ekrir ou 
zot donn ou en dele letan.  

E si ou pa fer nanryen la 
zot – dan ka par egzanp parey 
ou'n dir bann propriyete 

abandonnen, bann propriyete, 
mon pe koz dimoun ki pa la. 
 En propriyete 
abandonnen ouswa son 
owner, i pa abandonnen me 
son owner i overseas e ou pa 
pour zanmen ganny li.  

Dan bann ka koumsa se 
la kot nou travay avek DRMD 
pour nou. Nou, nou pa annan 
drwa zis antre lo propriyete 
dimoun, nou bezwen rod sipor 
DRMD. E la kot nou antre avek 
zot sipor ek zot lasistans. Nou 
koup sa pye dibwa akoz parey 
ou'n dir i pour vin en danze 
pour sa vwazen.  

Right. Me dan bann ka 
kot sa dimoun i isi, e i pe refize 
koupe be sa fodre nou, nou 
ganny notifye ki prezan nou 
ava rod bann mekanizm.  

E DRMD pour enn 
byensir, pour nou rod sa 
dimoun. Met li asiz, fer li 
konpran poudir i son 
responsabilite. Selman sa 
bann ka fodre nou konnen. 
Fodre i ganny anmennen 
devan nou pour nou kapab 
deklans sa prosedir.  

Me selman i annan en 
mekanizm la ki kapab ed nou 
fer li. Akoz nou vwar pa zis lo 
Mahé, lo Praslin lo La Digue, 
souvandfwa nou bezwen antre 
al koup sa bann pye dibwa 
akoz son met pa la.  

Me selman kot son met i 
la e kot son met i kapab afford 
pour koup sa pye dibwa, nou 

bezwen pran sa ka an main. 
Ok. 

 
MR SPEAKER  
Mersi.  
 
MINISTER ROSE-MARIE 
HOAREAU 
Mersi Mr Speaker. Wi mon a 
permet - mon pe permet 
klarifikasyon otan ki nou 
annan letan. Onorab Aglae, 
wi.  
 
HON EGBERT AGLAE  
Minis mon konpran ou ki fer ki 
i vedir si demen i annan en 
kliyan li i kapab menm atraver 
son avoka, ekrir sa endividi an 
partikilye si i pa la.  

E osi vi ki i en danze, ki i 
en threat – akoz si demen 
Avoka i met dan sa let poudir 
responsabilite, okenn danze si 
i arive i pour bezwen the onus 

i pour tonm lo ou.   
Konmsi, eski sa dimoun i 

kapab deklans en prosedir 
koumsa legal pour fer si nou 
vwar poudir menm si DRMB in 
seye, i pa'n kapab fer nanryen 
the onus…?  
 
MR SPEAKER  
Mersi.  Minis.   
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Non, non DRMD has 
the power. Pour antre, pour ler 
in fini fer tou son bann neseser 

i annan the mandate pour li 
kapab antre e koup sa pye 
dibwa. Mersi. 
 
MR SPEAKER  
Thank you. Onorab Pillay, wi, 
ou kestyon. 
 
HON SEBASTIEN PILLAY  
Mersi bokou. Mon'n ekout 
byen larepons ki'n ganny 
donnen e mon le retourn lo 
serten keksoz ki ou'n dir dan 
ou larepons.  

I annan keksoz ki pa kler 
vizavi realite avek prosedir ki 
ou pe eksplik nou i annan an 
plas.  
 As it stands la i pa paret 
poudir sa ki ou pe dir, i realite 
ki mannyer keksoz pe pase. 
Alors ki mannyer, ou pe met 
an plas en sistenm pour 
monitor, oubyen pour evalye si 
i annan lefikasite dan lafason 
ki ou pe deal avek sityasyon sa 
bann pye dibwa?  

Ki trouve lo propriyete 
prive, ki adjacent avek en 
propriyete en dimoun. E sa 
pye dibwa pe poz en danze 
pour sa lakaz apre ki DRMD in 
fini fer son travay mitigasyon. 
 Akoz pour azoute i annan 
en dimoun ki ganny menm 
problenm avek propriyete ki 
pour Gouvernman. E i pran en 
pake letan avan ki sa 
sityasyon i ganny adrese, e 
parfwa menm pye dibwa i 
ganny letan tonbe lo sa lakaz. 
So eski ou annan en sistenm 

an plas pour monitor? Akoz i 
pa paret poudir sa ki pe arive 
an aktyalite.  
 
MR SPEAKER  
Mersi Onorab. Minis.  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab, i annan de 
keksoz la. Bann – premyerman 
ouswa dezyenmman bann pye 
dibwa lo later Gouvernman ki 
pe poz en menas. Sa i fasil. 
Nou again, sa i bezwen ganny 
anmenn kot nou atraver DA 
atraver MNA, bring this to our 
attention.  
 Lo bann pye dibwa ki lo 
later Gouvernman, byensir i 
pli fasil pour nou met tender, 
rod kontrakter fer deal avek sa 
pye dibwa ki pe poz en danze.  

Me mon pour redir 
ankor, atraver DRDM i annan 
en sistenm. E nou pe deza 
travay avek DRMB; nou pe 
deza travay avek zot, dan sa 
bann laliny kot dimoun pa la – 
ouswa. 

Selman sa zafer etranze 
ki Onorab Aglae in 
mansyonnen avan. Sa premye 
fwa ki mon tande.  

Me solman souvandfwa 
nou vwar nou an fas avek 
bann propriyete ki zot owner i 
overseas e nou napa okenn 
kontak ek zot. 
 E la kot DRMD i ed nou 
pour antre. Wi, parfwa, akoz 

petet nou napa, DRMD petet 
napa ase resours pour nou 
koup tou pye dibwa ansanm. 
Me selman mekanizm i la, it is 
possible to have it done.  
 E nou kot Minister 
Gouvernman Lokal ek Zafer 
Kominoter nou toultan 
proactive, nou pe toultan 
pouse, pour sa ki devret arive 
arive.  

So vwala ki nou kot 
Gouvernman – mon konpran 
ou pwen akoz parfwa keksoz i 
pran en pe letan. Me selman 
parfwa i osi en rezon resours. 
Me selman the mechanism is 
there, the goodwill is there. 
 E nou pour fer li as soon 
as we can. Mersi.  
 
MR SPEAKER  
Mersi. Onorab Lemiel. 
 
HON SYLVANNE LEMIEL  
Mersi Mr Speaker. Bonn apre 
midi Minis avek ou 
delegasyon. Mon kontan pour 
tande Minis ki the goodwill 
and the mechanism is there. 
 Me mwan mon annan en 
sityasyon - akoz sa la, sa zafer 
pye dibwa, i pe vin plizanpli 
alarman Mr Speaker. Menm si 
nou'n deza anmenn sa 
kestyon avan.  
 Menm mon osi mon ti 
anmenn en Mosyon lo la ki 
mon pa ankor ganny en rezilta 
petet ki pe arive. Ozordi ki nou 
pe vwar, DR - (mannyer i 
apele?) – DRMD.  

DRMD mwan 
personnelman Mr Speaker 
mon'n ganny call avek zofisye 
DRMD pour case ki nou'n   
mete kot zot depi en bon pe 
letan. Case pye dibwa danzere 
kot Local Government, Local 
Government   in refer, DRMD i 
dir ek mwan i dir, i pe retourn 
sa case kot DA. 
 E DA i call mwan i dir ek 
mwan ki nou pour fer DRMD in 
retourn case. Dan sa ka 
Minister, mon ti a kontan 
ozordi ki ou'n donn nou sa pli 
zafer ki DRMD ki responsab 
petet pour zot enforce - zot the 
enforcement lebra la.  
 So mon ti a kontan 
konnen ki ou pour advice nou 
dan nou distrik, Lotorite 
Distrik, ki nou devret fer 
dezormen pour tou sa bann 
case ki DRMD in fer retourn 
kot nou, dan distrik ki nou pa 
konnen ki nou pour fer avek 
prezan.  
 E sa i paret i pe ganny 
kominike avek sa bann 
dimoun ki annan sa 
problenm.  

So what do you advise 
now Minister? Ki nou bezwen 
pran pour nou kapab rezourd 
sa problenm enn fwa pour 
tou? Mersi.  
 
MR SPEAKER  
Thank you. Onorab. Minis.  
 
MINISTER ROSE-MARIE 
HOAREAU 

Mersi Onorab. Mersi Mr 
Speaker. The only advice i can 
give you, is to - sel advice mon 
kapab donnen se ki anmenn 
sa bann case back to the table. 
E nou, nou a rekomans en lot 
dyalog, avek DRMD. 
 E nou ava – mon pa pour 
garanti nanryen me selman ki 
mon kapab promet ou nou a 
fer, if you bring the cases back. 
Se ki nou, nou ava repran en 
diskisyon avek DRMD. E avek 
lespwar ki nou pour vwar en 
rezilta. Mersi. 
 
MR SPEAKER  
Mersi. Mon a termin avek 
Onorab Mondon.  
 
 
HON TERENCE MONDON  
Mersi Mr Speaker. Bonn apre 
midi Minis avek ou lekip. 
Mwan mon kestyon i senp. 
Konbyen ka aplikasyon pour 
koup pye dibwa, ki ou Minister 
in resevwar, ki swa prive 
oubyen lo teren Leta ki ou 
Minister in resevwar sorti kot 
bann distrik ozordi? 
 E si ou annan en Bidze ki 
pour ou travay avek, pour ede 
soulaz bann dimoun ki in fer 
bann demann pour koup pye 
dibwa? Mersi Mr Speaker.    
 
MR SPEAKER  
Mersi Onorab. Minis. 
 
MINISTER ROSE-MARIE 
HOAREAU 

Mersi Onorab. Mersi Mr 
Speaker. Onorab pour 
lemoman la avek nou, nou 
napa bann statistik. Me 
selman nou kapab fer ou 
gannyen apre ki nou’n compile 
dan, nou’n rod sa dokiman 
dan biro. 

Me selman osi i enportan 
ki nou pa pran sa statement 
konmsi alalezer parey nou dir. 
 Konmsi bann pye dibwa 
ki pour ganny konsidere pour 
koupe. I parey mon'n dir i 
bann pye dibwa ki i en menas, 
i en danze, e i lo merit.  

Eski ou, ou kapab afford 
koup sa pye dibwa ki pe poz en 
danze pour ou vwazen? Si wi, i 
ou responsabilite koup li. Si 
non, lala kot Local Government   
i antre pour ede.  

Nou annan en Bidze ki 
pour ede pour asiste, pour 
koup pye dibwa e kit tou 
dimoun an sekirite.  
 Me selman nou bezwen 
fer sir, nou bezwen edik nou 
bann dimoun ki si ou la, ou 
pye dibwa i la, i afekte ou 
vwazen.  

Se ou ki bezwen pran 
responsabilite. Ou pa kapab 
anvoy en demann anba kot 
Local Government   si ou, ou 
kapab afford koup sa pye 
dibwa.  
 Alor i enportan ki 
dimoun i konpran. Nou ed 
bann dimoun ki merit ganny 
ede. Be selman bann ki 
konnen zot kapab. 

Souvandfwa nou annan bann 
ka, kot sa dimoun i pli kapab 
koup sa pye dibwa ki nou.  
 Me selman zot ale vini ek 
zot vwazen koumsa ziska ler 
finalman nou bezwen 
entervenir sey met en lord. 
 Alor i enportan pour 
konpran poudir wi nou annan 
en Bidze e nou servi li lo merit. 
Mersi Mr Speaker.  
 
MR SPEAKER  
Mersi. Klarifikasyon Onorab.  
 
HON TERENCE MONDON  
Wi. Mr Speaker zis mon anvi 
konnen si ler zot in ganny sa 
bann case, zot fer sa legzersis. 
Petet kote zot ete avek pour 
zisteman kapab determinen si 
en dimoun i kapab koupe li 
menm ouswa si en dimoun i 
vreman bezwen sa servis. 
Mersi.  
 
MR SPEAKER  
Mersi. Minis, en dernyen 
parol. 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab, sa 
lenformasyon nou depan lo 
MNA avek DA pour donn nou. 
Akoz se zot ki dan distrik. Alor 
si zot, si bann Onorab i travay 
avek zot DA.  

Zot konn zot bann 
dimoun, zot konnen lekel li 
merite. Zot konnen lekel ki 

kapab afford, nou depan lo zot 
pour nou donn nou sa 
lenformasyon korek. Mersi Mr 
Speaker.  
 
MR SPEAKER  
Mersi Minis. Nou avans lo 
kestyon 123. Onorab Richard 
Labrosse. 
 
HON RICHARD LABROSSE  
Mersi Mr Speaker. Bonn apre 
midi tou dimoun ki a lekout. 
Bonn apre midi Minis ek ou 
delegasyon. Bonn apre midi 
msye Omath en dimoun ki ed 
nou bokou dan distrik 
Plaisance Mr Speaker. 

Alors mon komans avek 
kestyon 123 deswit. 

Eski Minis pour 
Gouvernman Lokal, i kapab 
eksplik Lasanble konbyen 
district small project ki’n 
konplete pour sak distrik dan 
lannen 2023? Mersi Mr 
Speaker.  
 
MR SPEAKER  
Mersi Onorab. Permet mwan 
enn pti leksplikasyon la. Minis 
ti demann mwan si i annan 
posibilite i kapab donn sa 
lenformasyon avek bann 
Manm, san ki li i bezwen pas 
lo en lalis ki ase tedious, ki ase 
soz… 
 E mon krwar sa in ganny 
fer, e mon e regarde la. So sa 
in ganny fer, in ganny sirkile 
avek zot. Minis ou a pran ou 
larepons lo la.  

MINISTER ROSE-MARIE 
HOAREAU 
Mersi Onorab. Mersi Mr 
Speaker. Mr Speaker, an total 
Minister Gouvernman Lokal e 
Zafer Kominoter in konplet 
193 proze pour lannen 2023. 
  Bann detay i koumsa:- 
-151 pti proze distrik  
-12 proze anba emergency  
-15 gro proze maintenance lo 
Sant Kominoter ek Biro 
Ladministrasyon Distrik e 12 
reparasyon day care centers. 
 Mr Speaker, mon avek ou 
permisyon, mon ti a kontan 
donn Madanm Clerk en 
dokiman ki donn detay proze 
ki'n ganny konplete dan sak 
distrik pour lannen 2023. 
 
MR SPEAKER  
Tre byen. 
 
MINISTER ROSE-MARIE 
HOAREAU 
E sa i a kapab ganny partaze 
avek tou bann Onorab 
silvouple.  
 
MR SPEAKER  
Sa in ganny sirkile Minis. 
Sanmenm sa ki mon'n fek 
mansyonnen.. 
 
MINISTER ROSE-MARIE 
HOAREAU 
Ok alright. Bann teknisyen SIA 
ki baze kot Minister 
Gouvernman Lokal ek Zafer 
Kominoter i regilyerman 

rankontre avek bann Manm 
Onorab pour diskit zot bann 
proze distrik avek zot.  
 Mon ankouraz bann 
Onorab pour kontinyen fer sa, 
akoz i en fason pour zot reste 
azour avek zot proze distrik. 
DG Adeline la avek mwan, 
avek son lekip i touzour pare 
pour rankontre avek zot. Mersi 
Mr Speaker.  
 
MR SPEAKER  
Byen. Onorab Labrosse ou 
siplemanter? 
 
MINISTER ROSE-MARIE 
HOAREAU 
Wi Mr Speaker. Mersi. Mersi 
Minis pour en lenformasyon. 
Mersi pour bann dokiman ki 
nou'n resevwar. Minis mon 
kestyon i konm swivan. Mon 
annan zis en kestyon direk lo 
mon distrik.  
 Mon'n vwar dan proze la 
ki mon distrik in ganny asiste 
avek 6 proze emergency. Me 
etandonnen ki annan bann 
lezot proze ki nou met devan. 
Me ler mon dir nou met bann 
proze devan i annan bann 
proze ki nou, nou santi kekfwa 
ki merit ganny pous devan.  
 Mwan mon ti a kontan 
konnen Minis ler nou pe koze 
la, ler bann diskisyon pe 
ganny fer, mon konnen 
tousala i bezwen pas lo en 
Komite pour zot diskite pour 
zot anvoy devan. 

 Mon ti a kontan konnen 
ki fason pli pres ankor, mon 
konnen ki DA osi parfwa 
kekfwa zot kapab ganny sans 
asiz lo sa bann Komite.  

Tandis ki nou koman 
Manm Elekte pour distrik, ki 
bann fason ki nou koman MNA 
nou kapab ganny sans pour 
nou osi kapab asiz dan sa 
bann diskisyon, ouswa si sa 
bann diskisyon i egziste? 
Mersi Mr Speaker.  
 
MR SPEAKER  
Mersi Onorab. Minis?  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab, bann proze 
distrik i ganny diskite, agree 
ganny met an priyorite par 
MNA avek DA. E once zot, zot 
in soumet zot lalis avek dan 
lord priyorite. La se la kot lekip 
SIA i komans travay lo la, i fer 
diskisyon avek zot.  
 E parfwa DA avek MNA, e 
parfwa nou vwar ki akoz en 
rezon ou lot. Petet annandler 
en proze ki ti anba nimero 4 i 
mont nimero 2, petet en proze 
ki ti lo nimero 1 napa 
wayleave. E i toultan en 
diskisyon ki ongoing sa.  
 E diskisyon i reste ki zot 
dan distrik zot le koman zot 
priyorite. Nou, nou egzekite 
avek SIA. Non - Mersi Mr 
Speaker.  
 

MR SPEAKER  
Byen. Ok. Kot nou ete la? 

Onorab Labrosse ou'n fini ou. 
Ok? Nou a pran bann lezot 
siplemanter onorab Sandy 
Arissol.  
 
HON SANDY ARISSOL   
Mersi Mr Speaker. Mon ti a 
kontan demann Minis de pti 
kestyon an relasyon avek 
bann proze. Mon ti a kontan 
premyerman demann Minis. 

 Si i annan Bidze allocate 
pour tou distrik san 
eksepsyon ki MNA LDS, ki 
MNA US an relasyon ek pti 
proze dan distrik? Eski i 
annan finansman pour sa? 
 Dezyenmman mon ti a 
kontan demann ou parske i 
annan sa prosedir kot MNA 
avek DA nou asize ansanm tou 
le lannen. Komansman lannen 
pour nou determin nou proze 
dan distrik. Eski i pe marse 
sa?  
 Kot MNA avek son DA zot 
partisip ansanm pour 
determin bann proze lo nivo 
distrik. Mersi Mr Speaker.  
 
MR SPEAKER  
Mersi Onorab. Minis.  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab mon kapab 
konfirmen ki tou distrik, tou 
distrik i ganny – sa lannen 

2024, in ganny R1 milyon 
allocate par distrik. 

 E mon kapab dir ou, mon 
a donn msye Adeline laparol 
pour li elabor en pti pe plis. Me 
selman mwan, mwan mon 
konnen poudir i annan bokou 
Onorab ki toultan pran kontak 
avek Minister, swa avek 
mwan, swa avek DG Adeline, 
swa avek PS, ouswa avek msye 
Omath li menm. 
 Pour diskit zot proze, 
pour gete kote arive, si i annan 
en dele akoz. E se sanmenm sa 
bann konversasyon ki fer nou 
– ki fer annan en bon 
konprenezon ant zot laba deor 
ek nou kot Minister.  

Msye Adeline – Mr 
Speaker avek ou permisyon 
petet msye Adeline ti kapab 
azout en pe plis?  
 
MR SPEAKER  
Tre byen Minister. Msye 
Adeline ou annan laparol.  
 
DG DANIEL ADELINE 
Mersi Mr Speaker. Mersi 
Onorab pour ou kestyon. Bon, 
mon krwar tou bann Onorab 
anndan la zot aware lafason ki 
bann pti proze distrik i marse.  

Nou konnen tou le 
lannen ler i ariv Out, Septanm 
zot prodwi en lalis ki vin – ki 
pas atraver Local Government, 
i vin kot nou kot SIA ki pe fer 
proze Local Government. Ok? 

Sa lalis i ganny donnen 
ek project team, mon project 

team. E sa bann tim i al dan 
distrik ziska Desanm, pour 
vizit sa bann proze, vwar zot 
fezabilite avek zot kou.   

Once zot in fini ganny sa,  
fer sa fezabilite avek zot kou, 
sa i ganny donnen avek 
Lotorite Distrik e la kot MNA 
ek DA i pran desizyon, lekel 
proze ki zot pour fer sak son 
lannen ki pe swiv.  

E nou, nou enplimant 
proze dapre priyorite ki distrik 
i donn nou. Byensir pour 
annan bann ki zot met No.1, 
petet i pour arive en sityasyon 
ki pour annan bann 
konplikasyon avek ki nou pa 
kapab fer sa proze No.1.  

La nou move lo proze 
nimero 2 e nou ale pandan 
lannen, pli tar ziska Out kot 
nou enplimant bann proze 
parey nou pe fer sa lannen la.  

E byensir tou dilon nou 
kit kontak, nou gard kontak 
avek Lotorite Distrik pour 
enform zot, kwa ki nou pe fer. 

E la nou vwar bann 
difikilte ensidswit, pour nou 
kapab rezourd pandan ki nou 
pe fer sa bann proze. Mersi.  
 
MR SPEAKER  
Mersi. Prosen kestyon Onorab 
Georges Romain. 
 
HON GEORGES ROMAIN  
Mersi Mr Speaker. Minis., mon 
kestyon i parey DG fek fer 
resorti ki tou nou proze 
byensir – DA avek MNA in fini 

dakor avek. Tou prosedir in 
fini ganny fer, kontrakter i 
sipoze lo teren pe komans 
travay.  
 Be par kont travay pa 
ganny fer, apre nou ganny dir 
pe sanz kontrakter. I annan 
enn de sa bann sityasyon arive 
kot nou Anse Etoile. Mon 
krwar DG i okouran. 
 Ki mon pe demann ou 
Minis. Ki ou Minister pe fer 
pour evite sa bann sityasyon 
koumsa? Akoz nou konnen 
nou annan zis 1 an pour nou, 
byensir kekfwa fini sa proze 
oubyen kekfwa i roll over. 
 Me selman i met retar 
dan nou bann proze. E ki ou 
Minister pe vreman pe fer pour 
evite nou ganny sa bann 
sityasyon parey ki mon'n fer 
resorti? Mersi Mr Speaker.  
 
MR SPEAKER  
Mersi Minis. 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker.  Mon ti a kontan les 
laparol avek msye Adeline. 
Akoz SIA ki antreprann nou 
bann proze. E li i a pli kapab 
donn ou en leksplikasyon. 
Mersi.  
 
MR SPEAKER  
Msye Adeline, ou annan 
laparol.  
 
DG DANIEL ADELINE 

Mersi Mr Speaker. Mersi 
Onorab pour ou kestyon. Bon, 
dan en lannen par egzanp 
parey Minis in mansyonn. 
Nou'n fer apepre 193 proze, 
preski 200 proze ki nou'n fer 
lannen pase.  

E sa lannen posibleman i 
preski menm parey. Sak proze 
i annan en kontra. Nou pe – 
nou deal avek preski en 
50tenm an 100tenm 
kontrakter. Sak kontrakter 
diferan class, nou annan class 
1, class 2, class 3.  

Sak kontrakter i annan 
son kalite konpetans, son 
kalite difikilte. E laplipar nou 
bann pti proze menm, si i 
ptipti, nou fer bann open 
tender.  

Zot kapab vwar dan 
nasyon depi Zanvye i annan 
bann, i annan en kantite 
tender ki nou'n tender dan 
Nasyon. Vedir i open nenport 
ki kontrakter ki annan sa 
license i kalifye pour li kapab 
partisipe.  

E la zot aste zot tender, 
zot soumet, Komite 
Evalyasyon i fer en seleksyon e 
sa dimoun i ganny en award, i 
siny son Kontra i fer son proze. 
E byensir ler proze pe fer i 
annan bann difikilte ki arive. 

E par ler ou desizyon ki 
ou pran, i pa fame, me ou 
bezwen termin Kontra dapre 
sityasyon ki pe arive. Ok. Si sa 
kontrakter premyerman pa pe 
perform, vedir ou vwar en 

semenn i sipoze komanse, 2 
semenn ale apre ou ale i pa pe 
fer, trwa semenn i pa pe fer.    

E la ou otomatikman sa 
Kontra i termin son lekor mon 
kapab dir. Ok.  

Apre i annan bann 
problenm kontrakter par 
egzanp in bankrupt, tousala i 
dan Kontra e i arive wi, i arive 
ki nou bezwen tir sa 
kontrakter lo site.  

Ok ou pa kapab 
kontinyen, kontinyen depi 
Zanvye ziska Desanm. Apre i 
pour ariv en sityasyon kot - 
mon CEO pour demann - 
menm nou kliyan ki Minis 
Local Government   pour 
demann nou, ‘be ki ou pe fer lo 
sa proze? Ki ou'n fer pour ou 
pa tir sa dimoun lo sa proze? 

So i pour arive, dan 200 
proze petet ou ava annan en 
5,6 ki ou bezwen sanz 
kontrakter lo la. Mersi Mr 
Speaker.  
 
MR SPEAKER  
Mersi. Onorab Georges. 
 
HON BERNARD GEORGES  
Mersi Mr Speaker. Bonn apre 
midi Minis. Minis avan ki ou 
ganny akize konmkwa ou pe 
donn fo lenformasyon avek 
Lasanble. Mon anvi konfirmen 
ki lenformasyon ki ou'n donn 
nou apre midi i korek.  

Annefe mon pe regard ou 
spreadsheet, e anba Les 
Mamelles, anba, ‘Day care’ 

mon vwar zero. Savedir ki nou 
pa'n ganny nou day care 
lannen pase e sa i vre.  

Mon kestyon alor se eski 
nou pour ganny li sa lannen?  
Mersi.  
 
MR SPEAKER  
Mersi Onorab. Minis. 
 
MINISTER ROSE-MARIE 
HOAREAU 
Mersi Mr Speaker.  Mersi 
Onorab. Msye Adeline in pare 
pour li met son premye pyer. 
Alor definitivman ou pour 
gannyen ou day care, premye 
pyer pour ganny mete avan 
lafen sa lannen. Mersi.  
  
MR SPEAKER  
Mersi. Onorab. Yes, 
klarifikasyon Onorab Georges. 
 
HON BERNARD GEORGES  
Mersi Mr Speaker. Minis eski 
ou konfirmen ki mon pour 
ganny plis ki zis en premye 
pyer? E ou'n dir avan lafen 
lannen, avan lafen lannen eski 
ou kapab donn enn pti pe plis 
presizyon. Mersi.  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Msye Adeline fek re-
konfirm ek mwan ankor 
poudir mwan Juin, tender pe 
sorti pour ou day care, pour 
Day care Les Mamelles. 
Onorab Georges. 

MR SPEAKER  
Thank you. Onorab Pillay.  
 
MINISTER ROSE-MARIE 
HOAREAU 
Mersi Mr Speaker.   
 
HON SEBASTIEN PILLAY  
Mersi Mr Speaker. Zabitan Les 
Mamelles fer bon swa dan 
prosen eleksyon silvouple en. 
Mersi bokou.  
 Mr Speaker. Minis, anba 
sa ‘District Small Projects’, i 
annan 151 proze ki'n ganny 
mete. Ki ou'n donn nou dan sa 
spreadsheet.  

E ki mon ti a kontan 
klarifye ek ou. Mon vwar 
across bann distrik figure i 
vreman diferan par rapor ek sa 
montan larzan ki zot gannyen. 
 Par egzanp i annan 
distrik ki annan par lao 5 
proze, me i annan distrik i 
annan zis 2 proze. Alors 
kestyon ki mon bezwen 
demann ou se,  

Lefe ki sa bann larzan i 
ganny allocate pour sa distrik. 
Ki arive ek sa larzan? Akoz la 
par egzanp, annou pran en 
distrik abriterman English 
River par egzanp. I bezwen 
ankor annan proze ki sipoze 
ganny fer. 

Me ki pe arive avek 
larzan ki sipoze ganny servi 
pour sa bann proze, pour sa 
distrik? Prenon kont ki mon 
pa pe vwar li sa kantite proze 

ki ou pe prezant ek nou la, i pa 
koresponn avek lakantite 
larzan ki sak distrik pe 
gannyen pour zot bann small 
projects? 

E an relasyon ek sa major 
maintenance, ler ou koz nou 

major maintenance. Eski ou pe 
osi enkli major maintenance ki 
pe ganny fer lo bann 
lenfrastriktir Gouvernman 
Lokal, ki trouve dan sa 
distrik? 

Oubyen ou pe koz mwan 
major maintenance, an sa ki 
konsern bann proze kominoter 
spesifikman pour bann 
dimoun ki trouve dan 
kominote? Mersi Mr Speaker.    
  
MR SPEAKER  
Mersi. Minis? 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Onorab, mon pour 
zis reponn ou an bref apre 
mon pour avek permisyon Mr 
Speaker mon a les msye 
Adeline eksplike.  
 Lakantite larzan, 
lakantite proze dan en distrik 
laplipar ditan i tally avek 
konbyen sa proze in koute. Ou 
kapab annan 5,6,8 proze ptipti 
ki pa kout bokou larzan. Ou 
kapab petet dan ou distrik 
annan zis 3 proze ki manz tou 
ou larzan.  
 Alor i tou depan lo groser 
sa proze e osi vizavi lakantite 

larzan ki ou annan. Regarding 
maintenance, mon a les msye 
Adeline reponn silvouple Mr 
Speaker.  

Me selman zis pour 
mwan fer konpran poudir, wi 
nou tou nou ganny menm 
sonm larzan. Me parfwa 
diferan distrik i swazir diferan 
groser proze ki parfwa i kout 
bokou plis, ki la ou vwar ou pe 
kapab fer zis 2 ouswa zis 3.  

Koumsa ki i marse par 
kont i annan lezot distrik ki fer 
zot bann ptipti proze e la ou 
vwar zot annan 5, 6.  

Sa i enn bann 
leksplikasyon akoz parfwa 
lakantite proze avek larzan pa 
tally dan tou distrik parey. 
Mersi Mr Speaker, si mon 
kapab pas laparol msye 
Adeline pour li eksplik en pe lo 
maintenance silvouple? 

 
MR SPEAKER  
Wi, msye Adeline a kontinyen.  
 
DG DANIEL ADELINE 
Mersi Mr Speaker. Mersi 
Onorab pour ou kestyon. Bon, 
sa major maintenance i pour 
lenfrastriktir distrik. Vedir 
DA’s Office, Quantity Center 
avek bann mini halls. E osi i 
annan bann changing rooms 
dan distrik kot bann court ki 
nou osi nou fer renovasyon lo 
la.  
 So i pa pour lezot 
lenfrastriktir dan distrik ki an 

deor lenfrastriktir 
Gouvernman.  
 
MR SPEAKER 
Mersi. Wi Onorab Pillay. En 
klarifikasyon? 
 
HON SEBASTIEN PILLAY 
Mersi Mr Speaker. 
Klarifikasyon tre spesifik. Mon 
ti a kontan Minis i donn mwan 
presizyon. Dan ou 
klasifikasyon ou annan en 
term, ‘DSP’ ki koresponn a 
District Small Projects.  
 Mon leksperyans ek 
lakantite lannen ki mon pe fer 
mon louvraz ki mon pe fer. Sa 
i pour mwan natir en small 
project, ki mon pa krwar pe 
desot 100 ekek R120 mil. 
 Akoz i sipoze en small 
project. Si i desot sa montan 
then i vin en proze sibstansyel 
pour sa distrik.  

Par egzanp pour Anse 
Etoile in annan 3 major 
maintenance. Ki mon prezimen 
sa in anval son larzan, be still 
2 proze ki tonm anba district 
small projects ki – konbyen 
larzan nou ti pour gannyen 
2023, par rapor a sa? R1 
milyon – 750 mil de proze 
savedir nou pe koz R375mil 
pour de proze? 

I mean i pa small project 
anymore la, i de pli gro proze. 
So klarifye pour nou si i annan 
lezot keksoz - pour asire ki 
napa lezot keksoz involve Mr 
Speaker.  

Mersi bokou e mon ti a 
kontan Onorab Henrie ou 
reste trankil ler mon pe 
demann mon kestyon dan 
Lasanble Nasyonal. Mersi 
bokou Mr Speaker. 
 
MR SPEAKER 
Minis, ou repons?  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Avek ou permisyon 
Mr Speaker msye Adeline a 
pran sa kestyon silvouple. 
 
MR SPEAKER  
Msye Adeline ou a pran 
laparol.  
 
DG DANIEL ADELINE 
Mersi Mr Speaker. Mersi 
Onorab pour ou kestyon. Bon 
proze, pti proze distrik mon 
krwar in evolye from depi en 
serten lannen.  
 Pti proze distrik parey 
nou dir ptipti, i pa neseserman 
pri ki zwe en rol me i depan. 
Par egzanp enn bann kriter pti 
proze, se ki i benefisye pa 
mwens ki trwa propriyeter, 
trwa fanmir. 
 Ok vedir ou pour sorti 
lwen pour ou kapab ed en 
endividi. Me i arive par ler  si 
pour rezon lasante, ensidswit 
nou ede endividi pour fer en 
peron, enn pti peron i pour 
kout ou fer krwar R15mil, 
menm R5000. 

 Me ler ou komans ed 
trwa dimoun, trwa propriyeter 
along the way ki ou pour fer en 
peron, sa peron i kapab menm 
ariv ou R250mil. Prezan mon 
demann ou ki mannyer en 
peron i kapab ariv 250mil, wi.  
 Wi en peron i kapab arive 
R250 mil akoz i annan bann 
lezot fakter ki vin avek sa 
peron. Si sa peron pe mont 
dan en landrwa ki annan en 
ranpar.  

Finalman sa peron li 
menm i pa R250 mil, sa miray 
ki ou bezwen al fer along sa 
peron, ki pour kout ou pli ser 
ki sa beton ki ou pour mete 
pour ou fer sa peron.  
 So par ler san menm sa 
ki bann pti proze ptipti, me par 
ler son bann konplikasyon 
pour ou fer sa proze, ki fer li 
sot. Well, nou napa en 
benchmark, pour pti proze 
pour lemoman la.  
 Par egzanp en distrik i 
kapab fer 3 proze, parey ou pe 
dir R300 mil, R300 mil, R300 
mil. Me konplikasyon pour fer 
sa proze ki fer pri sa proze 
monte, i pa neseserman ki nou 
pe fer en gro proze, en semen 
en peron 100 met longer.  
 Be nou kapab fer en 
peron 100 met longer. Napa 
nanryen ki anpes nou fer en 
peron 100 met longer ki kapab 
ariv 800 mil. Ou pe konpran 
mwan Onorab? Akoz i – ki 
mannyer ou kapab dir sa?  



Verbatim Report        NAS Sitting       Tuesday 21st May 2024 

 

87 
 

Ou pa pour kapab dir, ‘be 
ok nou limit i R100 mil’, alor 

nou pa pour kapab ed sa 5, 6 
lakaz par lao.  
 Akoz i annan en gro 
miray nou bezwen fer deryer 
lakaz sa dimoun pour anpes 
dimoun tonm lot kote. So nou 
bezwen fer sa proze ki 
mannyer sa?  

Ariv lo sa ki - 
lenspirasyon sa Lotorite 
Distrik ki li i anvi. E nou 
koman teknisyen nou bezwen 
ariv - fer son design dapre sa 
ki li i pe demann nou. 

E once ou prezant sa 
design ek li parey nou'n dir lo 
– parey mon ti dir lo 
komansman. Zot, zot deside si 
zot pare pour depans sa larzan 
lo sa proze, sa longer, sa 
konplikasyon ouswa zot dir 
non, met sa laba fer en lot pli 
fasil.  
 
MR SPEAKER  
Mersi.  
 
DG DANIEL ADELINE 
Mersi Mr Speaker.  
 
MR SPEAKER  
Minis i le azoute avan nou 
move on. Yes. 
 
MINISTER ROSE-MARIE 
HOAREAU 
Wi Mr Speaker. Mersi Mr 
Speaker. Onorab, mon ti a 
kontan azoute se ki proze 
distrik. Tou proze distrik dan 

tou distrik i originate dan 
distrik apre ki diskisyon MNA, 
ek DA ki konn zot distrik i met 
sa bann propozisyon devan.  
 Nou kot Minister 
Gouvernman Lokal, e kot SIA. 
Nou, nou la koman bann 
dimoun ki resevwar bann 
proposals. Nou kot Minister, 
nou pa fer okenn desizyon lo ki 
proze pour al ganny fer.  
 Sa i en keksoz ki i reste 
dan lanmen e dan 
responsabilite sa MNA avek sa 
DA dan sa distrik. E se zot 
atraver zot diskisyon, dan zot 
bann marse dan distrik ki zot, 
zot vwar bann nesesite 
spesifik ki zot distrik i bezwen. 

E apre se zot ek zot bann 
DAs ki bezwen deside lekel ki 
zot pour met an priyorite avan 
zot anmenn – submit kot 
Minister.  

Normalman nou donn 
bann DAs avek bann – nou 
donn nou bann DAs prezan zot 
al tap laport zot MNA. Nou 
donn zot en dele letan e nou 
donn zot en deadline pour zot 
submit.  

Akoz ler, once zot in 
submit parfwa i annan le va e 
vyen, eski ou'n fer sir ou'n 
ganny wayleave tou dimoun 
ou pe demann sa semen? 
Ouswa eski ou sir poudir ou 
pli bezwen sa? 

Zis fer sir zot konnen ki 
zot priyorite i ete e nou, nou 
senpleman egzekite.  

Konbyen sa bann proze 
ki finalman se MNA ek DA ki 

deside konbyen sa kou ki ale 
avek sak proze. Sa i vin atraver 
byensir ler bann BOQ in fini 
ganny fer ek bann kou ki'n 
ganny fer. 

Me mon le reasir sa 
Lasanble ki bann propozisyon 
proze, i sorti kot MNA ek DA se 
zot ki sign off lo la, pa nou. 
Alor nou, nou facilitate e nou 
fer nou mye pour fer sa ki zot, 
zot pe demande vin en realite. 
Mersi Mr Speaker.  

 
MR SPEAKER  
Mersi. Bon nou a sey termin sa 
sesyon avek Onorab. Bann 
Onorab ki'n lev lanmen. 
Onorab Cosgrow.  Ou kestyon. 
 
HON WALLACE COSGROW   
Mersi Mr Speaker. Bonn apre 
midi Minis e tou dimoun ki pe 
ekoute. Mr Speaker, mon 
krwar ler mon get sa pti rapor 
ki nou'n gannyen avek sa 
Local Government, mon krwar 
i raise en kantite kestyon.  
 Enn bann kestyon ki 
pertinan ki leve i ki mon ti ava 
kontan zot donn nou en 
larepons se. What is the 
execution rate of proze 2023? 
Akoz ou'n dir – ler mon dir 
proze meaning bann ptipti 
proze distrik en, sa ki zot apel 
DSP la.  
 Akoz ou'n dir nou i 
annan 151, me mon ti a 
kontan konnen konbyen ki ti 

annan an tou ki ti'n ganny 
plan pour fer? Konbyen zot in 
nobou achieve? E si zot kapab 
dir nou konbyen an tou in 
koute versus Bidze? Mersi 
bokou.   
 
MR SPEAKER  
Mersi. Minis? Panel?  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Mr Speaker, mon ti a 
pas laparol avek msye Adeline 
silvouple.  
 
MR SPEAKER  
Msye Adeline. Ou a donn 
larepons. 

  
DG DANIEL ADELINE 
Mersi Mr Speaker. Mersi 
Onorab pour ou kestyon. 
Execution rate, lannen pase, 
distrik ti soumet 236 proze, 
ok? Ler nou dir soumet vedir 
distrik pa ankor ganny pri li. I 
submit en lalis poudir mon ti a 
kontan fer 
1,2,3,4,5,6,7,8,910,11,12,13,
14,15.  
 Me letan ou'n vizite, ou'n 
fer ou feasibility study, ou 
vwar poudir. Si i ti annan li 
R750 mil dan sa 15 proze i 
kapab fer selman 3, 4 ouswa 5 
depandan sa proze. Mersi Mr 
Speaker. 
 
MR SPEAKER  
Thank you.  

HON SEBASTIEN PILLAY 
(Off-Mic) 
 
MR SPEAKER  
Onorab. Permet mwan nou'n 
al en demi erdtan lo la. Mon 
pour termin avek sa. Onorab 
Vidot ou kestyon. Sorry. 
 
HON AUDREY VIDOT  
Mersi Mr Speaker. Minis, 
mon'n ekout ou byen dan ou 
repons ki ou'n donnen lo 
kestyon Onorab Pillay. E osi 
msye Adeline lo kestyon 
Onorab Arissol, Sandy Arissol.  
 So mon kestyon, premye 
pour msye Adeline; ou'n dir i 
annan preski tou MNA ki 
annan sa dyalog, kot i konsern 
zot proze avek bann MNAs.  

Eski ou kapab dir nou ki 
zot Minister zot pe fer pour 
asire ki bann proze kominoter 
ki zot vwar poudir petet sa 
distrik i annan larzan. Me 
proze pa pe bouze, oubyen i 
slow. Ki zot pe fer pour vwar 
zot lyez ek sa MNA ek sa DA 
ansanm pour zot aranz sa 
pour amelyor li? Sa i enn. 

Dezyenmman Minis, ou'n 
koz, mon pe get Roche Caiman    
i annan 3 proze ki'n konplete 
2023. Mon pa pour overlap 
pour al mon kestyon taler. Me 
selman mon konsern ki annan 
se ki letan nou pe dir relasyon 
ant MNA ek DA, zot ki tonm 
dakor lo proze.  

Ler nou pe koz 
konsiltasyon i pa kapab annan 
konsiltasyon zis an term 
kominikasyon an email, i 
bezwen fizik.  

I bezwen annan 
konsistan sa konsistans ant 
MNA avek DA pe zwenn 
omwen en fwa tou le mwan 
pour zot kapab donn en 
feedback ki bann proze 
kominoter pe bouze.  

Me malerezman dan mon 
ka Roche Caiman, mon regard 
sa 3 proze ki'n konplete, i pa le 
ka. E pour konklir lo mon 
kestyon, mon konsern i vin ler 
zot in – ler i annan rotasyon. 

Ou'n dir poudir i 
enportan sa relasyon ant se de 
partener. Ki mannyer zot 
kapab ranforsi pour ki ler zot 
fer rotasyon DA sa DA ki 
nouvo, i normal pour li annan 
nouvo nide ki proze i le fer, 
pour lefitir. 

Me i annan en labank 
proze, ki i petet Minister pa 
ankor kapab fini konplete. 
Alors sa konsiltasyon handling 
over ki ganny fer avek swa DA 
ki pe ganny rotate.  

Ler i retourn back dan 
distrik oli Gouvernman Lokal 
ansanm avek sa DA – avek 
nouvo DA avek MNA pour ki 
nou war poudir proze pa 
ganny trennen oubyen i pa 
ganny konplete? Si ou kapab 
adres sa please.  
 
MR SPEAKER  

Mersi panel i ava adrese 
please.  
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Si mon kapab pran 
sa bout lo proze ler DAs i 
ganny rotate. En DA ler i 

ganny rotate i zis fer – i 
kontinyen louvraz sa DA ki ti 
la avan.  
 Proze in fini ganny 
aksepte. In fini ganny agree 
depi byen avan ki li petet i 
antre dan sa distrik. E travay i 
kontinyen parey i ti'n ganny 
diskite orizinalman kantmenm 
li i pa ti la. So sa mon konnen 
i leka.  

Relasyon ant MNA avek 
DA Onorab. Mwan mon 
ankouraz ki MNA ki DA parey 
toultan mon dir, nou tou nou 
adilt pour annan bann 
konsiltasyon regilyerman.  
 Si ou santi ki dan ou 
distrik spesifik, ou pa pe 
ganny ase konsilte, sa i en 
keksoz ki mwan ler mon sorti 
la dan Lasanble mon a koz ek 
mwan DA. E mon a bring sa to 
son latansyon. E napa 
nanryen ki pa kapab rezourd.  
 So rest assured sa i pa en 
gro problenm e i kapab ganny 
rezourd. Mwan koman 
Minister pour Gouvernman 
Lokal ek Zafer Kominoter se sa 
ki mon le vwar e se sa ki 
toultan mon pe dir.  

Nou tou nou adilt, nou 
annan nou distrik aker ki ou 
DA, ki ou MNA, tou dimoun i 
annan son distrik aker, tou 
dimoun pe travay pour son 
distrik. e nou bezwen vwar 
bann fason pour nou fer li.  

Keksoz i evolve, keksoz i 
sanze, me selman 
kominikasyon i bezwen reste 
en keksoz kle, pour nou kapab 
fer keksoz. Pour nou kapab 
deservi nou zabitan.  

Nou bann dimoun dan 
nou distrik. So mon pa konnen 
si mon'n reponn ou kestyon an 
totalite. Me selman kot proze i 
konsernen i bezwen annan en 
diskisyon a trwa.    

DA, MNA avek bann 
dimoun proze, pour 
spesifikman pour proze. Akoz 
mwan mon en – mwan mon 
toultan Mr Adeline i kapab dir 
ou, Mr Omath i kapab dir ou, 
Mr Jitesh Shah i kapab dir ou. 

Mwan toultan kantmenm 
mon napa distrik, toultan mon 
pe pouse ki mannyer proze pe 
ale? Eski nou pe demare? Eski 
keksoz, akoz i tarde? E pa 
bliye nou pe travay ek 
kontrakter. Pa bliye nou 
annan bann prosedir nou 
bezwen swiv. 

E mwan mon passionate 
about mon bann proze. Se 
pour kwa ou vwar tou 
lazournen Mr Adeline i dan 
mon biro. Mon enterese pour 
konnen ki bann distrik, ki pe 
arive, koman nou kapab fer 

bouz pli vit. Eski en 
Kontrakter pe donn nou en 
hard time? Pa ankor ler pou tir 

li lo site, sa bann kalite 
konversasyon i pase dan mon 
biro.  

Alor mon kapab dir ou 
poudir kot Minister Local 
Government   ek Community 
Affairs, nou pouse pour tou 
dimoun ganny sa ki zot in 
demande zot menm depi 
komansman.  Mersi Mr 
Speaker.  
 
MR SPEAKER  
Mersi Minis. Onorab Loizeau. 
 
HON NORBERT LOIZEAU   
Mersi Mr Speaker. Bonzour 
Minis delegasyon. Mr Speaker, 
mon anvi dir Minis, ki mwan 
mon zwenn mon DA, mon pa 
zwenn li tou lemwan. Ler 
mwan mon anvi, mon antre 
anytime i kapab set lo set 
anytime ki mon vini, nou 
diskit lo nou proze.  

Mon rekonnet ki annan 
serten proze ki pe ganny fer. 
Sa mon rekonnet. Me selman 
mwan mon issue, i annan - la 
dan Bel Air mon annan   de 
proze ki annan apepre - i 
annan enn mon ti koz ek ou. 

Miray anba Zanblon avek 
Dookley anler kot Dookley pe 
prepar teren apre 3 an. Me 
issue ki nou gannyen ler nou 
pe fouye ki rezon, ki sa proze 
pa pe marse, issue i tonm kot 
msye Adeline.  

Mon pa pe blanm msye 
Adeline solman ler mon pe koz 
avek sa bann project officer 
issue i tonm laba. Kot 
tanzantan i annan en 
sanzman, la i annan sa miray 
ki sipoze fer kot semen 
Zanblon anler, in kase i annan 
plis ki 2 an.  

I danzere tou sa bann 
debri ti lanmenm, manrmay 
pe monte sorti lekol, 
tanzantan plan i sanz en kou, 
en miray forse la pour la kas 
kontour, ki kantite plan nou 
pour fer?  

Konmsi ki issues msye 
Adeline ou annan ki ou pe 
rankontre ki pa permet ou fer 
sa bann travay akonplir dan 
en dele letan rezonnab? Sa ki 
mon anvi konnen.  
 
MR SPEAKER  
Mersi. Ok. Minis ou oubyen 
msye Adeline. 

 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Avek ou permisyon 
mon a pas laparol avek msye 
Adeline silvouple? 
 
MR SPEAKER  
Msye Adeline. 
 
DG DANIEL ADELINE 
Mersi Mr Speaker. Mersi 
Onorab pour ou kestyon. Lo i 
konsern – ou pe koz lo en 

proze spesifik? Bel Air sa proze 
dan Zanblon.  

Finalman nou'n ganny 
laprouvasyon Planning e proze 
i lo tender. Nou pe al tender sa 
proze anba Zanblon. Sa miray 
ki'n kase ki nou pe al refer. Ok. 
Lo kote retar, nou kapab met 
en lalis rezon akoz nou an 
retar.  

Me nou pa pour donn 
rezon akoz nou an retar, me 
solman parey nou dir nou 
annan nou, dan en lannen 
nou fer nou apepre 200 proze 
average.  
 E byensir i annan en 
fason ki nou bezwen manage 
sa 200 proze, dan diferan letap 
sa proze. I annan son proze 
preparasyon, i annan son 
procurement process, i annan 
son lenplimantasyon, apre i 
annan son revizyon ki nou fer. 
 I fer ki tou dimoun i 
krwar ou kapab komans tou 
proze Zanvye. Me an realite ou 
pa kapab komans tou proze 
Zanvye, akoz human resource i 
en lot fakter. Kot ler nou pe 
koz human resource ou pe koz 
bann teknisyen, bann 
architect, bann enzenyer, QS. 
 So tousala se sa tim ki ou 
bezwen pour ou kapab 
enplimant en proze alaoter. Pli 
ou pran par egzanp la 
aktyelman nou annan de tim, 
ok?  

Enn dan nor, enn dan 
sid. Sak tim i annan li 7 
zofisye, nou annan QS abor 

nou annan enzenyer. Me ou 
pour vwar poudir kantite 
proze ki nou annan versus 
kantite teknisyen ki nou 
annan i pa balanse.  

Ou konpran? Se sa ki par 
ler ou vwar bann retar ki arive, 
menm par ler pli proze pour 
donn en dimoun, plis fot ki i 
fer. Letan ou fer fot lanmenm 
ler ki ou arive ou annan 
additional work,  BOQ pa 
byen prepare ensidswit.  

So human resource i en 
fakter e kantite proze osi i en 
fakter. Mersi.  

 
MR SPEAKER  
Mersi msye Adeline. Permet 
mwan – permet mwan bouze, 
nou'n pas en kantite letan lo 
sa proze nou bezwen avanse. E 
nou pour bezwen en pe pli 
kourt pour lezot lot kestyon ki 
pe vini. 

124 i dan non Onorab 
Labonte. Me se Onorab 
Labrosse ki pour met son 
kestyon.  
 
HON RICHARD LABROSSE 
Mersi Mr Speaker. Ankor enn 
fwa Minis ek ou delegasyon 
bonn apre midi. Mon pe dir ou 
sa a lapar MNA La Rivière 
Anglaise. 
  Kestyon 124 i konm swivan:- 

Eski Minis i kapab dir 
avek sa Lasanble si i annan en 
Komite ki evalye Rapor 
Socioeconomic apre ki in ganny 
fer par lotorite konsernen ler 

en dezas in seryezman afekte 
en fanmir dan distrik e 
konbyen letan i pran pour sa 
rapor ganny aprouve avek 
lasistans neseser? Mersi Mr 
Speaker. 
 
MR SPEAKER 
Mersi. Minis? 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Mr Speaker, nou 
annan en Polisi entern ki diriz 
nou ki mannyer nou fer 
socioeconomic assessment. 
 Premyerman 
socioeconomic assessment i 
ganny fer par DA. Koman ou 
konnen Onorab, se bann 
Manm Onorab ki akonpanny 
DA dan sa bann vizit.  

Dan labsans Manm 
Onorab, se zot clerk ki al avek 
DA. Sa nou ankouraze pour ki 
zot fer li ansanm, me parey 
mon dir zi zot pa kapab ale, zot 
clerk i kapab ranplas zot. 

 Bann lenformasyon 
neseser, i ganny ranmase avek 
sa fanmir pandan vizit, bann 
detay tel ki kart idantite, 
nimero kont labank, 
lenformasyon household 
income, portre lensidan sa 

dezas, i osi ganny mete dan file 
koman levidans.  

Evalyasyon sa file i 
ganny fer par bann diferan 
manm management ki asiz 
ansanm pour evalye sak ka lo 

son merit. Si nou bezwen 
lenformasyon adisyonnel, la 
nou re-kontakte DA e apre nou 
rezwenn pour rediskite. 

Apre sa file i ganny remet 
avek Sekreter Prensipal pour 
laprouvasyon final. Minister i 
fer son mye ki dan 5 zour pli 
tar, file in ganny remet avek 
Lazans Proteksyon Sosyal - 
ASP pour fer peyman. 

Menm si nou Polisi i 
permet nou en dele letan 10 
zour pour travay lo file. Mon 
Minister i annan en tre bon 
relasyon travay avek ASP e 
nou esey nou mye, pour asiste 
dimoun dan en fason pli vit 
posib.  

Prenon kont ki sa fanmir 
i dan bezwen. Mersi Mr 
Speaker. 
 
MR SPEAKER 
Mersi Minis. Siplemanter si ou 
annan Onorab? 
 
HON RICHARD LABROSSE 
Byensir Mr Speaker. Kestyon 
siplemanter sorti kot Onorab 
Labonte i konm swivan.  

Eski Minis – Minis eski 
sa Komite ki asiz lo Board 
Appeal i bann menm dimoun 
ki lo premye e zot servi bann 
menm kriter?  

Si wi eski ou kapab dir 
nou ki bann kriter ki zot servi? 
 Son dezyenm Kestyon 
siplemanter eski sa bann 
dimoun ki lo tou lede Board, 
zot al lo teren pour vwar 

sityasyon oubyen servi 
rekomandasyon bann ki ti lo – 
ki ti deza parey bann ki ti'n 
deza al fer sa vizit parey DA ek 
MNA i ganny konsidere? Mersi.  
 
MR SPEAKER 
Mersi. Minis.   
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Mon ti a kontan zis 
fer resorti napa en Board ki fer 
evalyasyon. Nou napa Board. 
Parey mon'n dir se bann 
diferan manm dan 
Gouvernman – dan Minister ki 
diferan manm management ek 
teknisyen eksetera ki asiz lo – 
en nou asiz ansanm nou diskit 
file.  
 Now, si sa dimoun i pa 
satisfe avek lafason ki son 
case in ganny handle, sa 
dimoun i annan tou drwa re-
appeal to the Minister.  

Akoz mwan mon pa asize 
lo sa bann diskisyon. E si par 
egzanp, pran konsiderasyon 
tou lakantite file ki nou 
handle. Napa byen, byen 
dimoun ki appeal. 

Akoz sa bann dimoun ki 
fer sa diskisyon se sa bann 
dimoun ki travay avek nou 
bann DAs. 

Nou konpran distrik, nou 
konpran  ler en dimoun i dan 
bezwen, nou konpran ler en 
dimoun in pas dan en trauma. 
E nou fer nou mye pour tret, 

pour evalye sa bann keksoz 
byen. Ki sa dimoun i pa 
bezwen re-appeal. 

Me selman dan bann ka 
tre rar, kot en dimoun i le redir 
mon pa dakor. Mon le vwar 
Minis, ouswa mon le koz ek 
Minis, ouswa mon le re-
appeal. Sa dimoun i annan 
drwa vin vwar mwan.  

E la mwan mon regroup 
sa bann dimoun ankor mon 
dir annou koze. Sa msye 
ouswa sa madanm i dir tel, tel, 
tel eski zot ti pran sa an 
konsiderasyon? 

Akoz koumsa ki nou 
koze, nou kominikasyon i kle 
kot nou Minister. Alor en 
rezolisyon, i ganny anmennen 
devan en solisyon plito, en 
solisyon i ganny anmennen 
devan baze lo sa dimoun i le 
appeal? I appeal. 

 I annan son tou drwa 
pour li ekrir mwan anvoy 
mwan en email, telefonn 
mwan menm nou fer en 
randevou nou koze. Mersi Mr 
Speaker. Si avek permisyon 
mon ti kapab pas laparol avek 
PS Perine please? 
 
MR SPEAKER 
PS ou le azoute? 

 
PS KEVIN PERINE  
Mersi Mr Speaker. Onorab, i 
osi enportan, pour nou vin 
realistik. Parfwa letan en 
dimoun in anvoy son file, son 
dosye i kot nou pour li ganny 

asiste e letan nou 
management in zwenn in koz 

lo ka sa dimoun, parfwa nou 
bezwen realistik pa tou sa ki 
ou'n perdi ki nou pour kapab 
ranbours ou. Parske metod 
peyman i ganny fer i ganny 
determinen par, nou, nou fer 
rekomandasyon ek ASP, e la 
ASP ki fer sa peyman. 

E byensir i ant 1 Roupi 
parey nou'n deza dir avek R25 
mil. Savedir sa dimoun i 
kapab ganny peye depandan 
lo sirkonstans kwa ki'n perdi, 
kwa ki pli bezwen ganny asiste 
avek, la nou asiste li avek 
within sa ki i pli bezwen. 
Mersi. 
 
MR SPEAKER 
Mersi. Mon a termin sa – lo sa 
kestyon avek Onorab Henrie.  
 
HON GERVAIS HENRIE 
Mersi Mr Speaker. Bonn apre 
midi tou dimoun lo panel. Mon 
kestyon i konsern appeals 
process.  

Premyerman, eski bann 
kriter ki the Management 
Committee ki fer the initial 
vetting, i annan en lalis ki sa i 
kapab ganny fer piblik? Pour 
ki dimoun i konnen ki bann 
keksoz ki zot konsidere.  
 E dezyenmman pour en 
dimoun ki pa'n son case pa'n 
ganny approve. Eski sa 
dimoun i ganny enformen an 
ekrir? Pour ki alor i ava kapa 

konnen lo ki grounds i ava 
kapab fer son appeal. Mersi. 
 
MR SPEAKER 
Mersi. Minis. 
 
MINISTER ROSE-MARIE 
HOAREAU 
Mersi Onorab. Mersi Mr 
Speaker. Avek ou permisyon, 
mon ava pas laparol avek PS 
Perine, please? 
 
MR SPEAKER 
PS? Yes ,please. 

 
PS KEVIN PERINE  
Mersi Mr Speaker. E mon 
kapab konfirm ek Lasanble ki 
so far depi sa lannen i annan 
zis en dimoun ki'n fer appeal 
son case. E sa i en dimoun ki 
sorti dan distrik egzakteman 
English River. Mon panse 
sanmenm sa rezon ki Onorab 
pe poz sa kestyon.  
 Me dan le sans i reste ki 
tou bann dokiman neseser i 
bezwen ganny donnen. E 
parey mon'n mansyonnen 
oparavan, nou asiste lo merit, 
nou pa determinen. 

 Akoz i annan en lalis ki'n 
perdi dan lakaz. Zour lensidan 
i arive, DA i fer lalis kwa ki'n 
perdi dan lakaz e souvandfwa 
i plis ki R25 mil si i annan en 
gro lapli ki'n tonbe.  

E la nou asiste sa 
dimoun, depandan lo kantite 
keksoz ki'n met avek son pri 
dan bor.  

Pa neseserman ki pour 
ganny sa pri R10 mil i ti aste li 
nef, i kapab ganny li R5000. 
Me selman nou esey nou mye 
pour asiste tou dimoun as 
much as possible. Mersi.  
 
MR SPEAKER 
Mersi. Nou a pas lo kestyon 
125. Ankor pour Onorab 
Labonte e Onorab Labrosse i a 
poz son kestyon.  
    
HON RICHARD LABROSSE 
Mersi Mr Speaker. Kestyon 
125 sorti kot Onorab Andy 
Labonte, Manm Elekte pou 
Larivyer Anglez i comme 
suivant;  

Eski Minis i kapab dir 
Lasanble ki mekaniz son 
Minister in met an plas ou pe 
met an plas, pou ankouraz plis 
bann klib, parey sport e lezot 
groupman pour anrezistre e 
ede fer bann distrik vin pli 
vibran? Mersi Mr Speaker.  
 
MR SPEAKER 
Mersi. Minis? 
 
MINISTER ROSE-MARY 
HOAREAU 
Mersi Onorab. Mersi Onorab. 
Mersi Mr Speaker. Mr 
Speaker, mon annan gran 
plezir poudir ki mon Minister 
in deza met an plas bann 
mekaniz ki nou vwar pe 
anmenn bokou sikse dan 
distrik. Kot kalite e diferan 

varyete progranm e aktivite pe 
ganny fer.  
 Sa i evidan lo nou paz 
Facebook e osi byen dan 
medya. Parey nou’n tande pli 
boner nou annan bann 
alimanter ki pe ganny ankadre 
pou ed nou fer sa travay. Mr 
Speaker, an Avril sa lannen 
nou ti rankontre ankor enn 
fwa avek nou bann partners 
kle zisteman pou ranforsi sa 
langazman pou nou kontinyen 
anmenn diferan e bon kalite 
progranm dan distrik.  
 Permet mwan pou donn 
detrwa legzanp sa bann 
progranm e aktivite.  

• Progranm edikasyonnel. 

• Lar e kiltir.  

• Sports. 

• Nou bann klib 
trwazyenm az i byen 
aktiv.  

• Bann dimoun otreman 
kapab osi pe ganny 
angaze dan bann 
aktivite. 

Mr Speaker, bann aktivite kan 
vakans ki Minister 
Gouvernman Lokal ek Zafer 
Kominoter in organize pandan 
vakans Avril in deroul tre 
byen. O tre o nivo, avek 
partisipasyon bokou zanfan. 
Sanmdi pase, nou’n fer nou 
community street walk dan 
kad konpanny nasyonal pou 
obesite. Nou ti fer sa Anse Aux 
Pins. E si nou rapel sa 
konpanny ti ganny lanse par 
Prezidan an oktob 2023. 

 Vandredi le 24 Me, sa 
aktivite pe al ganny fer lo 
Praslin e La Digue. Sa zis 
detrwa legzanp Mr Speaker. 
Nou pe kontinyen fer nou mye 
pou elev kalite aktivite e 
progranm dan distrik.  

En lot fason anmenn 
aktivite dan distrik, se atraver 
formasyon Events Committee 
ki pe ganny kree dan bann 
distrik. Au Cap i en bon 
legzanp kot zot Events 
Committee pe mars tre byen. 
 Mr Speaker, progranm e 
aktivite dan distrik i en travay 
kolektif ki osi demann 
langazman tou MNA, avek bi 
pou anmenn bann dimoun 
dan lakominote ansanm. Mr 
Speaker, permet mwan pou 
pran sa loportinite pou 
remersye tou dimoun ki dan 
en fason ou en lot pe ed 
Minister ek bann progranm e 
aktivite dan distrik. Mersi Mr 
Speaker.    
 
MR SPEAKER 
Mersi Minis. Siplemanter 
Onorab Labrosse.  
 
HON RICHARD LABROSSE 
Mersi Mr Speaker. Mersi Minis 
pou ou larepons. Minis, MNA 
Labonte ti annan sa 2 
siplemanter pou sa kestyon. 
Premye i comme suivant;  

Minis, sa kestyon ti 
annan i ti pe refer lo en 
lasistans ki bann groupman 
oubyen bann klib sport ti pe 

gannyen dan distrik, sa i en 
lasirans. I dir sa ti gannyen 
dan lepase. I pe gete, eski 
Minis pou revwar sa pou li 
ankouraz plis dimoun, plis 
sports pou antre dan son 
distrik? 
 Apre son dezyenm 
kestyon, in al lo animater dan 
son distrik kot la i pe koz lo 
son group danse dan Larivyer 
Anglez. Kot in fer resorti ki i 
souvandfwa ki sa group, mon 
krwar mon pa konnen si sa 
animater zot souvandfwa war 
li pe ganny retar pou ganny 
son allowance. Mersi Mr 
Speaker. 
 
MR SPEAKER 
Mersi Onorab. Minis? 
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Mr Speaker, avek ou 
permisyon mon a demann PS 
Kevin pou reponn please. 
 
MR SPEAKER 
PS? 
 
PS KEVIN PERINE 
Mersi Mr Speaker. Onorab, en 
diskisyon ti ganny fer depi 
lannen pase, kot Gouvernman 
ti pran en desizyon kot nou pa 
peye lasirans sport anymore. 
Par kont zot ankor ganny 
asiste avek sa sport allowance 
ki egziste, byensir ankor zot 
bann dokiman i bezwen 



Verbatim Report        NAS Sitting       Tuesday 21st May 2024 

 

98 
 

annord. E la zot ganny asiste 
par distrik avek serten 
lekipman, oubyen pou pey 
serten keksoz pou bann 
sports. 
 Nou ti fer sa desizyon, 
nou ti anvi ki bann klib i pran 
i pran zot, zot responsabilite 
osi pou pey zot allowance zot 
menm – eskize, pou pey zot 
lasirans zot menm. E nou sa 
allowance ki nou ti pe donnen 
i reste par distrik, byensir 
bann klib ki anrezistre avek 
Minister Gouvernman Lokal.  

E parey in ganny 
mansyonnen oparavan in 
regards of animater, pou 
allowance kapab ganny peye 
nou’n dir i annan checks and 
balances ki nou bezwen fer. 
 E si file i arive i an 
dezord, parey legzanp ki nou’n 
donnen, sinyatir i mal, oubyen 
sa ki’n dir ou fer dan file ou pa 
pe fer. Otomatikman ou 
allowance pa pou ganny peye, 
ziska zour ou met ou file 
annord, dokiman i annord. E 
la nou kapab disburse 
allowance, e sa i la e i pou 
reste parey. Mersi.  
 
MR SPEAKER 
Mersi PS. Onorab Pillay, ou 
annan en siplemanter? 
 
HON SEBASTIEN PILLAY 
Mersi Mr Speaker. Prenon 
kont larepons ki ou’n donnen, 
eski ou pou angaz zot dan en 
diskisyon avek sa bann 

endividi, pou vwar si zot pou 
annan mwayen ou fasilite pou 
zot fer zisteman sa ki ou pe dir 
zot fer. Akoz i annan en 
kantite pe rely lo serten sipor 
ki distrik i bezwen donn zot? 
 E si ou regard par egzanp 
sa bann klib, par egzanp si ou 
annan en klib basketball dan 
en distrik, i ede pou maintain 
ou court. Si ou annan en klib 
foutbol i ede pou maintain ou 
sa. Ou dir mwan Au Cap pe 
marse, me mwan mon’n al lo 
laplenn la resaman deryer 
court Au Cap. Zerb in pouse 
partou, court osi i dan en leta 
pa konvenab.  

So, mon ti a kontan 
konnen kote sa bann success 
stories, ki mannyer ou ep 
ganny dir success stories. Be 
eski i pe manifeste aktyelman 
as bann success story? 
 E Mr Speaker, mon war 
sa kestyon sorti kot Onorab 
Andy Labonte, me mon pa war 
li par egzanp pe demann en 
kestyon lo sa lateras kot 
Manmzel Irma anler English 
River ki’n grennen ki annan en 
bus stop pe threaten sa lakaz. 
Petet Mr Adeline, i kapab dir 
nou ki zot ti fer lo la Mr 
Speaker.  
 
MR SPEAKER 
Ou demande. Les Onorab 
Labonte, si ou oule demande, 
ou demande. Minis, repons 
pou Onorab Pillay. 

MINISTER ROSE-MARY 
HOAREAU 
Mersi Onorab. Mersi Mr 
Speaker. Mon a pas laparol 
avek PS Kevin avek ou 
permisyon, please.  
 
PS KEVIN PERINE 
Mersi Mr Speaker. Mersi 
Onorab. E zis klarifikasyon ki 
nou oule fer, ou’n mansyonn 
laplenn Au Cap. Prenon kont 
ki pa tou laplenn ki tonm anba 
Minister Gouvernman Lokal 
oubyen kourt. I annan en bout 
ki NSC i pran ki maintain.  

Me selman par kont nou 
travay ansanm, e vwala kote 
rol DA i osi MNA kot i antre 
letan i vwar en laplenn son 
zerb pa ankor ganny koupe. I 
touzour kapab fer sa call e 
enform zot poudir, zot mon’n 
pase la i sal kontrakter pa 
ankor vin koupe. Nou anvoy 
kontrakter vin koupe. 
 So, zot kapab fer li. E 
parey Minis in dir osi, nou 
ankouraz bokou events club 
dan distrik, ki pou ed nou 
avek sa bann aktivite. I annan 
Anse Boileau ki pe kre pou li a 
ler aktyel. I annan Au Cap ki 
pe mars tre byen. E en lapel ki 
nou pe lanse avek tou dimoun, 
bann events club ki vini ki 
lanse ki pran par dan bann 
aktivite distrik. E sa osi i ede 
pou kapab anmenn progranm 
lo en lot nivo. Mersi bokou. 
 
MR SPEAKER 

Mersi. Nou a move on Onorab 
Pillay. Onorab Loizeau. 
 
HON NORBERT LOIZEAU 
Mersi Mr Speaker. Vi ki 
kestyon i lo sport, i enteres 
mwan en kantite. Minis, mwan 
koman Manm Elekte pou Bel 
Air mon konnen kot pou ale. 
Lekel ki ansarz tel louvraz, 
parey court Bel Air la mon pe 
dil. Rigol pe al fer pou anpes 
delo avek NSC. Petet Onorab 
Pillay pa konnen kot pou ale, 
mwan mon’n konnen.  
 Rigol pe al fer pou anpes 
delo desann lo court, pou nou 
zwe dan konfor. Sa i zis an 
pasan. Ler nou pe koz lo sa 
lasistans ki bann klib sport i 
gannyen la, mon krwar i 
R8000 non? Mon krwar i en 
R8000. Mwan mon pe manage 
mon tim basketball. Mon napa 
naryen la mwan dan mon pos, 
mon’n pi avek. Mon pe sey 
tap… sa R8000 pa ase. Eski 
zot pe mazin ogmant li ankor 
en pe Minis, sa pti lasistans.  
 Mon a dir ou akoz, zot pe 
donn nou par quarter. R2000 
ni en soulye mon pa gannyen 
avek. Mon war mwan pe 
bezwen fouy dan pos ouswa al 
mandyan en boug. Aprezan 
mwan sa bann zafer mandyan 
mon pa tro kontan Minis. Al 
mandyan en boug mon pa tro 
kontan.  

Eski zot pe mazin 
increase en pti gin, kantmenm 

en 20mil en one- off zis pou 

1an pa fer travay avek, 
silvouple? Mersi.  
 
MR SPEAKER 
Mersi. Minis? 
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Si mon kapab pas 
laparol avek PS Perine please? 
 
MR SPEAKER 
Byensir. PS? 
 
PS KEVIN PERINE 
Mersi Mr Speaker. E Onorab, 
nou Gouvernman Lokal ki nou 
fer nou ankouraz sport lo nivo 
kominoter. Savedir bann pti 
sport - bann pti mass sport ki 
ganny fer lo nivo kominoter. E 
byensir sport profesyonnel, sa 
i ganny trouve avek NSC. But 
however, pou nou ankouraz 
bann klib sport ki anrezistre 
avek distrik. Sa pti allowance 
ki ganny allocate avek zot 
koman nou konnen ki i pa ase.  
 Me koman i en led pou 
kapab ed sa bann klib. Apre 
osi nou lans lapel osi avek 
Lotorite Distrik, pou angaz 
nou bann sponsorship dan 
distrik pou tap laport zot bann 
dimoun ki dan biznes pou 
asiste zot pou fer sport mont 
en pti pe pli devan. Me selman 
a ler aktyel avek kontrent 
bidzeter, sa ki nou kapab ofer 
e vwala. Mersi Mr Speaker. 
 

MR SPEAKER 
Bon. Mersi. Be nou a termin sa 
bout la. E nou a kapab pran en 
break, e nou a retournen 4 er. 
4 er pou termin bann kestyon. 
Mersi.  
 

(BREAK) 
 
MR SPEAKER 
Bon, nou a repran. Lo kestyon 
126, Onorab Conrad Gabriel.  
 
HON CONRAD GABRIEL 
Mersi Mr Speaker. Bonn apre 
midi tou dimoun a lekout. 
Welcome Minis ek ou 
delegasyon. Kestyon i al 
koumsa; Eski Minis i kapab 
donn sa Lasanble en 
kontrandi lo sa proze Adela 
Road dan distrik Pointe Larue, 
kan eski sa proze i ekspekte 
terminen e konbyen sa proze 
pou koute? Mersi. 
 
MR SPEAKER 
Mersi Onorab. Minis, ou 
repons.  
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Mr Speaker, en 
kontrakter ti ganny award 
kontra pou sa proze an Oktob 
2023. Malerezman, sa 
kontrakter pa’n perform, e 
pa’n delivre. Alor SIA ti lans 
prosesis pou termin son 
kontra.  

Normalman pou retir en 
kontrakter lo en proze, i annan 
en prosedir ki bezwen ganny 
swiv dapre kondisyon e kou sa 
kontra.  
 An se moman, sa proze i 
lo tender e nou ekspekte 
ganny en nouvo kontrakter 
pou rekomans sa travay dan 
milye Zen 2024. Sa proze i pou 
pran 3 mwan pou fini si 
kondisyon letan i permet.  

Pou le moman nou pa 
kapab koz lo pri sa proze akoz 
kontrakter i ankor pe travay lo 
son dokiman tender. Serten 
zabitan, i an kontak avek nou 
vizavi louvraz lo sa proze.  
 E nou ganny sans ler zot 
nou koz ek zot, pou eksplik zot 
akoz travay in arete. E ki bann 
demars ki pe ganny fer pou 
ganny en nouvo kontrakter.  

Mr Speaker, mon ti a 
kontan profit sa lokazyon pou 
remersye tou zabitan ki pe 
ganny afekte avek sa dele pou 
zot pasyans e konprenezon. 
Mersi Mr Speaker.    
 
MR SPEAKER 
Mersi Minis. Siplemanter 
Onorab Gabriel. 
 
HON CONRADE GABRIEL 
Mersi Mr Speaker. Mersi Minis 
pou ou larepons. Minis, sa 
sityasyon i fer lapenn e 
deplorab. E la mon mazin 
lafanmir Labrosse, Adela, 
Marie espesyalman Mr Felix ki 
son lazanm, lipye pa bon. Zot 

in kraz son peron kot i servi 
kot li, e i vin difisil pou li.  

So, mwan mon ti a 
kontan si zot kapab. Eski 
anatandan zot kapab konstri 
en semen tanporer, en 
landrwa kot sa bann dimoun i 
kapab traverse in the 
meantime. Because zis zot in 
fouy trou partou kot i very 
risky.  

 Last week i annan 
aksidan ki’n arive ek sa letan 
lapli, silvouple Minis fer en 
keksoz tanporer pou sa bann 
dimoun traverse in the 
meantime. Because it is very 
dangerous.  

Dezyenmman Minis, eski 
sa proze li menm i pou desann 
ziska o bor semen kot Ms. 
Nelly Laporte? Because i 
deplorab la li osi. Nou’n 
komans anler pou nou desann 
anba. So, zis petet ou kapab 
donn nou en pti lesplikasyon 
lo sa nivo. Mersi. 
 
MR SPEAKER 
Mersi Onorab. Minis? 
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Mr Speaker, avek ou 
permisyon mon ti a kapab pas 
laparol avek Mr Adeline 
silvouple.   
 
MR SPEAKER 
Mr Adeline, ou ava adrese.  

DG DANIEL ADELINE 
Mersi Mr Speaker. Mersi 
onorab pou ou kestyon. Bon, 
lo kote pou fer en keksoz 
tanporer ziska ler ki 
kontrakter ki pou ganny 
award i kapab move lo site. 
Well, nou ekspekte ki tender i 
ouver Zedi ki vini la. Zedi 
apredmen tender i ouver. I pou 
pran nou apepre ankor 1 
semenn evalyasyon, lot 
semenn i al.. son semenn 
answit i al kot tender board. 
 Nou ganny larepons ek 
tender board, apre nou ekrir 
kontrakter ki’n gannyen, ki 
pa’n gannyen. Nou esper 5 
zour pou esper okenn appeal, 
si napa appeal la kontrakter i 
vini i vin siny kontra. Savedir 
nou pe koz 3 semenn la. Nou 
ekspekte parey Minis in dir 
pou komans dan milye Zen. 
So, pou nou al depanse la pou 
fer en keksoz tanporer pete i 
pa pou… wi i riske pran en pe 
letan. Akoz sa osi nou riske 
bezwen fer en tender process 
ki petet i pou sirpas sa dat ki 
kontrakter pou vin siny 
kontra.  
 Me toudmenm nou a vin 
get sa sityasyon. Mon krwar 
nou teknisyen in deza monte 
in vwar sa sityasyon. E well, 
nou a fer zot re access ankor e 
vwar e pran en desizyon ki nou 
pou fer. Lo kote sa bout anba 
lo komansman, lo 
komansman semen Pointe 
Larue nou pa kapab tous sa 

bout la akoz li i annan en 
problenm wayleave. Mersi Mr 

Speaker. 
 
MR SPEAKER 
Mersi. Nou a kontinyen 
kestyon 127, Onorab Rachel 
Spiro. 
 
HON RACHEL SPIRO 
Mersi Mr Speaker. Mon 
kestyon i lir koumsa;  

Eski Minis pou 
Gouvernman Lokal i kapab 
donn detay sa Lasanble, lo 
plan pou Burial Services ek 
bann simityer ki tonm anba 
son Minister e si i annan plan 
pou privatiz sa bann servis?  
 
MR SPEAKER 
Mersi. Minis? 
 
MINISTER ROSE-MARY 
HOAREAU 
Mersi Onorab pou ou kestyon. 
Mersi Mr Speaker.  Mr 
Speaker, zesyon simityer i 
reste enn bann pli gran 
konsern pou pei. Avek 
limitasyon later pou kree 
nouvo simityer, napa later ki 
telman evidan pou nou kapab 
al kree nouvo simityer pou le 
moman. Koman in deza ganny 
eksplike, laplipar nou bann 
simityer i deza plen.  
 Mr Speaker, 
Gouvernman napa okenn plan 
pou le moman pou privatiz sa 
servis. Burial Services in pran 
en nouvo souf depi ki in vin 

anba direksyon Minister 
Gouvernman Lokal ek Zafer 
Kominoter.  

Nou plan se pou 
kontinyen ankadre e valoriz 
nou tim Burial Services. Nou 
osi konsyan, ki nou fason 
travay in sanze kot nou war 
nou pe kas bann latonm 
egziste dan plas fouy nouvo 
trou. 
 Mr Speaker, depi lannen 
pase tou tranzaksyon relye 
avek lanterman pe fer dan en 
sel landrwa. Sa dan li menm i 
soulaz bann fanmir dan zot 
demars.  

Par kont Mr Speaker, sa 
landrwa kot nou pe ofer sa 
servis i tro pti e i pa dan en 
bon leta. Nou bezwen amelyor 
sa sityasyon pou nou donn en 
pli bon servis. Akote sa biro 
egzistan, i annan en batiman 
ki form parti lenfrastriktir 
simityer.  
 Nou pe al fer en 
renovasyon mazer lo sa 
building, ki pou permet nou 
annan en biro ki pli konvenab 
e pli akeyan ki sa enn ki deza 
la. I annan bokou lannen ki 
nou bann dimoun Burial 
Services napa en landrwa 
konvenab, ni pou sanze, ni 
pou manze, e ni pou pran en 
shower. Tousala pe ganny fer 
dan Simityer Mont Fleuri dan 
gran piblik. 
 Sa Mr Speaker, i pa 
akseptab. Se pou sa rezon ki 
nou pou komans renovasyon 

mazer lo sa 2 building avan 
lannen i fini. Mersi Mr 
Speaker.  
 
MR SPEAKER 
Mersi Minis. Nou a pran 
siplemanter Onorab Spiro. 
 
HON RACHEL SPIRO 
Mon lot kestyon i siplemanter. 
Eski Minis pe mazin dan par 
egzanp sekirite bann simityer 
ki annan. Parske la nou war 
logmantasyon dan bann lekor 
ki pe ganny detere. Eski Minis 
pe mazin annan en plan pou 
sekiriz sa lenfrastriktir 
simityer? Pa zis Mont Fleuri, 
me an zeneral.  
 
MR SPEAKER 
Mersi. Minis? 
 
MINISTER ROSE-MARY 
HOAREAU 
Mersi Onorab. E mersi Mr 
Speaker. Onorab, si Bidze ti 
permet sa ti ava fer lavi kot 
Local Government e kot sa 
bann dimoun in antere; 
konmsi nou koman sa 
Minister ki ansarz sa bann 
simityer. Si Bidze ti permet, sa 
ti pou en keksoz premye lo nou 
lalis. Akoz i dekourazan, i 
deplorab ler ou vwar tel keksoz 
pe arive dan nou bann 
simityer.  
 Nou bann dimoun 
lontan, nou bann granmoun 
nou pa ti bezwen met fence 
otour Simityer. Akoz dimoun ti 

respekte le mor. E i sagrinan 
pou dir ki nou’n ariv en staz 
kot ni sa, nou napa respe.  

So, wi nou osi ler nou 
vwar nou tann enn sa bann pa 
zis deter lekor, zot vin vandaliz 
bann latonm, zot vin vol fler lo 
latonm zot al revann. Mwan, 
mon pov manman koman mon 
met en fler kot li lannmen pou 
pase in fini ale. Zot pran depi 
po, tou keksoz zot al avek. 
 E tousala i fer nou anvi 
met en boundary wall, met en 
fence, donn sekirite sa bann 
landrwa. Me i retourn lo 
kontrent Bidze, me selman i 
pa vedir ki dan lefitir i pa pou 
arive. Akoz sa i en gran 
konsern pou nou. E mon 
krwar tou bann fanmir a anter 
zot bann defen. Mersi Mr 
Speaker. 
 
MR SPEAKER 
Mersi Minis. Vi kontrent letan 
mon pou pran siplemanter lo 
sa 6 Manm ki’n lev lanmen 
deza. E pou nou termin sa 
kestyon, Onorab Sandy 
Arissol premye.  
 
HON SANDY ARISSOL 
Mersi Mr Speaker. Mon ti a 
kontan demann Minis, an vi ki 
i annan kantite dimoun ki 
kontan antere olye sa servis 
brile. Eski ou Minister pe 
travay avek Minister Later 
kekfwa pou nou idantifye en 
lot morso later. An vi ki nou 
bann simityer ki nou annan 

spesyalman Simityer Mont 
Fleuri, parey ou’n dir i plen e 
nou war nou pe bezwen re fouy 
latonm.  

Eski ou Minister pe 
travay avek Minister Later pou 
gete si nou kapab gannyen lot 
morso later pou nou asiste 
bann dimoun ki ti a kontan 
retourn an pousyer parey zot ti 
ne an pousyer? 
 Dezyenmman, mon ti a 
kontan demann avek ou, par 
egzanp Bel Ombre nou annan 
en simityer, mon ti a kontan 
konnen ki ler nou bann 
travayer simityer i sipoze 
komans travay Bel Ombre, e ki 
ler zot sipoze fini. Mersi bokou 
Mr Speaker.  
 
MR SPEAKER 
Mersi. Minister, ou repons? 
 
MINISTER ROSE-MARY 
HOAREAU 
Mersi Onorab. E mersi Mr 
Speaker. Diskisyon i toultan 
on going Onorab pou sey 
idantifye en bout later. Me pou 
le moman i zis en diskisyon e 
nou pa ankor idantifye okenn 
par, me selman diskisyon i lo 
latab. Regarding sa 2eme bout 
ou kestyon, avek permisyon 
Mr Speaker, mon a les PS 
Kevin reponn silvouple. 
 
MR SPEAKER 
PS, ou annan laparol. 
 
PS KEVIN PERINE 

Mersi Mr Speaker. Onorab 
bann travayer simityer i 
komans travay 7er, 3er. E 
byensir zot pa baze zis Bel 
Ombre, nou annan nou 
anviron 17 simityer dan pei. E 
Minis in fek mansyonnen ki 
nou louvraz in sanze, i annan 
bokou louvertir latonm, kas 
latonm dan plas fouy nouvo 
trou. 
 E sa i fer ki avek sa bann 
staff ki nou annan 
souvandfwa zot menm zot ki 
pe kas latonm, ki pe netwaye, 
ki pe balye, pe koup zerb. E pe 
servi nou resours around 
Seychelles.  

Savedir ki prouve ki i 
annan de fwa ki pou annan 
travayer simityer ki pou’n kit 
Simityer Bel Ombre 11 er pou 
li kapab vin dan Mont Fleuri 
pou servis lanterman apre 
midi. Prenon kont ki tou servis 
lanterman i ganny fer dan apre 
midi. 
 E la sa bann moman, 
nou tant pou servi bomaten 
pou fer louvertir latonm e pou 
netwaye. E apre midi zot vin 
donn sipor pou vin anter bann 
dimoun ki pe ganny antere. 
Mersi.  
 
MR SPEAKER 
Mersi. Onorab Vidot? 
 
HON AUDREY VIDOT 
Mersi Mr Speaker. Minis, 
swivan ou repons mon ti oule 
konnen nou’n tann i annan 

vandaliz ki’n arive Takamaka, 
Baie Lazare. Eski i annan 
ankor lezot simityer ki pe 
ganny vandalize?  

E osi mon konnen poudir 
Anse Boileau osi i annan en 
simityer, i annan devlopman 
ki pe ganny fer. E mon 
konpran poudir i annan serten 
encroachment lo en simityer ki 
petet i ganny konsidere 
abandonnen. 
 Ou’n dir pe rod later pou 
konstri nouvo, eski zot in osi 
egzos tou posibilite pou ki 
okenn simityer ki ganny 
abandonnen pa kapab petet 
kontinyelman ganny servi? 
Oubyen si bann fanmir ki in 
anter zot bann defen la, zot 
okouran e zot ok avek petet 
desizyon ki’n ganny pran, ler 
bann devlopman pe ganny fer 
ki petet i encroach lo bann tel 
later, landrwa kot i annan 
bann dimoun in antere. Mersi. 
 
MR SPEAKER 
Mersi. Minis? 
 
MINISTER ROSE-MARY 
HOAREAU 
Actually, mersi Onorab. Mersi 
Mr Speaker. Lo sa lesans sa 
dezyenm bout ou kestyon lo sa 
bann encroachment la, pou le 
moman mon konnen i annan 
survey ki pe al ganny fer. Pou 
nou etablir egzakteman kote 
demarkasyon i ete. E ou 
sizesyon i enn bon pou antre 
an konversasyon avek sa bann 

dimoun konsernen pou nou 
regarde ki laranzman nou 
kapab arive.  
 Selman en survey i 
bezwen ganny fer avan pou 
nou etablir byen kote 
demarkasyon i devret ete. 
Vandalism an zeneral, i en pti 
pe partou, partou. Akoz mwan 
pou mwan ler ou vin pran en 
po lo latonm en dimoun, i en 
act vandalism. Ou pa bezwen 
vini kas en latonm pou mwan 
dir ou’n fer vandalizm sa 
simityer.  
 Apre en lot kalite 
vandaliz ki pase dan simityer 
se vol. Ler ou pe okip en 
latonm, ou’n met ou sak ater 
ou pe okip en latonm, en pti 
kou en boug i pase i vol ou sak 
i tay avek. So, vandaliz ek i vin 
dan en kantite fason.  

So, ler byensir ler en 
vandaliz en parey sa bann ki 
nou’n war resaman dan medya 
ler en latonm i ganny detere 
eksetera. Sa nou tou nou 
ganny met okouran. Me 
selman bann vandalizm ki 
mon kapab dir mazer i ganny 
raporte kot nou, and we take 
care of it. 
 Swa nou ede pou refer sa 
keksoz. Me selman mon 
bezwen fer konpran poudir 
vandalizm pa tou ki nou ganny 
raporte, akoz en dimoun i 
ganny son sak vole letan li i pe 
okip son latonm. I pa pou vin 
kot Local Government. Me still 
i en vandalizm, ou konpran? 

Ou po fler i disparet lo ou 
latonm. I still en vandalizm, 

selman dimoun pa kapab vin 
kot nou. 
 So, mwan mon sagren ki 
an zeneral nou pe mank respe 
nou bann defen. E kot 
Minister kot Burial Services i 
kapab rantre pou amelyor 
sityasyon nou ava fer li. Mersi 
Mr Speaker. 
 
MR SPEAKER 
Mersi. Mersi Minis. Onorab 
Larue? 
 
HON FLORY LARUE 
Mersi Mr Speaker. Mon ti a 
kontan demann Minis en pe 
dan laliny ki Onorab Arissol in 
demande. Lefe ki nou annan 
en mankman later, avek en 
demann pou servis modern.  

Eski Minis i kapab donn 
nou en komitman ki i pou fer 
sa laranzman avek Minis 
Rangasamy, pou idantifye 
later pou kapab donn sa servis 
bann dimoun ki fer cremation i 
a vin en sistenm pli modern? E 
i ava en landrwa ki nou kapab 
prezerv later, akoz i annan en 
mankman later silvouple. 
Mersi. 
 
MR SPEAKER 
Mersi. Minis? 
 
MINISTER ROSE-MARY 
HOAREAU 
Mersi Onorab pou ou kestyon. 
Mersi Mr Speaker. Onorab, 

parey mon’n dir, nou an 
diskisyon avek Minister pou 
Later. E mwan dan mon 
kapasite koman Minister pou 
Local Government e 
Community Affairs e ki 
responsab pou Burial Services, 
mon pa kapab asiz la ozordi, 
fer okenn komitman.  

Me selman, parey mon’n 
dir nou pe koze e i dan lentere 
tou dimoun pou nou ariv lo en 
solisyon. E rest assured ki nou 
Gouvernman ti a voudre 
annan en solisyon la, la dan 
lanmen. Me pou le moman, 
konversasyon i kontinyen, 
diskisyon i kontinyen. E nou 
pe travay lo bi ki en zour nou 
a kapab annan en landrwa pli 
gran. En lot landrwa pou nou 
kapab anter nou bann defen. 
Mersi. 
 
MR SPEAKER 
Mersi. Onorab Pillay. 
 
HON SEBASTIEN PILLAY 
Mersi Mr Speaker. Menm si i 
dir repoz an pe, nou pa kapab 
donn sa bann dimoun lape. 
Minis, mon kestyon mon oule 
demann ou dan sa fason. 
Premyerman lapolis in donn 
langazman pou fer 
lenvestigasyon, pou etablir 
lekel ki pe fer sa bann akt 
vandaliz. In menm annan 
vandaliz dan legliz. In annan 
larzan ki’n ganny met akote 
poudir bann dimoun vin 

devan, nou pa ankor tann 
naryen lo la. 
 Eski lapolis in enterakte 
avek ou Minister pou donn ou 
lenformasyon an sa ki konsern 
sa bann vandalizm ki pe arive 
dan bann simityer ? 

 E prenon kont lefe ki 
annan dimoun ki depans en 
kantite larzan pou fer en 
latonm. Mwan mon annan 2 
paran defen, mon papa ek 
mon manman. Mon asire ki i 
annan bokou dimoun ki dan 
en menm sityasyon.  
 Nou depans en kantite 
larzan pou fer sa latonm akoz, 
ou al kot Gondwana ou sey fer 
ou depans e menm fanmir i 
asosye. Apre ou vin okipe ou 
vin netwaye tou le Dimans. Me 
par egzanp ler ou dir zot pe 
kas latonm, me ler sa latonm i 
ganny kase sa bann blok ou pa 
zis pran li pou balans li 
partou, partou. 
 Ou vini war blok pe apiye 
avek ou headstone, oubyen ou 
war later partou lo sa latonm. 
Mon krwar ki ou kapab dir 
nou ler ou kit Lasanble prenon 
kont ou konnen poudir i 
annan sa konsern ki zot pou 
met an plas within sa servis.  

Mon konnen sa bann 
dimoun i bann travayer difisil 
ki zot fer, me pou ki nou 
annan en pe plis monitoring 
dan lafason ki sa bann keksoz 
i ganny fer. 
 E dernyerman, i osi 
annan en sityasyon kot ou 

vwar dimoun menm pe bwar 
dan bann simityer. Ozordi i pa 
e laughing matter sa, napa 
naryen pou riye ladan. Mwan 
mon krwar i en siny mank 
respe. Ler ou fini bwar ou pran 
ou kann labyer ou zet 
lanmenm, ou pran ou Pti 
Ponm ou zet lanmenm, ou 
pran ou Sweet Cherry ou zet 
lanmenm. Apre se ler sa bwar 
i mont dan ou latet ki ou 
deside pou fer mon pa konnen 
kwa.  
 So, eski ou pe travay 
avek lapolis pou demann sipor 
pou fer serten regar dan bann 
weekend oubyen dan bann 
long weekend kot ou konnen 
dimoun pou tant pou anmize? 
Mon pa pe ofans personn me i 
en realite, pou ki i annan en 
droit de regard lo sa ki pe 
pase? Mersi Mr Speaker. 
 
MR SPEAKER 
Mersi.  
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Onorab mon a pran 
sa dezyenm bout avan. Sa 
zafer bwar lo latonm la, i vin 
en problenm kontinyel pou 
nou. Wi, nou travay avek nou 
pran kontak avek lapolis, nou 
met nou bann problenm 
devan.  

La zisteman dan en 
serten distrik ti annan en 
group bandi ki pe bwar kot 

laboutik pe fer en bann 
ensinifyan. Gard in fer zot 
fann kler, kot zot end up? Lo 
latonm dan sa distrik. 
 La aprezan simityer ki 
vin zot landrwa pou zot vin 
bwar pou zot vin fer dezord. 
Mon fek pe koze avek en serten 
dimoun, mon dir li la mon 
bezwen al rod gard la aprezan 
pou fer tir zot dan simityer. 
Akoz in nepli dan figir dimoun 
la, la aprezan in mont dan 
simityer dan kasyet.  

Sa i bann on going issues 
ki nou gannyen e toultan nou 
pe lyez ek lapolis pou ed nou 
sey met en lord dan simityer.  
 Me selman practically ler 
ou get sa kantite simityer ki 
nou annan, ler ou get nou 
resours lapolis ki deza pe deal 
avek lezot keksoz, mon pa pe 
war li petet en zour nou a 
ganny ase dimoun dan lapolis 
pou kapab dedye en pe zis pou 
get en pe bann simityer. Sa i 
vin en lot travay ankor lo deza 
sa ki zot pe fer sa bann lapolis.  
 Sa i en pe sityasyon dan 
simityer. Wi, nou okouran 
poudir zot servi simityer 
koman bann landrwa bwar. 
Kot menm nou staff Burial 
Services i fer zot taye ler i war 
zot. Premye bout kestyon, si 
avek permisyon Mr Speaker, 
mon a les PS Kevin reponn 
silvouple.  
 
MR SPEAKER 
Yes, PS, ou ava azoute. 

PS KEVIN PERINE 
Mersi Mr Speaker. Mersi 
Onorab. Onorab sa bout ki 
ou’n mansyonnen parfwa i 
annan bann bout ros ki ganny 
mete avek bann latonm lezot 
bann defen. E nou fek re 
etablir nou SOPs vizavi ki 
mannyer bann travayer 
simityer i sipoze pe fer zot 
louvraz. E nou pe sey ankadre 
zot dan bann training, menm 
si zot travay dan simityer nou 
sey anmenn zot, pas lo bann 
SOPs avek zot dan en fason pli 
senp posib pou zot konpran 
kwa ki zot sipoze pe fer. 
 Wi, i reste en defi. E i 
reste en defi pou nou osi 
prenon kont bann kalite staff 
ki nou annan ki mon tir mon 
chapeau avek bokou zot ki pe 
fer zot louvraz manifik. Me 
selman sa i reste en konsern ki 
nou bezwen kontinyelman 
adrese, kontinyen met sa bann 
staff ansanm.  

Montre zot ki mannyer 
pou fer zot louvraz dan en 
fason pli apropriye, e ki kapab 
donn en pli bon servis 
lakominote. Mersi. 
 
MR SPEAKER 
Mersi. Minis, ou ava terminen 
silvouple. Wi? 
 
MINISTER ROSE-MARY 
HOAREAU 
Mr Speaker, si zis mon kapab 
zis repran kot PS in fini. Lefe 

parey mon’n dir ki nou louvraz 
in nepli fouy trou, me i enkli 
kas latonm. E an prenon kont 
ki nou bann dimoun simityer 
zot pa’n ganny train dan kas 
latonm.  
 So, diskisyon ki nou fer 
avek en fanmir ler zot pe al kas 
en latonm, se ki nou staff i ava 
ed ou, me selman ou bezwen 
anmenn en dimoun ki 
konpran ki mannyer pou kas 
latonm si oule prezerv ou bann 
bout mab eksetera. I en 
louvraz dan li menm sa, i en 
talan dan li menm. Be nou 
staff i la pou ede atrape, tire, 
me selman i pa tonm lo 
responsabilite sa dimoun 
simityer sa travayer simityer 
pou li kas sa latonm, taler i 
ava andomaz keksoz dimoun.  
 So, fanmir i byen 
konpran zot anmenn zot 
dimoun, zot fer kas latonm. As 
much as possible nou evite kas 
keksoz ki kapab ganny reservi. 
E sa i ganny met de kote.  

En lot keksoz ki nou 
eksplik bann fanmir, se ler zot 
tir bann bout blok bann 
keksoz koumsa ki devret 
ganny tire dan simityer. Nou 
ankouraz zot anmenn en 
pickup pou tir sa bann debri. 
Parfwa pa tou dimoun ki 
kapab afford anmenn en 
pickup.  
 E la kot nou ganny 
lasistans detanzantan, nou 
ganny lasistans Mr 
Padayachy, kot Padayachy 

Funeral Services laba, nou 
ganny lasistans pickup Mr 
Padayachy ki vini ki vin ed nou 
pou nou kapab tir sa bann 
debri dan simityer. Koumsa ki 
nou pe sey travay la pou le 
moman. 
 Annefe, mon pou dir… 
pardon? 
 
MR SPEAKER 
Sorry, sorry. Mon pa tro 
konpran kestyon ki ou 
demann direk an prive. Nou a 
move on silvouple. Onorab 
Woodcock. 
 
HON WAVEL WOODCOCK 
Mersi Mr Speaker. Minis, mon 
konnen i ase resan ki Burial 
Services in ganny transfer par 
Gouvernman Lokal. Me mon 
kestyon i, eski, i annan en odit 
ki’n ganny fer lo tou bann 
simityer ki annan Sesel pou 
regarde konbyen lespas ki 
reste.  

Konmsi ki lifespan sa 
bann simityer, kantite letan i 
pou pran avan sa bann 
simityer i pou ranpli. E en pti 
pe bann demars ki pe ganny 
fer sirtou lo kote Praslin, mon 
krwar ou okouran mon’n deza 
lyez avek ou.  

Nou annan plizyer bann 
simityer lo kote Grand Anse ek 
Baie Ste Anne ki preske plen. 
Nouvelle Dekouvert, Grand 
Anse Praslin par deryer Petrol 
Station, menm Baie Ste Anne. 

 E ler nou pe anter nou 
bann dese nou bann defen, 
nou bezwen al anter Anse 
Boudin. Konmsi en pti pe lo 
Praslin, eski i annan demars 
ki pe ganny fer pou idantifye 
later lo Praslin?  

E finalman Minis, dan 
lepase sirtou anba 
ladministrasyon avan ti annan 
bokou bann ka labi dan larzan 
simityer. Minis, eski ou kapab 
dir nou si sa bann bal ki ti 
arive avan dan larzan simityer 
i bann keksoz ki ankor pe 
kontinyen ouswa zot in met en 
lord dan sa bann keksoz ki 
zesyon larzan simityer pe 
ganny fer dan en fason pli 
byen? Mersi Minis.  
 
MR SPEAKER 
Mersi Onorab. Minis, ou 
repons? 
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Mon par an dernyen 
bout ou kestyon Onorab. Zis 
pou dir ki anba parey mon’n 
dir pli boner Burial Services 
anba Minister Local 
Government in pran en nouvo 
souf. Alor dan parmi sa bann 
keksoz ki’n ganny fer i annan 
en lord prezan dan simityer.  

E i annan lord dan 
managing of simityer. E bann 
fre ki dimoun i bezwen peye 
pou fer lanterman, ki konsern 
nou dan sa bout lanterman. 

 Nou deza annan en ki 
mannyer ou kapab dir, en 
apersi nou deza annan en 
overview lo lekel simityer ki 
annan ankor detrwa bout later 
ki reste. Lekel simityer ki’n fini 
plen, sa nou konnen sa.  

Nou deza konnen sa 
sityasyon koman i ete. E se 
pou kwa i vin en keksoz 
enkyetan pou nou, akoz pli 
par simityer i plen. E i vin 
vreman en sityasyon difisil. 
 E mwan koman Minister 
pou Local Government, e sa i 
tonm anba mwan, I only wish 
ki sa ladministrasyon avan ti’n 
pran kont poudir evantyelman 
sa bann current simityer ti pou 
plen. E ti a gard akote, ti a 
rezerv serten later apropriye. 
Nou pa kapab al anter dimoun 
dan montanny. Nou pa kapab 
al anter dimoun lo ros; bann 
later apropriye. 
 Me selman lo en fason 
pozitiv, mon pou kontinyen sa 
fraz an dizan ki nou pe koz 
avek Ministry for Land. E parey 
mon’n dir mon viv dan lespwar 
ki en zour nou a kapab fer li. 
Mersi.  
 
MR SPEAKER 
Mersi. Onorab Bistoquet. 
 
HON ANNE BISTOQUET 
Mersi Mr Speaker. Bonn apre 
midi panel. Minis, anvi ki ou’n 
koz lo mankman later, parey 
nou konnen poudir si en 
dimoun in mor apre 7 an si i 

pa’n mor ek en maladi 
kontazyez, ou kapab re al fouy 
latonm.  

Eski ou Minister i an 
diskisyon avek bann lotorite 
konsernen tel ki Public Health, 
pou zot vin avek en konpanny 
pou ankouraz bann dimoun 
pou al deter zot fanmir petet 
menm asiste zot pou either 
cremate zot bann dimoun ki 
zot a kapab met kot zot? 
Oubyen pou deter sa bann 
remains pou zot met kot zot 
bann ki annan bann gran later 
prive. 
 E osi si petet zot pe 
ankouraz bann dimoun ki 
annan later kot zot pou zot 
anter zot bann defen kot zot 
privately? Mersi. 
 
MR SPEAKER 
Mersi. Minis, repons. 
 
MINISTER ROSE-MARY 
HOAREAU 
Mersi Onorab. E mersi Mr 
Speaker. Ou konnen 
cremation i en keksoz 
personnel. I vreman en keksoz 
personnel pou en fanmir. E wi, 
ou kapab ankouraz dimoun 
pou dir zot you know simityer 
i plen, ou pou bezwen 
dekouver en lot latonm en ou 
fanmir pou met sa dimoun 
avek.  

E parfwa sa fanmir si son 
tandans i anvi anter son 
dimoun, i apre li pou li pran 

tou son bann fre deter son 
latonm met son defen ladan. 
 I annan menm landrwa, i 
annan menm dimoun ki zot 
cremate zot dimoun apre zot 
vin met li avek enn ki 
manman, ki papa, ki 
granmanman, ki frer, ki ser. 
Konmsi i annan diferan fanmir 
i deal avek zot sagren, i deal 
avek zot lanmor dan diferan 
fason.  

So, anmezir ki zot 
konpran poudir simityer i 
plen, zot menm zot pran zot 
desizyon si zot oule cremate 
ouswa si zot oule zis antere.  
 E sa byensir, mon 
prezimen, i en diskisyon ki 
ganny fer dan fanmir. E zot 
ariv a en serten pwen kot zot 
agree ki pou fer. Anter dimoun 
lo private land, sa i en keksoz 
ki mwan mon pa pou kapab 
pronons mon lekor lo la. Akoz 
mon prezimen i bezwen annan 
en kantite keksoz pou fer avek 
Health ek Lanvironnman. Sa 
kestyon kekfwa i ava overlap 
ek sa bann Minister.  
 Me selman i pa vedir ki i 
pa en konversasyon ki kapab 
ganny fer. E mon prezimen si i 
arive ki i ganny permisyon pou 
en zour permisyon i ganny 
donnen pou anter dimoun lo 
private land, pou bezwen 
annan bann kriter byen kler, 
byen detaye koman sa i kapab 
ganny fer.  

So, at the moment mwan 
la ansarz Burial Services mon 

pa kapab pronons mwan lo 
burial on private land. Mersi 

Mr Speaker. 
 
MR SPEAKER 
Mersi. Sorry Onorab, mon pa 
anvi diktater. Me zis akoz 
mon’n dir poudir mon pou 
pran sa 6 Manm e nou a move 
on. So, nou a move on prezan 
128, Onorab Churchill Gill.  
 
HON CHURCHILL GILL 
Mersi Mr Speaker. Bonn apre 
midi Minis ek ou delegasyon. 
Kestyon i lir koumsa; Eski 
Minis i kapab donn en 
kontrandi: 

1. Lo egzekisyon bann 
proze distrik dan 
distrik Baie Ste 
Anne ki tonm anba 
ou Minister? 

2. Dan lenstans kot 
proze distrik pa 
konplete pandan 
lannen, eski ou 
Minister pe fer 
provizyon lo 
alokasyon bidzeter i 
kapab ganny servi 
lannen swivan? 
Mersi. 

 
MR SPEAKER 
Mersi. Annefe i nou 2 kestyon 
la i lo proze, petet nou ti’n 
devret link li avek kestyon ki 
nou ti pran oparavan. Minis, 
ou repons silvouple? 

MINISTER ROSE-MARY 
HOAREAU 
Mersi Onorab. E mersi Mr 
Speaker. Mr Speaker, avan 
okenn proze distrik ki tonm 
anba mon Minister i ganny 
egzekite konsiltasyon i ganny 
fer avek Lazans Lenfrastriktir 
(SIA). Pou distrik Baie Ste 
Anne Praslin pou lannen 
2023, nou ti antreprann 6 
proze distrik pou lavaler R854 
mil 937.  
 An plis ki sa, nou’n fer 2 
proze kapital ki annan zot 
prop laliny Bidze. Detay sa 2 
proze se renovasyon mazer lo 
Ladministrasyon Distrik e 
sant kominoter pou lavaler 2.8 
milyon ki sipoze konplete an 
Zen sa lannen. 

 E renovasyon mazer lo 
day care center pou lavaler 1.2 
milyon ki’n konplete an Mars 
sa lannen. 
 Zis pou note, bann proze 
ki lo lalis distrik Baie Ste Anne 
pou sa lannen 2024. 3 in fini 
tender e pe ganny award avek 
kontrakter ; tre byento proze 
pou demare.  

Bann profesyonnel SIA 
pe kontinyen fer travay teknik 
lo sa bann ki reste pou kapab 
tender osi vit posib. Proze 
distrik i en travay kontinyel 
tou le lannen.  

Si zanmen i annan n 
proze ki bezwen ganny roll over 
pou lannen answit, la en 
diskisyon i ganny fer avek 
Minister Finans pou nou vwar 

ki meyer fason nou kapab fer 
li. Mersi Mr Speaker. 
 
MR SPEAKER 
Mersi Minis. Siplemanter 
Onorab Gill. 
 
HON CHURCHILL GILL  
Mersi Mr Speaker. Mersi 
Minis. Mon premye kestyon 
siplemanter, nou tou nou 
konnen SIA i angaze avek tou 
Minister pou fer proze. E dan 
ka proze ou Minister, eski i 
annan en sistenm metrology 
fair ki annan serten ki ganny 
priyorite oubyen sa ki submit 
avan i pase i ale zis pou asire 
ki tou proze ki’n ganny dedye 
pou sa lannen i kapab 
konplete, sa i enn.  
 Apre pou bann ki pa 
konplete, i kler ki Minister 
Finans i osi annan sa opsyon 
kot zot annan en pe suspense 
account. Eski ou Minister i a 
pare pou angaz avek Minister 
Finans si an ka i arive kot 
serten proze pa konplete 
pandan sa lannen? Mersi. 
 
MR SPEAKER 
Mersi Onorab. Mersi Onorab. 
Mersi Mr Speaker. Zis mon a 
reponn an zeneral, apre si Mr 
Adeline i oule donn en pti pe 
plis leklersisman. Me selman 
ki mon kapab dir se ki ankor 
enn fwa mon repete ki bann 
proze ki sorti dan distrik i deza 
lo lalis priyorite, sinyen par 
MNA e avek DA.  

So, zot konnen lekel ki 
zot oule ki zot bann priyorite. 
E byensir nou sey fer nou mye 
pou nou konplet tou dan sa 
lannen ki sipoze ganny 
konplete. 
 Me selman i annan de 
lenstans pa tro souvan, me i 
annan de lenstans kot en 
proze pa ankor pete in 
komanse me pa ankor fini. E 
la se la kot mon dir mon asize 
avek bann teknisyen kot 
Ministry of Finance, Minister 
Finans e nou koze avek zot 
nou gete koman zot kapab ed 
nou, pou nou still maintain sa 
proze pa perdi li. Mersi Mr 
Speaker. 
 
MR SPEAKER 
Mersi. Mr Adeline, Minis ti’n 
sizere Mr Adeline pou kapab 
azoute si ou oule azoute.  
 
DG DANIEL ADELINE 
Mersi Mr Speaker. Mersi 
Onorab pou ou kestyon. Bon, 
lo kote roll over proze ou pe koz 
lo la kot proze pa fini bon. Tou 
proze ki nou’n komanse dan 
sa lannen an partikilye, kot 
kontrakter in fini siny en 
kontra. Sa proze menm si i pa 
fini Desanm i pou bezwen 
kontinyen. So, normalman en 
pe parey Minis in dir diskisyon 
i ganny fer avek Finans, e sa 
proze i kontinyen.  
 So, nou pa pou kapab 
kennsel sa kontra, akoz 
lannen in fini. Proze distrik 

nou pa zanmen arete fer proze 
nou, nou kontinyen. Mersi Mr 
Speaker.  
 
MR SPEAKER 
Mersi.  
 
HON CHURCHILL GILL 
I sipoze comment lo SIA, akoz 
tou proze i santre kot SIA.  Me 
selman nou annan diferan 
Minister. An term priyorite 
pou asire ki tou distrik i pase 
ki mannyer sa prosesis i 
marse? Mersi. 
 
MR SPEAKER 
Mersi. Lekel ki pou… 
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Onorab, Mr Adeline i 
la koman temwen avek Mr 
Omath tou e tou mon staff i 

kapab dir ou poudir mwan enn 
bann Minis ki toultan pe tap 
laport SIA. Mon very engaged 
avek mon bann proze. E 
konmsi pou nou, pou nou pa 
fini fer sa ki nou’n dir nou pou 
fer, fodre vreman i annan en 
bon rezon.  
 Alor mon kapab dir ou 
rests assured ki proze distrik i 
vreman annan mon latansyon 
akoz pou mwan sa i enn mon 
bann targets. Koman en Minis, 
mon pa oule fail. Mon pa oule 
mon Minister i fail, alor mon 
constantly an konversasyon 
avek SIA, ki mon annan bon 

rapor avek. E kot fodre nou vin 
atab nou diskite, si fodre pran 
en ti pe lakoler nou pran en pti 
pe lakoler.  
 Me selman ler we walk 
away, nou konnen ki nou le 
fer e tou dimoun i konpran 
kanmarad. Presyon i ganny 
mete pou proze distrik, sa mon 
kapab asir ou. Mersi. Mr 
Adeline, i annan en keksoz 
pou azoute silvouple Mr 
Speaker. 
 
MR SPEAKER 
Bon, Mr Adeline ou kapab 
ganny laparol.  
 
DIRECTOR GENERAL 
DANIEL ADELINE 
Zis pou azoute Mr Speaker, 
konsernan lafason ki SIA.  
Mon konpran ki ou pe dir i 
annan pa fodre Gouvernman i 
vin kot SIA. E ou annan Local 
Government, lefe ki mon avek 
Local Government ozordi se 
akoz mon responsab pou 
Sekter Local Government. 
Bann pti proze dan distrik. Me 
SIA li menm li i annan li 5 
sekter. I annan sa  

• Sekter Local Government, 
ki mon responsab.  

• I annan Sekter Lakaz.  

• Sekter Lasante.  

• Ledikasyon  

• Apre i annan enn ki apel 
‘’other projects’’ ki kouver 
lezot. 

Par egzanp lapolis ensidswit. 
So, i ganny sectionalized dapre 

spesyalizasyon sa Minister. 
So, i napa en zafer priyorite, 

me i depan lo sa sekter ki 
proze li i gannyen pou li 
enplimante. Mersi. 
 
MR SPEAKER 
Mersi. Onorab Vidot. 
 
HON AUDREY VIDOT  
Mersi Mr Speaker. Minis, mon 
kestyon; Prenon kont ki 
mazorite pti proze kominoter 
pour distrik Roche Caiman 
dan Bidze 2023 pa’n ganny 
fer, eski Minis i kapab enform 
sa Lasanble, si tou sa bann 
proze pour ganny konplete sa 
lannen 2024 e donn detay kan 
ki sa bann proze pour 
komanse? Mersi. 
 
MR SPEAKER 
Mersi Onorab. Minis?  
 
MINISTER ROSE-MARY 
HOAREAU 
Mersi Onorab. Mersi Mr 
Speaker. Mr Speaker, an sa ki 
konsern proze pou distrik 
Roche Caiman, lannen 2023 
nou ti fer 3 proze pou lavaler 
504mil 85… sorry les mwan 
repran sa. Pou lavaler R504 
mil 421. Deplis nou’n konplet 
Biro MNA ki’n kout R370 mil 
750. Par kont pou 2023, 3 
proze boundary walls pa ti 
ganny fer akoz ti annan bann 
amannman ki Lotorite 
Planning ti rekomande. 

 La ki sa bann amannman 
in fini ganny rektifye lo sa 3 
plan, nou pe al lans proze 
tender dan 2 semenn. Nou 
annan plezir pou anons bann 
zabitan Roche Caiman ki sa 3 
proze boundary walls ki mezir 
anviron 170 met pou konplete 
sa lannen.  

Pou 2024, an plis ki sa 3 
boundary walls i annan 3 
proze lo lalis proze distrik 
Roche Caiman. 
 Proze fencing playground 
in fini tender e kontra i a 
ganny award byento. 
Dezyenm proze i enkli netway 
e repenn miray 
Ladministrasyon Distrik. 
Bann travay teknik pe ganny 
fer lo la e prosedir tender a 
ganny fer tre byento. 
 Parey ou konnen Onorab 
i annan en 3enm proze lo lalis 
2024 ki bezwen reganny 
diskite avek ou avek DA e avek 
tou bann lezot dimoun 
konsernen. Mersi Mr Speaker.  
 
MR SPEAKER 
Mersi Minis. Siplemanter 
Onorab.  
 
HON AUDREY VIDOT 
Yes. Mersi pou larepons Minis. 
Minis, ler ou’n mansyonn 
bann proze pou 2024, ki pou 
ganny fer parey mon ti dir pli 
boner dan en kestyon. Me 
selman nou pou ranforsi li 
ladan sa enn. Kominikasyon, i 
annan mon rapel mon konnen 

poudir once DA ek MNA i 
annan proze ki’n tonm dakor 
finalize lo priyorite. Zot sipoze 
siny en dokiman, vwala lekel 
ki premye, dezyenm priyorite 
ki pou ganny fer.  
 Pou lannen 2024, mon 
pa pe rapel dokiman ki’n 
ganny sinyen priyorite. Me 
selman mon konnen i annan 
en dokiman an term 
kominikasyon ki ti ganny fer 
par email, parey mon ti dir. 

 I annan bann nouvo 
proze ki DA in anmennen, e 
nou welcome. E mon krwar i 
annan ki pe ganny 
enplimante. Me selman 
konsern ki zabitan i annan se 
ki i annan bann proze ki dan 
previous bank of projects 
distrik. E sa i pe ganny 
retarde, e nou anvi konnen 
kan ki sa bann proze pou 
ganny enplimante? 
 E si i annan problenm 
avek, si mwan as Manm 
Lasanble mon’n siport Bidze 
avek lentansyon ki sa bann 
proze ki depi avan i ganny 
retire pou konplete pou fasilit 
bann demann e bezwen 
kominote. 

 E letan in ariv ler pou 
enplimante, nou vwar ki 
poudir proze depi avan pa pe 
ganny fer. E bann dimoun i 
ankor pe kontinyelman vin kot 
distrik zot. Swa atraver mon 
biro oubyen kot DA pou zot rod 
leklersisman e zot pa pe ganny 
laklerte lo la. Mersi. 

MR SPEAKER 
Mersi. Minis, ou ava adrese? 
 
MINSITER ROSE-MARY 
HOAREAU 
Mersi Onorab. Mersi Mr 
Speaker. Onorab, mwan mon 
krwar solisyon pou sa ki ou’n 
dir la, se ki mwan 
personnelman mon pou 
organiz en miting ki ou, DA, e 
reprezantan SIA nou kapab 
asiz e sort out kwa ki devret, 
kwa ki i posib, kwa ki pou 
bezwen espere. E nou ava 
annan en clear way forward, 
mon krwar sa se solisyon dan 
sa kestyon. Si ou agree, ok? 
Mersi.  
 
MR SPEAKER 
Mersi. PS, i oule azoute? 
 
PS KEVIN PERINE 
Mersi Mr Speaker. Zis pou 
enform Lasanble, ki semenn 
pase Onorab Departman SIA ti 
osi zwenn avek ou pou donn 
ou en pe leksplikasyon lo 
proze ki pe pase dan Roche 
Caiman. Thank you.  
 
MR SPEAKER 
Thank you. Ok. Oule klarifye 
sa kwa? Klarifye Onorab. 
 
HON AUDREY VIDOT 
Mr Speaker, mon ti oule zis dir 
avek PS, si pa mwan ki ti 

ensiste pou mwan kapab 
demande dan regional meeting 

mon pa ti pou gannyen 
lenformasyon. 
 
MR SPEAKER 
Ale byen, mersi. Onorab Pillay, 
wi? Onorab Pillay. 
 
HON SEBASTIEN PILLAY 
Mersi Mr Speaker. Mr 
Speaker, Onorab… 
 
MR SPEAKER 
Onorab, atann mwan en pti 
moman. Mon ti annan en non 
lo lalis les mon a pran sa avan. 
Ou’n lev lanmen dernyen. 
Onorab Henrie, ou kestyon. 
 
HON GERVAIS HENRIE 
Mersi Mr Speaker. Sa ki mon 
oule demann panel, Lefe ki sa 
kestyon konsernan Roche 
Caiman i ariv lo Order Paper, e 
mon’n osi vwar en kestyon pou 
Baie Ste Anne e Pointe Larue 
konsernan proze dan distrik 
respektif par MNA Elekte dan 
sa bann distrik.  

Mon anvi demann Minis 
lefe ki i la devan Lasanble 
Nasyonal, devan nou tou. Ki 
kalite relasyon bann MNA 
Elekte i annan avek ou 
Minister? Mwan mon konnen 
letan mon bite, plizyer fwa 
mon’n zwenn ou avek ou 
management team. Akoz mon 
fer li en zefor, mon 
responsabilite koman MNA sa 
distrik mon tap laport pou 
mon distrik.  

 Eski panel i satisfe 
poudir i annan sa langazman 
from the Assembly with your 
Ministry e non pa zis sey vin 
kre lenpresyon ki ou Minister 
pa pe travay pa pe angaz li 
avek ou Minister dan Question 

Time. Mersi. 
 
MR SPEAKER 
Ok. Minis, ou oule adres sa? 
 
MINISTER ROSE-MARY 
HOAREAU 
Mersi Onorab. E mersi Mr 
Speaker. Sa ki mon kapab 
konfirmen avek sa Lasanble 
Onorab, se ki mon Minister ki 
mwan, ki PS, DG Adeline, ki 
management staff, DG Clarisse 
e tou dimoun konsernen dan 
mon management, kot 
Minister Gouvernman Lokal, 
nou travay avek en sistenm 
laport ouver.  

E mon krwar ki tou 
Manm dan sa Lasanble isi la 
prezan i konnen ki nenport ler 
zot kapab call mwan, call enn 
mon tim en manm mon 
management ou menm Mr 
Adeline direkteman.  
 E zot konnen si zot 
annan en serten pwen ki zot le 
vreman konmsi fer sir i ganny 
handle mon okouran eksetera, 
zot konnen mon laport i ouver, 
mon telefonn i ouver. E se sa 
ki mon ankouraz tou dimoun 
fer.  

Tou MNA zot konnen zot 
welcome kot mon biro. 

Souvandfwa mon’n envit zot 
vin pran tas café, pou nou 

kapab si i annan en problenm 
nou diskite. 
 E sa lenvitasyon i 
touzour la, alor la mon pe 
extend sa lenvitasyon pou zot 
tou ki anvi vin discuss zot 
bann proze. Ki anvi vin 
discuss en konsern dan zot 
distrik, kot mon kapab ede. 
Nou lanmenm la par lao 
Amusement Center, vin vwar 
nou e… 

 Me selman mon krwar i 
enportan poudir ki mon pa 
ankor ganny en konplet 
poudir mwan mon DA pa pe 
travay ek mwan. DA pa pe 
travay avek mon MNA, mon pa 
ankor gannyen en konplent. Si 
ever, zot koman MNA zot santi 
i annan en gap ki nou bezwen 
bridge annou koze come to me 
nou ava fer en miting. 

 Zis parey mon’n envit 
Onorab Vidot pou nou vin lo 
latab avek son DA, avek bann 
teknisyen SIA pou nou sort out 
en issue. Alor, mon oule reasir 
tou Manm ki Local 
Government i welcome bann 

diskisyon ki konsern zot 
distrik. Mersi Mr Speaker. 
 

(APPLAUSE) 
 
MR SPEAKER 
Mersi. Bon, nou a pran 
kestyon Onorab Pillay prezan.  
 
HON SEBASTIEN PILLAY 

Mersi Mr Speaker. Mr 
Speaker, prenon kont ki Roche 
Caiman i annan serten 
spesifisite ki lezot distrik 
napa. E son bann proze pou 
relate plito avek parey ou’n dir 
boundary wall, bann proze ki 
annan pou fer avek 
amenazman sa teren rather 
than fer bann semen. Eski 
lapros ki ou pran avek distrik 
Roche Caiman, pou asiste 
Lotorite Distrik i en lapros ki 
ou pran sa an konsiderasyon, 
ler zot pe diskit, ler zot pe 
antreprann bann diskisyon lo 
nivo Minister.  
 E ki sipor teknik, akoz 
mon prezimen ki ou annan 
teknisyen ki ou donn, ou donn 
Lotorite Distrik Roche Caiman 
son MNA, son DA pou ki zot 
kapab travay lo bann eleman 
zot bann proze konparab avek 
bann lezot distrik.  

Parey English River kot 
mon’n dir kot Mrs Irma, kot 
bus stop pe grennen bann 
landrwa koumsa ki zot bezwen 
al gete. Byento mon ekspekte 
zot al gete kot li laba. Pou zot 
kapab ed sa bann Lotorite 
Distrik.  
 Akoz zot pa parey lezot 
distrik. E Mr Speaker, mon 
kontan bann larepons ki Minis 
pe donn nou. Akoz napa 
personn, napa naryen dan 
kestyon Onorab Vidot ki dir 
pou dir Minis pa pe travay. E 
mon krwar i en keksoz rubbish 
lo lapar Sekreter Zeneral LDS.  

 
MR SPEAKER 
Onorab, silvouple. MNA in 
demann son kestyon. Ou, ou 
demann ou kestyon. Ou pa 
bezwen akiz en MNA dan en 
fason mal apropo.  Minis, ou 
annan repons pou Onorab 
Pillay silvouple? 
 
MINISTER ROSE-MARY 
HOAREAU 
Mersi Onorab. E mersi Mr 
Speaker. Onorab annefe sa 
pwen ki ou’n leve la, i pa zis 
vize ver proze. Toultan mon 
definitivman i annan Roche 
Caiman and to a certain extent 
Perseverance osi i 2 distrik ki 
en pti pe parey. Zot napa bann 
gran zafer, gran pye dibwa pe 
tonm lo lakaz. Si zot annan i 
tre limite.  
 Zot bann proze alor, e zot 
bann bezwen i totalman 
diferan avek bann distrik ki 
son zeografi i pa parey. E wi, 
sa i en konsiderasyon akoz 
again i go back to se MNA ek 
DA ki konnen ki son distrik i 
bezwen.  

Alor, si parey nou’n vwar 
laplipar proze it’s to do with 
boundary walls. Wi, akoz sa se 
lafason ki sa distrik i ete. E se 
bezwen sa distrik.  
 Alor definitivman Roche 
Caiman i pa ganny gete dan 
menm lalimyer avek lezot 
distrik, akoz son kalite sa 
bann kalite proze ki i anmenn 
devan. Akoz sa bann kalite 

proze ki i anmenn devan i 
suitable pou son distrik, e i 

bezwen ganny konsidere 
koumsa.  
 
MR SPEAKER 
Bon, mon a dir Minis ek son 
delegasyon… mon kapab 
ganny laparol? Mersi. Minis, 
Minis e delegasyon mersi 
bokou pou zot partisipasyon 
dan kestyon. E mon espere ki 
lenformasyon ki zot in donnen 
in ganny apresye par bann 
Manm ki’n anmenn zot 
kestyon. Mon swet zot bon 
kouraz, bon kontinyasyon. 
Mersi pou travay ozordi. Nou a 
adjourn Lasanble, e nou a 
repran demen matin 9 er. 
Adjourn.  
 

(ADJOURNMENT) 
  
  
       
 
    
                
       
           
    
 
 
  
 
   
            
 
    
 
  

 
 
     

    
 
 

 


